УНИВЕРЗИТЕТ „ГОЦЕ ДЕЛЧЕВ“ ШТИП
ПРАВЕН ФАКУЛТЕТ – КОЧАНИ

С Т В А Р Н О   П Р А В О

Декември 2010, Кочани                                                         Наставник

                                                                                  Доцент Д-р Војо Беловски
ВОВЕД
ЗНАЧАЊЕ НА ИЗРАЗОТ СТВАРНО ПРАВО
Изразот стварно право означува три различни, но меѓусебно поврзани поими: стварно право како објективно право, стварно право како субјективно право и стварно право како наука (научна дисциплина).
Стварното право како објективно право претставува дел од објективното граѓанско право, т.е. систем на норми што уредуваат одредени имотноправни односи кои имаат карактер на стварно правни односи. Тоа се односи што настануваат по повод непосредната-дирекна власт на стварите.

Стварноправните норми ги уредуваат облиците на владение на стварите - стварните субјективни права, а како комплекси на нарми се систематизирани во стварноправни институти. Облиците на владение на стварите т.е стварните субјективни права содржински се поклопуваат со стварноправните институти.

Стварното право како субјективно право е облик на владение на стварта, одреден тип на овластувања што објективното право им ги признава на субјектите на правата. 

Третото значање на изразот стварно право е дека тоа претставува научна дисциплина што за предмет на своето проучување ги има стварноправните норми, односно стварното право како објективно право. Стварното право како наука е дел од граѓанското право како наука.

Под поимот стварно право се подразбира и системот на стварно право кој ги опфаќа сите стварноправни институти како комплекс на стварноправните норми.

Сите четири значања на поимот стварно право ќе бидат обработени во посебни поглавја.
ДЕЛ ПРВИ
ГЛАВА ПРВА
СТВАРНО ПРАВО КАКО ОБЈЕКТИВНО ПРАВО
1.Поимот објективно стварно право
За настанување на еден стварноправен однос основни претпоставки се: постоењето на ствар, како дел од материјалната природа и дирекната власт на таа ствар. Поаѓајќи од овие две нужности, правните поредоци, односно стварното право како објективно право има задача да го уреди припаѓањето, т.е. непосредната - дирекната власт на стварите. Тргнувајќи од оваа основна задача стварното право може да се дефинира како: систем на норми (збир на правни правила) на граѓанското право со кои се уредуваат оние односи што настануваат меѓу луѓето во врска (по повод) со остварувањето на непосредната - дирекната власт на стварите, призната од државата (стварноправни односи). 
 
Значи, стварнот право е:
· Систем на норми (збир на правни правила) на граѓанското право;
· Со тие норми се уредуваат односи меѓу луѓето во врска остварувањето на непосредната - дирекната влаз на стварите и
· Непосредната - дирекната власт на стварите, треба да е признаена од државата, а тоа се прави со системот на норми создадени или признаени од државата.
Слична на оваа дефиниција даваат и М. Ведриш и П. Клариќ: ,,Стварното право во објективна смисла е збир на правни правила со кои се уредуваат оние општествени односи кои настануваат меѓу луѓето по повод економското искористување на стварите,,.
Стварното право како објективно право е составен дел на граѓанското право и затоа е потребно да се утврди, од една страна каков е односот на стварното право спрема граѓанското право во целина, а од друга страна каков е односот на стварното право спрема посебните делови на граѓанското право (облигационото и наследното право).

1. Граѓанското право е систем од правни норми (правни правила) со кои се уредуваат општествено - економските (имотните) односи меѓу луѓето што настануваат по повод (во врска) а) стварите, б) сторувањата (човековите дејствија) и в) имотот. Овие три вида на објекти на односите меѓу луѓето се и основа за создавање на три одделни дела на објективното граѓанско право: стварното, облигационото и наследното право. Стварното право ги уредува оние односи меѓу луѓето (лицата) што за непосреден предмет ги имаат стварите, односно што настануваат во врска со непосредната  - дирекната, признатата власт на стварите. Тоа значи, стварното право ги уредува оние имотни односи во кои како објект се појавуваат стварите. Тоа е исклучив домен на стварното право. Всушност, стварното право е ,,регулатива на правата врз стварите – јура ин ре,,- статика на граѓанското право.  Инаку, стварите се предмет и на стварното и на облигационото и на наследното право.

Деловите на стварното право што ги уредуваат одделните облици на присвојувањето како комплекси од правни норми претставуваат стварноправни институти. Тие претставуваат системи на норми со кои се уредуваат облиците на владение на стварите (стварните субјективни права) и тоа: право на сопственост и други стварни права (право на службеност, на залог, на реален товар, на долгорочен закуп и други). Овие институти во целина го сочинуваат објективното стварно право. Според своите називи стварноправните институти одговараат на стварните права како субјективни права.

Присвојувањето на стварите има свои каракеристики што го одликуваат стварното право од другите делови на граѓанското право. 
Стварното право ја регулира статиката на стоковно - паричните односи, мирните состојби, а таа статика се изразува низ стварните права, во прв ред сопственоста. Сопственоста како општествено - економска и правна категорија навистина претставува мирна состојба. Сопственикот ја користи стварта и во тоа никој не смее да му пречи. Во својата суштина оваа мирна, статична состојба е неоходна основа за остварување на правниот промет на стварите, т.е. на стоките. Меѓутоа, поновата теорија со право смета дека стварното право треба да се сфати пошироко од ,,правото кое ја претставува статиката,, (правната состојба) од две причини: прво - стварното право ја овозможува и условува правната динамика т.е. движењето на стварите во различни облици на односи на кружење на добрата со нивно преминување од правната сфера на предходникот во правната свера на прибавувачот; и второ - стварното право овозможува непосредна власт на стварите и на носителите на изведените (ограничените) стварни права (службеност, залогот и др).

2. Однос на стварното право со облигационото право, наследното право и правото на интелектуална сопственост
а) Облигационото право како посебен дел од граѓанското право, чии предмет се човековите дејствија (давање, сторување, несторување и трпење) ја изразува динамичната страна на имотните односи. Без стварното право не може да се замисли создавањето и равивањето на облигационите односи. Дејстовото на облигационите односи е интер партес, т.е. меѓу договорните страни. Дејството на облигационите односи е пред се во тоа што доверителот има право да бара должникот да ја исполни својата обврска, а должникот е должен таа обврска да ја исполни совесно.

Дејстото на стварните права е ерга омнес, т.е. тие се протегаат на сите субјекти и затоа стварните права се апсолутни права. Сите лица треба да го почитуваат субјективното право на еден носител кој се знае од самиот момент на создавање на стварното право.

б) Наследното право, како дел од граѓанското право, го уредува преминувањето на имотот, односно на стварите и правата од еден субјект оставител) на друг (наследник), по повод смртта на оставителот. 
Наследувањето е пренос на стварите и на правата што му припаѓале на едно физичко лице во моментот на неговата смрт на неговите наследници.
в). Правото на интелектуална сопственост

Правото на лицата врз нивните интелектуални творби, односно правото на интелектуална сопственост и покрај неговото име, не ги опфаќа сопственичките права, туку тоа опфаќа интелектуални права кои се од посебна правна природа - ни стварни ни лични (повреда на честа, угледот, надомест на штета поради претрпен физички и душевен бол, страв, нагрденост, општа животна активност. 

Доколку се прифати тезата дека интелектуалните права се во одредена смисла и имотни права, односно тезата дека правото на интелектуална сопственост е составен дел од граѓанското право во поширока смисла на зборот, тогаш се укажува дека граѓанското право ќе ги прифаќа интелектуалните права ,,само во нивната димензија на имотни вредности,,.

Што се однесува до односот на стварното право и право на интелектуална сопственост, сметаме дека основна разлика меѓу нив е различноста на објектите на нивните односи. Објект на стварноправниот однос се стварите како дел од материјална природа, а објект на интелектуалните односи се нематеријалните продукти - интелектуалните дејности. Правото на интелектуална сопственост на носителите на интелектуални права им дава дирекни - непосредни права кои биле создадени со интелектуална дејност.

2. Позитивно стварно право (извори на стварното право во Република Македонија)

Позитивното право е дел од објективното право, што го сочинува оној систем на норми кој има темпорално значање, односно кој важи во одредено време во еден правен поредок. Објективното право, пак, претставува систем на норми создадени и признаени во било кое време од джавата. 

Позитивно (важечко) стварно право, односно важечки извори на македонското стварно право се: Уставот на Република Македонија, генералниот и фундаменталел Закон за сопственост и други стварни права, специјалните закони кои ги уредуваат сопственосните форми и правниот режим врз одредени ствари, а делумно и подзаконските акти.

1. Уставот на Република Македонија  е највисо правен акт на државата. Уставот, како извор на стварното право на Република Македонија кој задолжително, меѓу другото, треба да ја регулира и сопственоста како основно стварно право, во правната теорија му се забележува дека во поглед на унаугурацијата на облиците на сопственост е недоволно јасен и прецизен, па дури и недоречен. Имено, Уставот ја истакнува само приватната сопственост и тоа во нејзиниот индивидуален облик, а пропушта да ја спомене групната приватна сопственост т.е. сопственоста на правните лица.
 Уставот ја познава и државната сопственост, макар што може да се констатира дека тој во поглед на сопственоста на државата и на единиците на локалната самоуправа е недоречен.
 Уставот како извор на стварното право ја гарантира правната заштита на сопственоста, која подразбира гаранција на сите облици на сопственост.
 Од значење за стварните права на странците е членот 31 од Уставот, кој дава можност и странските физички и правни лица да стекнуваат право на сопственост, под услови утврдени со закон (а тоа е регулирано со Законот за сопственост и други стварни права, во Дел четврти, посебно и попрецизно со измените на Законот од 2008 год. (Службен весник на Р.М. бр. 92/08.

Од погоре изнесеното, може да се констатира дека Уставот на Република Македонија како извор на стварното право содржи само неколку стварноправни одреди (членовите 8,30,31 и 56). Меѓутоа, многу се важни и одлуките на Уставниот суд за неусогласеноста на законските и подзаконските акти со горенаведените одредби од Уставот.

Уставот од 1991 година упатува и на сопственоста на единиците на локалната самоуправа. Во членовите 114 и 115 се укажуват дека општините имаат сопствени извори на приходи, а цивилистите тоа го толкуваат во смисла дека општинската сопственост според Уставот, е самостојно право на сопственост на општините, односно таа е носител на правото на сопственост.



2. Основен извор на македонското стварно право е законот.

 

а) Примарно значење во оваа свера има Законот за сопственост и други стварни права (во понатамошниот текст: Закон за сопственост) кој како извор на ставрното право се применува од септември 2001 година, до кога важеше Законот за основните сопственосно - правни односи (ЗОСПО) од 1980 година на бившата СФРЈ (во чиј состав влегуваше и СРМ).

Законот за сопственост... во членот 2 децидно гарантира постоење на три основни облици на правото на сопственост: приватна, државна и на единиците на локалната самоуправа.


Генералниот Закон за сопственост... остава простор и за повеќе посебни закони за одделни аспекти на сопственоста и за другите стварни права, кои претставуваат извори на стварното право.

б) Со специјалните закони се уредуваат од една страна - одделни сопственички форми какви што се државната сопственост и сопственоста на одделни видови на правни лица (како што се: Законот за установите, Службен весник на РМ бр. 32/05; Законот за трговските друштва од 2004 година, Сл. Весник на РМ бр. 28/04; Законот за јавните претпријатија од 1996 година, Сл. Весник на РМ бр. 38/96 и други), а од друга страна - се уредуваат  одделни видови објекти на сопственоста како што се стварите од општ интерес (земиштето, шумите, водите, културните споменици, становите и други). Пример за вторите се : Законот за земјоделското земиште од 1998 година, Сл. Весник на РМ бр. 25/98; Законот за шумите од 1997 година, Сл. Весник на РМ бр. 47/97; Законот за водите од 1998 година, Сл. Весник бр. 4/98; Законот за заштита на спомениците на културата од 1973 година, Сл. Весник на РМ бр. 24/73; Законот за градежното земјиште од 2001 година, Сл. Весник бр. 53/01.

в) Како извор на другите стварни права исто така, во одредени случаи, покрај генералниот Закон за сопственост, важат и специјалните закони: Законот за договорен залог од 2003 година, Сл. Весник на РМ бр. 5/03, кој го уредува залогот и врз подвижни и врз недвижни ствари; Законот за градежното земјиште од 2001, кој го уредува долготрајниот закуп врз градежно земјиште, Законот за наследувањето од 1996 година, Сл. Весник на РМ бр. 47/96 кој го уредува легатот како реален товар и други.

г) И одредбите за заштита на стварните права, иако во претежен дел се сместени во Законот за сопственост, исти вакви веќе се наоѓаат во соодветните процесни закони, па според тоа и тие претставуваат извор на стварните права во тој сегмент. Така, деклараторната тужба и т.н излачна тужба имаат двојно уредување и во Законот за сопственост... и во Законот за парничната постапка и Законот за извршување.


3. Подзаконските прописи на Владата исто така се појавуваат како извори на стварното право. Во оваа смисла од особено значање се:,,Уредбата за начинот и постапката за оутуѓвање на градежно изградено земјиште сопственост на Република Македонија на домашни физички и правни лица”, Сл.весник на РМ бр. 13/03; ,,Одлуката за давање на земјоделско змјиште во сопственост на државата на полодоуживање на одредени категории  социјално необезбедени лица и определување видот и висината на помошта”, од 2004 година, Сл. Весник на РМ бр. 51/04 и други. 

4. Уставот, законите и подзаконските акти се основни и неспорни извори на стварното право. Меѓутоа, во врска со изворите на стварното право се поставува прашањето: дали меѓународните конвенции и договори, судската пракса и одлуките на Уставниот суд претставуваат извори на стварното право?

Бидејки една од темелните вредности на уставниот поредок на Република Македонија е ,,почитување на опоштоприфатените норми на меѓународното право” (член 8 ст. 1 алинеа 11),  и неговата одредба дека ,,судовите судат врз основа на Уставот и законите и меѓународните договори ратификувани во согласност со Уставот” (член 98 од Уставот), неспорно е дека меѓународните конвенции и договори кои се однесуваат на сверата на стварното право, а кои се ратификувани од страна на Собранието на Република Македонија претставуваат извори на стварното право. Посебно значење од нив има Универзалната декларација за човековите права од 1948 годнина и Европската конвенција за човекови права од 1997 година.

5. Што се однесува до судската пракса (конкретните пресуди и решенија) таа во нашата земја претставува само примена на правото за разлика од земјите кои припаѓаат на англо-саксонското право.

Меѓутоа, несомнено е дека во создавањето на нови стварноправни правила во Република Македонија значањо место заема Врховниот суд со неговите начелни ставови и начелни правни мислења. Начелните правни мислења не се задолжителни за останатите одделенија на Врховниот суд, ниту пак за судовите од пониските инстанци, додека пак начелните ставови кои ќе бидат прифатени од сите одделенија на Врховниот суд на општа седница се задолжителни за сите одделенија и тие претставуваат формалин извор за нив. Основните и апелационите судови како пониски судови, и покрај тоа што се независни при донесување на одлуките, начелните ставови и начелните правни мислења, па и пресудите на Врховниот суд, за нив имаат морално влијание.


6. Одлуките на Уставниот суд на Република Македонија многу се присутни во правниот живот на Република Македонија, а особено оние кои укинуваат или поништуваат одредби од стварноправен карактер кои не се во согласност со Уставот на Република Македонија. Оние одлуки на уставниот суд кои имаат поништувачко дејство претсавуваат стварноправни извори затоа што во тие случаи доаѓа до движење на вредности (преку познатите институти: реституција, надомест на штета и други), за разлика од оние кои укинуваат еден стварноправен однос и притоа доведуваат само до бришење на позитивно-правната одредба.


7. Како спореден извор на стварното право треба да се има предвид и обичајот и тоа особено во оние случаи кога законот децидно повикува на негова примена, а што е мошне често во позитивното стварно право.


8. Моралот како извор на стварното право, за разлика од облигационото право, не е изоставен. Законот за сопственост во член 9 децидно пропишува дека ,,забрането е вршење на правото на сопственост спротивно на целта поради која е со закон признаено или установено, или е спротивно на моралот на општеството.
 Се смета дека моралот е непрецизна категорија и дека може да доведе до арбитрерност на органот кој што ќе ја применува, што би се одразило на правната сигурност.
3. Примена на позитивното стварно право 

Во врска со стварното право како позитивно право се поставува едно мошне важно прашање: Како ќе се реши стварноправниот однос доколку дошло до судир на законите - оној кој важел во времето на настанувањето на односот или на оној кој важи во моментот на донесувањето на судската одлука (или т.н. ИНТЕРТЕМПОЛАРНО ПРАВО)? Во науката важи правилото дека овој однос се решава во корист на поранешниот закон затоа што законот не делува ретроактивно - леџ ретро нон агит. И Уставот на Р.Македонија не дозволува ретроактивна примена на законите:,,Законите и другите прописи не можат да имаат повратно дејство, освен по исклучок, во случај кога тоа е поповолно за граѓаните” (член 54, став 3 од Уставот).

Исто како и цивилната доктрина, така и судската пракса тргнувајќи од принципот на слободната иницијатива од која се раководат странките во време на настанувањето на стварноправниот однос, се одлучува за примената на правото кое важи во моментот на настанувањето на односот. Ако стварноправниот однос е настанат во време на важењето на ЗОСПО од 1980 годнина, ќе се применува тој закон, а ако тој однос не е регулиран со ЗОСПО ќе се применат обичајните правила на Стара Југославија, односно правните правила содржани во законите и другите прописи  донесени до 6 - ти април 1941 година, кои се применуваат под условите од член 4 ос Законот за неважност на правните прописи донесени пред 6 - ти април 1941 година и за време на непријателската окупација (Сл. Лист на ФНРЈ бр. 86/46. Извор на оваа примена претставува начелниот став на Сојузниот суд, републичките и покраинските Врховни судови и Врховниот воен суд бр. 5/83 од 14 и 15 декември 1983 година, кој адекватно и денес се применува: ,,За постоење на стварноправните односи и на сите правни дејства на тие односи настанати до влегување во сила на Законот за основните сопственосно-правни односи меродавно е правото кое важело во времето на настанувањето, а на правните дејствија кои настанале подоцна, се применува Законот за основните сопственосно-правни односи”.

Имајќи ги во предвид гореизнесените становишта на науката и судската пракса, во Република Македонја во решавањето на споровите од стварноправен карактер судот го применува правото кое важело во моментот на настанувањето на стварноправниот однос, а не правото кое важи во моментот на решавањето на спорот. Тоа право кое важело во моментот на настанувањето на стварноправниот однос, денес претставува објективно стварно право.
ГЛАВА ВТОРА
СТВАРНО ПРАВО КАКО СУБЈЕКТИВНО ПРАВО
1. Правна природа, поим и содржина на стварното субјективно право

Објективното стварно право (како што беше кажано) претставува збир на правни правила на граѓанското право со кои се уредуваат оние односи што настануваат меѓу луѓето  во врска (по повод) остварувањето на непосредната власт на стварите.

1. За да може да се дефинира стварното право како субјективно право неоходно е прво да ја претставиме неговата правна природа..

Постоењето на стварното субјективно право е условено од постоењето на две претпоставки: а) личниот (субјективниот) и б) материјалниот (стварта).


а) Стварта најчесто ја ужива само едно лице, но и повеќе лица заедно можат да имаат исто стварно право на една ствар. Исто така, повеќе стварни права што припаѓаат на различни лица може да оптоваруваат една иста ствар.

Доколку пак повеќе лица заедно оптоваруваат исто стварно право на одредена ствар тоа право е неделиво, односно тоа се дели меѓу сите носители по обем, а не по содржина.


Стварно право не може да постои без титулар или субјективниот претпоставка на ова право. Тоа значи доколку друго лице (прибавувач) стекне стварно право на иста ствар, стварното право за предходникот престанало. Последицата е иста и кога носителот на стварното право ја напуштил својата ствар.


б) Што се однесува до материјалниот елемент во стварнопраниот однос, тој треба да биде ствар и речиси никогаш не се состои од дејствие на некое лице како што е во облигационоправниот однос.

Стварта мора да е индивидуално определена (рес ин специес) и да е под власт на човекот. Законот е дециден кога укажува дека индивидуалноста на стварта доведува до тоа непостоењето на таа ствар да означува и престанок на стварното субјективно право. Како ште беше речено, согласно Законот за сопственост... ,,правото на сопственост престанува со пропаѓањето на стварта. Од природата на стварите (потрошни, непотрошни итн.) во извесна мера зависи и времетраењето на стварните права.

Двете претпоставки, двата пола, личниот и материјалниот се доволни да се конституира одредено субјективно стварно право. Тоа може да се манифестира во одреден облик или форма: како право на сопственост, на службеност, на залог, на реален товар и друго.

2. Поаѓајќи од правната природа на стварното субјективно право, а имајќи ја во предвид регулативата на објективното стварно право произлегува дефиницијата на субјективното стварно право. Ќе издвоиме две дефиниции од кои првата е од суштински, а втората од формално-правен аспект. Според првата, секоја призната дирекна власт на една ствар претставува субјективно стварно право. Според втората, стварното субјективно право е облик на владение (поседување) на стварта, признато од објективното стварно право. Облиците на владение на стварта содржински се поклопуваат со стварноправните институти (право на сопственост и други стварни права (право на службеност, на залог, на реален товар, на долгорочен закуп и други).

Значи, субјективните стварни права се определени овластувања што објективното стварно право им ги признава на субјектите на правата. Тие овластувања ги имаат за предмет стварите, а по својата содржина се сведуваат на нивното присвојување.

Присвојувањето на стварите се изразува во нивната употреба (целосна или делумна) и во располагањето со нив. Употребата е реализација на економските својства на стварите. Располагањето значи овластување правото на стварта да се пренесе врз друг или без таков пренос со волјата на носителот на правото да престане со уништување или со оневозможување на употребата на стварта на друг начин или со рационално истрошување на стварта доколку таа е потрошна.

Кога употребата и располагањето на стварта во целост му припаѓаат на еден ист субјект во прашање е право на сопственост како најшироко стварно право. Кога пак на еден субјект, кој не е сопственик на стварта, му припаѓа само едно од двете овластувања во целост или ограничено, тогаш станува збор за други, ограничени секторски стварни права. Можно е субјектот на правото да има истовремено овластување  и за одредено користење и за располагање со објектот, но поради ограниченоста на овие овластувања тие не мора да значат и присуство на правото на сопственост. Тоа во целост се однесува на правата врз предметите во општествена сопственост, која новиот Устав не ја познава, а го карактеризираше предходниот општествено - економски и политичи систем.

Се поставува прашањето: каква е власта на стварите во стварноправниот однос?
а) Власта на стварите која објективното стварно право му ја дава на нивните носители е пред се непосредна (дирекна). Тоа значи дека меѓу субјектот и објектот на правото не постои никој, односно носителот на стварното субјективно право го ужива тоа право дирекно.
б) Секое стварно субјективно право на носителот му дава правна власт на стварта.

Правната власт на стварта е пред се трајна затоа што стварните права се конституирани цо цел да траат подолго време, за разлика од облигационите права каде правната власт е насочена кон исполнување на обврската од страна на должникот (а не таа да трае).

Во зависност од интензитетот на правната власт на стварта, стварите субјективни права се класифицираат во нивните форми: на сопственост и други стварни права (службеност, залог, реален товар, право на градење и други). Сопственоста подразбира облик на најсеопфатно поседување на стварта затоа што на носителот му дава потполна - интегрална власт на стварта. Другите стварни права претставуваат облици на владение на стварта кои на носителот му даваат само делумна - парцијална власт на стварта.
в) Од правната власт на стварта треба да се разликува фактичката власт на стварта. Фактичката власт на стварта се наредкува владение (посет) и таа треба да се совпаќа со правната власт затоа што извира од неа. Оној што е носител на правната власт на стварта, што се стекнал со одредено субјективно право, по правило ја има и фактичката власт, т.е. го има владението на ствара.
г) Правната власт која ја дава субјективното право и фактичката власт, заклучивме дека, по правило, се поклопуват. Фактичката власт треба да е реализација на правната власт. Но, понекогаш можно е лицето кое е носител на фактичката власт да нема правен основ за нејзино извршување, а по содржина неговата фактичка власт да одговара на содржината на некое субјективно стварно право. Тоа лице може, на пример да се однесува како сопственик или како плодоуживател без да биде носител на правото на сопственост или на правото на плодоуживање. Ова извршување сепак е владение на одредена ствар и правото му дава извесни ефекти, независно од правната власт. Правниот поредок, т.е. објективното стварно право не само што го заштитува ова извршување преку одредени механизми,
 туку под одредени услови тој овозможува усогласување помеѓу фактичката и правната власт.


3. Содржината на субјективното право ја сочинуваат, како што беше понапред истакнато, повеќе сопственички овластувања. Меѓу кои како типични овластувања спаѓаат користењето (употребата) и располагањето со стварите.
 Законот за сопственост,,, како и предходниот ЗОСПО не можел да постапи битно поинаку, зашто објектот на тоа право по својата економска суштина е стока со своја употребна и прометна вредност, што го налага и посоењето на правно заштитените овластувања на сопственикот тој објект да го користи и располага со него. Правно заштитеното овластување, пак, на сопственикот тој објект да го држи е неопходно за да може објектот да го користи и да располага со него.

Меѓутоа, обврска на ,,секој”, а тоа значи на секое физичко и правно лице, да се воздржува од повреда на правото на сопственост на друго лице. Тоа по својот каракер се појавува како граѓанско субјективно право што произведува правно дејство против сите, а тоа значи - како апсолутно имотно субјективно право, за ралика, на пример, од облигационото право, што произведува правно дејство само против другата страна на облигациониот однос - релативно граѓанско субјективно право.

Користењето на стварта е реализација на економските својства  на стварта, а располагањето на стварта значи овластување правото на стварта да се пренесе на друг или правото да престане со уништување или оневозможување на употребата на стварта на друг начин, или со рационално истрошување на стварта, доколку таа е потрошна.

Според современата стварноправна наука користењето (јус утенди) и располагањето (јус абутенди) се типични овластувања на содржината на субјективното стварно право. Покрај нив, содржината на стварното субјективно право ја сочинуваат и други овластувања: правото на делба, правото на управување со стварите и други.

Позитивното право на Република Македонија (Законот за сопственост и други стварни права) содржината на правната власт на носителите на субјективни стварни права ја димензионира преку следните фактори: природата
 и намената
 на стварта, општиот интерес утврден со закон (член 9 ст.1); начелото на забрана на злоупотреба на правото (член 9, ст. 2); 
 и интересите на трети лица (член 9, ст.3 и 197, ст. 2 - начело на пасивност.

Содржината на сите стварни субјективни права се реализира (остварува) врз основа на начелото на слободна диспозиција, како основен принцип на граѓанскоправниот метод на уредување на имотните односи. Ова начело во Република Македонија е децидно прокламирано во членот 5 на Законот за сопственост и други стварни права.

2. Карактеристики на субјективните стварни права

Стварните субјектувни права имаат неколку свои карактеристики кои ги разликуваат од останатите граѓански права. Основни карактеристики на стварните сублективни права се: стварноправноста, апсолутноста и законската определеност. Покрај нив се каракеристични и: специјалноста, јавноста, трајноста и правото на првенство.
2.1) Стварноправност (непоссредност) на стварните права

Субјективните стварни права (сопственоста, службеноста, залогата и други) даваат непосредна власт на носителот на стварта. Ова власт не се простира ,,врз стварта” туку ,,по повод стварта”, односно на овластувањата кои ја сочинуват содржината на правото.

Стварта е непосреден објект на секое субјективно стварно. Нејзиниот носител е овластен содржината на стварното субјективно право да го извршува непосредно (сам-без асистенија или некакво поинакво учество на друго лице).

Стварноправниот однос како непосреден однос помеѓу титуларот на стварното право и стварта е само појавен, надворешен, фактички однос на човек спрема ствар. Односот на човекот спрема стварите како делови од природата нее општествен, па според тоа не е ни правен однос. Тоа е само појавен облик на општествен однос меѓу носителот на овластувањето и други лица. Општествениот однос се огледа (посредно) во тоа што другите лица не можат дам му пречат на носителот да го остварува своето право. Титуларот може секој друг да го исклучи од вршењето на своето право. Но тоа не значи дека носителот на стварното право вршењето на власта на стварта, како содржина на тоа право, не може да го препуштин на друго лице. Тоа би значело дека тоа друго лице ќе ја има фактичката власт на стварта (владението), а носителот на стварното субјективно право и понатаму ќе ја има правната власт на стварта.

Стварноправноста или непосредноста како појавна манифестација на односот меѓу титуларот на субјективното право и стварта ја изразува позитивната страна на субјективното стварно право. Македонскиот закон за сопственост... во ставот 1 на член 8 ја изразува позитивната страна на сопственоста како стварно право: ,,Сопственикот има право својата ствар да ја држи, целосно ја користи и да располага со неа по своја волја, доколку тоа не е спротивно на закон или некое право на друго лице”. 

2.2) Апсолутност на стварните права

За да може субјектот да го оствари непосредниот однос спрема стварта, т.е за да може непречено да ја остватри користа што произлегува од неа, потребно е сите други субјекти да го почитуваат ова овластување. Никој друг субјект не смее да го попречува извршувањето на овластувањето. Секој мора де се воздржува од дејствија што значат попречување на тие овластувања. Тоа значи дека стварноправниот однос (овластување) добива апсолутен карактер, т.е. дој ги обврзува сите лица. Правната власт на носителот на стварното право делува спрема секого (ерга омнес).

Начинот на кој е организирано стекнувањето на правото на сопственост (особено врз недвижни ствари - со запишување во јавните книги за запишување на правата на недвижностите) овозможува уште повеќе да се зацврсти таа спротивставеност (ерга омнес) во однос на третите лица. Дејството ерга омнес ги разликува стварните права од облигационите што настануваат и имаат однос меѓу точно определени субјекти (интер партес).

 Од апсолутноста на стварното право произлегува еден специјален прерогатив (привилегија), наречен во цивилистиката право на следење. Тоа е правото на носителот на стварното право да ја следи својата ствар за да ја бара и да ја земе назад, без ралика во чии раце таа преминала. Ако некој лажно се претстави како сопственик и продаде земјиште што не е негово, вистинскиот сопственик може да бара од купувачот да му го врати тоа земјиште.

Правото на следење на својата ствар престанува кога ќе престане да постои стварното право. Доколку стварното право премине на друго лице прибавувачот на стварното право исто така ќе има право да ја следи стварта која станала негова, односно над која стекнал стварно право, заради апсолутното дејство на правото на сопственост како стварно право. Со пропаѓање на стварта правото на следење за титуларот на стварното право престанува.

Доколку на субјективното стварно право гледаме од аспект на третите лица се изразува  негативната страна на ова право - должноста секој да го почитува стварното право, односно да се воздржува од повреда на тоа право. Оваа обврска е општа - се однесува на сите лица. Негативната страна на сопственоста како стварно право е изразена во ставот 2 на членот 8 од Законото за сопственост: ,,Секој е должен да се воздржува од повреда на правото на сопственост на друго лице”.

Од негативниот карактер на обврската на другата страна произлегува дека стварните права дејствуваат одбивачки (репулсија)), додека релативните права (облигационите) имаат карактер на привлекување, поврзување (атракција) на два поврзани субјекти. Стварните права се статичната страна на сопственоста и на нејзините деривати, за разлика од релативните (облигационите) права, што ја изразуват динамиката на односите. Затоа, со право се тврди дека стварното право ја обезбедува сопственичката коегзистенција. Меѓутоа, стварното право во целина и стварноправните институи и стварните субјективни права во крајна линија се и динамични категории бидејќи претставуваат основа за рамноправно одвивање на размената, на што упатува и наведениот цитат од Марксовиот ,,Капитал”. 

Бидејќи правната власт на стварното право делува спрема сите, секое лице е потенцијален повредувач на стварното право. Со повредата на правото односот се релативизира и носителот на стварното право своето тужбено барање го упатува до лицето кое го повредило стварното право.
2.3) Законска определеност на стварните права и нивната содржина

Според својата содржина стварните права се состојат во правно признатото економско искористување на стварите што се огледа во два основни и рамковни начини, во употребата, (проприетас ест јус утенди, фруенди – плодокористење) т.е. во непосредно искористување на стварите за задоволување на свои непиосредни потреби (производни или потрошувачки), и во располагањето (јус абутенди рес суа), што значи пренесување на правото на стварта врз друг субјект, со тоа што, по правило, за тоа се добива одреден паричен надомест (ако не се работи за размена). Во овој случај економското искористување на стварта се состои во остварувањето на нејзината прометна вредност, за со неа да се прибави друга ствар што евентуално непосредно ќе се употреби за задоволување на своите потреби. Кога еден субјект ги има двете овластувања врз стварта тогаш таа целина на овластувањата е историски позната како право на сопственост. Правото на сопственост во целина, како и во поглед на неговите одделни овластувања може да биде, односно е ограничено во интерес на други субјекти или општествената заедница.

Силното дејство на стварните права (апсолутноста, дејството ерга омнес) би создало несигурност во правниот поредок кога не би се знаеле видовите на стварни права и кога содржината на тие права и на целиот режим врз нив не би биле јасно и сигурно определени од правниот поредок. Се поставува прашањето зошто објективното право во оваа имотноправна област интервенира посилно одошто во облигационото право, т.е. зошто бројот на стварните права и нивната содржина се определуваат од страна на правниот поредик?  Причината за ваквото засилено мешање на правниот поредок лежи во самата природа на стварните права т.е.  во нивното апсолутно дејство.

Законската определеност како карактеристика на стварните права подразбира: 1) Законско определување (ограничување) на бројот на стварни права од одреден поредок и притоа; 2) Законско определување (ограничување) на содржината на тие права, односно на целиот правен режим на тие права.
2.3/1 Ограничување на видовите на стварни права (нумероус цлаусус)

Во правниот поредок постојат само оние стварни права кои се законки определени (нумероус цлаусус) така што никој не може да има некое стварно право кое не е определено со закон. Тоа значи дека носителите не може стварните права слободно да ги воспоставуваат, за разлика од облигационите права кои се засновуваат врз принципот на слобода на договарањето.
Во правниот систем на Република Македонија бројот на видовите на стварни права се определува со член 4 на Законот за сопственост и други стварни права и при тоа тој број однапред не е затворен: ,, На ствар на која постои право на сопственост можат да се засноваат ограничени стварни права како што се правото на службеност, правото на залог, правото на реален товар и други стварни права, под услви определени со закон.

Друго стварно право, освен наведените (правото на сопственост, службеност, залог и реален товар), во нашиот правен систем е правото на долгорочен закуп на градежно земјиште, предвидено под услови определени со Законот за градежно земјиште од 2008 година. Во членот 21 е предвидено дека:,,Правото на долготраен закуп на градежно земјиште е право на туѓо градежно земјиште што го овластува неговиот носитет на површината на тоа земјиште или под неа да изгради сопствен објект, а сопственикот на земјиштето е должен тоад а го трпи”.  

Законот за градежно земјиште на посреден начин го воведува долготрајниот закуп на градежно земјиште како стварно право.
 
2.3/2 Ограничување на содржината на стварните права

Покрај бројот и видовите на стварните права законодавецот ја определува и нивната содржина. Од волјата на титуларите на стварните права зависи само дали ќе дојде до настанување, стекнување и заштитан на стварните права, додека условите и начинот на тоа настанување, стекнување и заштита ги определува Законот. 


Содржината на стварните права од страна на носителите на овие права подразбира неделивост на стварното субјективно право. Неделивоста на содржината на стварните права означува дека во случај кога едно стварно право му припаѓа на повеќе субјекти тоа се дели меѓу сите нив не по содржина,
 туку по обем, така што на секој од тие носители им припаѓа по еден дел сразмерен на целината (идеален дел). Според Законот за сопственост...(член 31, став,1) ,,Сосопственост е сопственост на повеќе лица кои имаат право на сопственост на неподелена ствар на која делот на секој од нив е определен сразмерно спрема целината (идеален дел, сосопственички дел). Според став 3, Ако сосопственичките делови на неподелената ствар не се определени се претпоставува дека сосопствениците имаат еднакви делови”. Тие делови не мора да бидат еднакви, но секој од тие делови мора да има еднаква содржина, односно да ги содржи сите овластувања кои произлегуваат од содржината на стварното право, сразмерно на целината.
2.4) Други карактеристики на стварните права
1. Специјалност

Стварното субјективно право не може да постои без објектот на тоа право кој е ствар и титуларот на тоа право. Значи, стварта како објект на стварното право а) треба да постои (да е во власт на човекот) и б) треба да е индивидуално определена. Според Законот за сопственост...,,Ствар е дел од материјалната природа, што може да биде во власт на човекот и што може да се индивидуализира”(чл. 12, ст. 2).

Стварното право може да се однесува само на ствар што постои. Тоа значи дека стварното право не може однапред да стави на располагање некоја идна ствар на својот носител. Поточно, не може да се назначи сопственик на куќа што не е изградена.

Стварта во стварноправниот однос мора да е индивидуално определена (индивидуализирана). Оној што купува автомобил одредена марка ќе стане сопственик на стварта дури кога неговиот автомобил ќе биде индивидуализиран од страна на производителот. Тоа значи дека таа ствар треба да се издвои од останатите ствари од истиот род по некои свои специфични својства (едно или повеќе) кои ќе ја определат нејзината индивидуалност (грозје, сорта: афус-али, благо, ракија - лозова, комова, сливова, 40 степени).
2. Трајност

Трајноста како карактеристика на стварните права означува дека стварните права постојат (траат) с# додека постои стварта. И некои облигациони права може да имаат релативно траен карактер (остава, закуп, заем и др.), но нивното траење е временски ограничено Со право цивилистите велат дека ,,во трајноста е суштината на стварното право како состојба на мирување”.

Со пропаѓањето на стварта, престанува и стварното право што децидно укажуваат и следните членови на македонскиот Закон за сопственост: ,,Правото на сопственост престанува со пропаѓањето на стварта. Врз остатоците од стварта, сопственикот го задржува правото на сопственост, (член 164); Стварната службеност престанува...со пропаѓање на привелигираната, односно послужна ствар” (член 206, ст. 3); Правото на плодоуживање престанува...со пропаѓање на послужната ствар” (член 219, ст. 1, алинеа 5).
3. Јавност

Јавноста или публицитетот означува јавно манифестирање (одбележување) на припаѓање на стварите на одреден субјект. Кај движните ствари публицитетот се огледа во владението како фактичка власт врз стварите, а кај недвижните во запишувањето во јавните книги за запишување на правата на недвижностите.

Публицитетот има три функции: 1) Траење на правото; 2) Претпоставка за правото на сопственост и за некои други стварни права; 3) Тој е основа за заштита на совесниот владетел.

Публицитетот како претпоставка за преносот (модус аљуиренди) на недвижноста и како претпоставка за стекнување право на сопственост во македонското право се огледа  во ставот 1 на членот 148 од Законот за сопственост...:

,,Правото на сопственост на недвижност врз основа на правно дело се стекнува со запишување во јавните книги за запишување на правата на недвижностите или на друг соодветен начин определен со закон”. Исто предвидува и Законот за градежното земјиште: ,,На правото на сопственост на градежното земјиште и на другите стварни права се применуваат прописите за сопственост и другите стварни права, за договорен залог, за облигациони односи, за запишување на правата на

недвижностите и други прописи (чл. 4, ст.2).

Публицитетот  е предвиден и кај другите стварни права:

,,Врз основа на правно дело, стварната службеност се стекнува со склучување на договор заверен во суд или преку нотар и со упис во соодветна јавна книга или на друг соодветен начин определен со закон”, (чл. 200 од Законот за сопственост...).

,,Правото на плодоуживање врз неподвижна ствар се стекнува со склучување на договор заверен во суд или преку нотар и со упис во соодветната јавна книга, право на плодоуживање врз подвижна ствар се стекнува со склучување на договор  и со предавање на стварта на плодоуживателот” (чл. 213, ст. 2 од Законот за сопственост...).

,,Договорниот залог се стекнува со склучување на договор за залог и со запишување во соодветната јавна книга кога заложената ствар е недвижност, а кога заложената ствар се подвижни ствари или права, договрниот залог се стекнува со склучување на договор и со предавање на стварта во владение на заложниот доверител (нерегистриран залог), односно со склучување на договорен залог и со попис на заложната ствар, без предавање на стварта во владение на заложниот доверител (регистриран залог)” (чл. 226, ст.2, Закон за сопственост).

,,Судскиод залог се стекнува со судска одлука донесена во постапка за присилно обезбедување на побарувањата и со запошување во соодветните јавни книги” (член 226, став. 3, Закон за сопственост...).

,,Право на невладетелски залог се стекнува со склучување на договор за залог,... и упис на залогот во Заложниот регистар” (член 14, ст. 1,Закон за договорен залог).

,,Правото на залог може да постои на подвижни ствари, недвижности и права” (чл. 228, Закон за сопственост).

,,Правото на хипотека се стекнува со склучување на договорот за хипотека и со запишување на хипотеката во јавна книга, на начин и под услови пропишани со закон” (чл. 17, ст. 1, Закон за договорен залог од 2003).

,,Реалните товари се прибележуваат во јавна книга за запишување на правата на недвижност” (чл. 229, ст.3,  Закон за сопственост...).

Правото на долготраен закуп, како и носителите на правото на долготраен закуп на градежно земјиште сопственост на Република Македонија се регистрира во регистар на носители на право на долготраен закуп на градежно земјиште сопственост на Република Македонија, кој го води органот на државната управа надлежен за вршење на работите на управувањето на градежното земјиште сопственост на Република Македонија чл. 28, ст.3, ЗГЗ). 
 Правото на долготраен закуп на градежно земјиште се запишува во јавната книга на недвижностите како посебно право.
Кога на земјиштето се запишани и други права освен правото на

сопственост, за стекнување на долготрајниот закуп е потребна согласност од носителите на тие права доколку со тоа би се нарушиле нивните права. Објектот изграден врз основа на правото на долготраен закуп ќе се запише во јавната книга на недвижности, како објект изграден на земјиште оптоварено со право на долготраен закуп (член 30 од ЗГЗ).
4. Право на првенство

Тоа право му дава на носителот право да претендира, односно да има првенство (привилегија) пред останатите лица кои се носители на одредени имотни права. Така, ако повеќе лица истовремено претендираат да имаат дел од вредноста на една ствар - двајца тврдат дека се нејзини сопственици ; трет тврди дека е носител на право на плодоуживање; а пак четврти е доверител што сака да ја заплени - носителот на првото стварно право што е пренесено  и објавено има првенство пред сите други. Тој е претпочитан пред неговите конкуренти, затоа што прв пред сите ги исполнил сите неопходни формалности за остварување на своето право, или дури затоа што тој е носител на стварното право.

Ова право е изразено и во македонскиот Закон за  сопственост...: ,,Кога повеќе лица склучиле посебни правни дела заради стекнување на сопственост на иста подвижна ствар што е индивидуално определена, тоа право го стекнува лицето на кое прво му е предадена стварта, ако се исполнети и сите други претпоставки за стекнување на сопственост” (чл. 146,ст.1, од Законот за сопственост...). Исто и ставот 1 на членот 152: ,,Кога повеќе лица склучиле со отуѓувачот правни дела заради стекнување сопственост на иста недвижност, сопственост ќе стекне она лице кое во добра верба прво побарало кај надлежниот орган запишување во јавната книга на недвижности, доколку се исполнети и сите други претпоставки за стекнување на сопственост. Исто, и ставот 3 на членот 198 на Законот за сопственост...:,,Ако настане промена на приликите, заради природни или други причини, така што сите (или дел) стварните службености не можат да се вршат истовремено, во полн обем, првенство имаат стварните службености што се утврдени порано, а подоцнежните службености се смалуваат според својот обем, водејќи сметка за сите околности”.
3. Класификации на стварните права
1. Класификации на стварните права низ историјата
Целата досегашна историја (низ развитокот на имотното право) основното, најширокото и најзначајното стварно право, правото на сопственост, останува во начело неизменето. Споре тоа, низ историјата главно се менувале другите, изведени, ограничени видови на стварните права.
1.1) Класичното римско право познаваше три стварноправни институти, односно три вида на стварно право: 
· право на сопственост (проприетас, доминиум л. – право на владеење, сопственост, право на сопственост);
· правото на службеност (сервитус) и 
· правото на залога (пигнус).
Тргнувајќи од становиштето дека објективното стварно право треба да ги регулира облиците на владение на стварите, според тоа дали објектот на владение е ,,своја” или туѓа ствар”, римското право ја создава традиционалната поделба на ,,стварните права на свои ствари” и на ,,стварни права на туѓи ствари” (јура ин ре алиена).  

Поаѓајќи од оваа класификација, во регистерот на ,,стварни права на своја ствар” влегува само правото на сопственост, а во регистарот на ,,стварни права на туѓа ствар” го сочинуваат службеностите и залогот.

Сопственоста (проприетас, доминиум) според класичното римско право е право кое на неговиот носител му дава потполна - власт на стварите и истото е составено од три овластувања: право на употреба (иус утенди), право на плодокористење (иус фруенди), и право на располагање (иус абитенди).

Правото на службеност претставува право на користење на туѓа ствар (стварни права на туѓи ствари) во извесна смисла и во извесен обем или право да му се забрани на сопственикот да ја користи стварта. Службеностите (сервитутес), значи, биле стварни права врз туѓи ствари кои нивните носители ги овластувале на одредено користење на туѓа ствар во интерес на некоја недвижност или во интерес на некое лице.

Залогата (пигнус) била стварно право на располагање со туѓа ствар која го овластувала нејзиниот носител да може да бара намирување на едно свое облигационо или наследно право со продажба на заложената ствар.

Посткласичниот Рим во регистарот на стварни права на туѓи ствари ги вбројува уште и емфитеузата и суперфициесот.

Емфитеузата (емпхѕтеусус) е стварно право на туѓо земјиште, оутуѓиво и наследно кое на неговиот носител му дава потполно право на користење на тоа земјиште. Емфитеузата е стварно право на наследен закуп на земјоделско земјиште.

Суперфициесот (суперфициес) било стварно право на туѓа ствар кое го овластува неговиот носител на туѓо земјиште да изгради своја зграда. Суперфициесот, всушност е стварноправен закуп на градежно земјиште. Значи, и емфитеузата и суперфициесот се стварни права на користење на туѓи недвижности.
1.2) Феудалното право во регистарот на стварно-правните институте (и во видовите на стварни права) ги внесе и т.н. рални товари. 

Реалните товари се позитивни обврски на носителите на правото на  сопственост (во прв ред на пониските типови на феудалната сопственост - користовната сопственост на феудалните селани спрема феудалците) спрема едно трето лице, т.е. давање или сторување на еден сопственик спрема друго лице. Давањето може да биде во пари или  ствари или сторувања. Таа обврска најчесто била на кметовите кои имале користовна сопственост (доминиум утиле) спрема феудалецот.

1.3) Буржоаското право односно буржоаските заедници од ЏИЏ век ја прифатиле првобитната (римска) тројна класификација на стварните права - сопственост, службеност и залог) и при тоа ги презеле реалните товари и долготрајните закупи на недвижности - под називот право на градење, право на закуп врз недвижности и сл.

Српскиот граѓански законик од 1844 (СГЗ) кој се применувал во правото на ФНР Југославија, односно СФР Југославија (во која влегуваше и НР Македонија, односно СР Македонија, согласно Законот за неважност на правните прописи донесени пред 6-ти април 1941 година, во регистарот на стварни права, покрај сопственоста, службеноста и залогот ги смета и наследните права и владението.

Традиционалната поделба на стварите на ,,свои” и на,,туѓи”, а со тоа и поделбата на ,,стварните права на свои ствари” и ,,стварните права на туѓи ствари” била преземена од континентална Европа и во ЏЏ век, меѓутоа видоизменета. Причината за ова била што во некои современи поредоци била отворена можност сопственикот на некоја ствар да има истовремено на неа и некои други стварни права (на пример, сопственичка хипотека), покрај неговото право на сопственост.
1.4) Социјалистичкиот правен поредок внесува суштествени измени во реистарот на стварните права, пред с# на подрачјето на сопственоста. Наместо приватната сопственост се создава социјалистичка сопственост. Правните системи на социјалистичките земји предвидоа, од една страна, посебни носители, а од друга страна предвидоа и нова содржина на правото на социјалистичка сопственост (користење, располагање и управување со стварите во социјалистичка сопственост). Видоизменетата содржина на правото на социјалистичка сопственост доведе до настанување на нови видови стварни права: право на трајно користење, станарско права (користење на стан во општествена сопственост) и други. Покрај ова, социјалистичкиот правен поредок предвиде и измени на подрачјето на другите стварни права. Но, сепак во основа социјалистичкото право го задржа поголемиот број стватни права од старите поредоци.

За социјалистичкото право како целина не постои единствен регистар на стварни права. Тој регистар зависи од различните конкретни прилики во кои се изградува граѓанското, односно стварното право на поодделна социјалистичка земја. Во претежен дел во изградбата на стварно-правните системи овие земји се темелат на советското искуство и советските концепции кои го негираат самото стварно право како генерички поим, што е мошне тешко да се одбрани овој став. Според ова гледање, освен сопственоста не постои друго стварно право. Правото на градење е укинати 1948 година, а залогот не се смета како стварно право, туку како облигационо право иако има некои стварноправни карактеристики. За одбележување е дека Рускиот граѓански законик од 1922 година во регистарот на стварни права ги става: правото на сопственост, правото на градење и залогот.

Од наведените регистри на стварни права во социјалистичките поредоци може да се заклучи дека и покрај социјалистичката тенденција да се укине правото на сопственост, стварните права со своите основни обележја на еден или на друг начин егзистираа во социјалистичките поредоци.
1.5) Стварни права во Македонија до донесувањето на Законот за сопственост и други стварни права

За нас, е поинтересно и важно накратко да се елаборира ккласификацијата на стварните права во правото на СФРЈ, чии составен дел беше и СР Македонија.

Владеачко становиште беше дека освен правото на сопственост, односно соодветните права врз стварите во општествена сопственост постојат и други стварни права. Меѓутоа, во науката не постои согласност за потполниот регистар на тие права. Тешкотија во тој поглед претставува фактот што не е создадена ниту кодификација на стварното право. Но, од Законот за основните сопственосно правни односи од 1980 година и од други позитивно-правни прописи во тоа време, може да се конструира тој список (регистар) на стварните права. Овде ќе бидат изложени неколку класификации на авторите на Учебниците на стварно право.

Според Андрија Гамс
, карактер на стварни права во нашиот денешен систем имаат: а) правото на сопственост; б) правото на службеност; в) правото на залога; г) реалните товари; д) правото на користење на ствари во општествена сопственост; е) првото на трајно користење; ж)други неискристализирани права меѓу кои и стамбената сопственост (станарско право).

Воислав Спасиќ
 како стварни права ги смета: а) правото на користење; б) правото на градење; в) правото на сопственост; г) правото на службеност; д) правото на залога.
Димитар Поп Георгиев
 (професор на Правниот факултет во Скопје), како стварни права ги смета правото на сопственост, под коешто, покрај приватната ја подразбира и општествената сопственост, потоа службеностите и залогата. Во врска со општествената сопственост ги има предвид и правото на користење, располагање и надзор (како неимотно правно овластување).
Драгољуб Стојановиќ
, како стварни права ги смета: а) правото на користење; б) правото на сопственост; в) правото на трајно користење на земјоделско земјиште; г) службеностите; д) залогата; ѓ) реалните товари; е) правото на првенствено купување; ж) владението.
Мартин Ведриш
, како стварни права ги наведува: а) правото на сопственост; б) правото на службеност; в) заложно право; г) реалните товари; д) правото на градење; ѓ); новите стварно-правни облици (користење, располагање со ствари во општествена сопственост.
За да не се обременува материјалот во овој дел, накратко ќе се обидеме да го елаборираме периодот од 1974 - 1991 година, односно до донесувањето на Уставот на Република Македонија. 
Уставот на СФРЈ од 1974 година, во поглед на определувањето на општествената сопственост ја задржува истата формулација од предходниот устав од 1963 година, за нејзиниот несопственички карактер.
Субјекти на општествената сопственост, односно субјекти на правата врз средствата во општествана сопственост се здружените работници, (кога се во прашање средствата за производство), работните луѓе и граѓаните (кога средствата не служат за стопанисување) и разни категории на лица со посебни својства.
Под општествена сопственост се подразбираше ,,сечие и ничие сопственичко право”. ,,Социјализмот” се подразбира се дефинира на рзлични начини . Често се тргнува од чисто формални и технички мерила, па социјализмот се дефинира како колективизам во произвотството - плус планско стопанство. Други ги истакнуваат чисто политичките форми, и го карактеризираат социјализмот како систем заснован на општествена сопственост и државно управување со стопанството, со тоа да со државата раководи партијата како авангарда на работничката класа. Уставот на СФРЈ го дефинира социјализмот врз основа на положбата на човекот и местото на работничката класа. Социјалистичкото општествено уредување во Југославија, пишува во ставот 1, оддел ИИИ на Основните начела: ,,се засновува на власта на работничката класа и сите работни луѓе и на односите меѓу луѓето како слободни и рамноправни производители и создавачи, чија работа служи исклучиво за задоволување на нивните лични и заеднички потреби”. Понатаму, во Уставот се вели дека, основите на неприкосновената положба и улога на човекот ги чинат пред се: општествената соспственост на средствата за проиводство; ослободување на трудот; правото на самоуправување; право на работниот човек да ги ужива резултатите од својот труд и материјалниот напредог на општествената заедница во согласност со начелото ,,секој спрема способностите - на секој спрема неговиот труд”.   

Работниците и другите работни луѓе во овој период имаа уште позасилен двоен субјективитет; самостоен што потенцираат уставите и колективен - сега преку основните организации на здружен труд при што правата на општествената организација се изведуваат од правото на работниците и другите работни луѓе. Во одредени ситуации работните луѓе и граѓаните се јавуваат повторно како корисници на одредени општествени средства, меѓутоа со одделни права врз тие сретства: носители на право на користење на градежно земјиште; носители на станарско право; корисници на патишта и сл.
Објектите на општествената сопственост се исти како и во предходниот период. Тоа се средствата за производство (орудија, предметите), производите и парите. Орудијата и предметите за производство се предмет на право на работните организации, односно на работниците. Правото на производите се сведува на право на расплагање со овие производи, односно на нивно ставање во промет и претварање во пари. Во поглед на производите, постојат јавно-правни ограничувања (цена, увоз-извоз итн.
Содржината на правата врз општествените средства произлегува од правото на работа со општествени средства, кое според Уставот на СФРЈ е неотуѓиво право да се работи со тие средства заради задоволување на своите лични и општествени потреби и како слободен и рамноправен човек со другите работници во здружениот труд да управува со својот труд и со резултатите од трудот. (чл. 13). Правата и обврските на работникот врз општествените средства Законот за здружениот труд (ЗЗТ) од 1976 година ги сведува на користење и располагање.
Користењето и располагањето имаат исти обележја како и правото на сопственост, но имаат и специфичности. Тоа се обврските на субјектите во поглед на средствата. Уставот на СФРЈ, во оваа смисла, потцртува дека општествените средства треба да бидат користени и да се располага со нив согласно со нивната природа и намена (чл. 13, ст.2.) и рационално да се користат (чл. 231, ЗЗТ) како и постојано да бидат обновувувани, зголемувани и унапредувани.
Правото на располагање со општествените средства, според членот 243 од ЗЗТ, се остварува со склучување на самоуправни спогодби, општествени договори и вршење други правни работи и дејствија.
 
Правото на управување како трето овластување, кое го споменува Уставот од 1974 и ЗЗТ, подразбира одлучување за користење и располагање со општествените средства (чл. 13, ст. 2, Устав на СФРЈ). Законот за здружениот труд правото на управување го употребува во значање на употребување со општествено средство доколку тоа не служи за стопанисување, туку за остварување на други задачи и цели (на општината, месната заедница и сл.(чл. 237-240, ЗЗТ).
Врз основа на изнесеното, може да се заклучи дека во самоуправниот социјализам, работниците имаа правна позиција да ги користат општествените средства и да ги донесуваат основните одлуки, меѓутоа во правниот промет и во други односи со трети лица правото на располагање го имаа организационите облици.
Во поглед на правната природа на општествената сопственост, факт е дека таа е правна категорија, бидејки беше уредена со правни норми. Исто така, неспорно е дека уставноправната регулатива општествената сопственост ја третира за несопственичко-правна категорија - не е право на сопственост, затоа што не претставува целосна власт на стварите, туку систем на односи кои го уредуваат присвојувањето на општествените средства.
2. Класификации на стварните права во современото стварно право.

Современата наука за граѓанското (стварното) право смета дека сите стварни права во историјата на стварното право настанале врз основа на сопственоста. Сопственоста е најширокото стварно право или по дефиниција е резервирана власт (моќ) на едно лице да профитира со сите предности на една ствар. Од таа целина, на различни начини се расчленуваат деловите кои денеска претставуваат самостојни стварни права за кои науката со право тврди дека и тие како и сопственоста ,,се доволни сами на себе”.

Во зависност од сфаќањата за начинот на настанувањето на стварните права и нивната натамошна судбина, во конкретните правни системи, современото право разликува повеќе класификации на стварните права: 
· На ,,главни и помошни стварни права”;
· На ,,сопственост и други - ограничени или изведени стварни права”;
· На стварни права на ,, свои” или на ,,туѓи ствари”;
· На ,,стварни права на подвижни и неподвижни ствари”;
· Принцип на набројување на стварните права; и др.
2.1) Главни и помошни стварни права


Класификацијата на главни и помошни стварни права ја сретнуваме во француското право (во објективното право и во науката).
a) Основно главно стварно право е сопственоста, а до останатите стварни права, според француското право се доаѓа врз основа на методот на расчленување (на овластувањата) на сопственоста. На тој начин настануваат останатите главни стварни права: плодоуживањето (усусфруцтус); употребата (усус); домување (хабитатио), стварните службености (или земјишните услуги); правото на концесија; правото на површина; правото на долгорочен закуп на земјоделско земјиште (емхѕтеусус); градежен закуп и закупот на  рехабилитација. Нактарко , да ги појасниме овие останати главни стварни права, во долната фуснота.

b) Помошните стварни права во француското право настануваат врз основа на методот на раздвојување на одредени особености на правното уредување на сопственоста, со цел да се зацврсти положбата на тие што се носители на облигациони права. Помошните стварни права, исто така се однесуваат на стварите но, тие се помошни затоа што сочинуваат едно доверителово право. Тие ја задоволуваат правната положба на доверителот овозможувајќи му да биде посигурен дека ќе му биде платен долгот - на пример, хипотеката, му дава на доверителот посебна гаранција.
Помошните стварни права, исто како и главните, со најразновидни правни техники се расчленуваат на следните помошни видови стварни права: 1) Хипотека; 2) Антихреза; 3) Привилегија; и 4. Залог.

Правото на хипотека дефинирано во Годе цивил е право со кое во извршувањето на некоја облигација е вклучена некоја недвижност, без притоа на должикот да му се одземе неговото добро. Тоа во себе го содржи правото на следење и правото на првенство во корист на доверителот.

Антихрезата според Годе цивил е право што му дава на доверителот да го наплати долгот или од плодовите и приходите од некоја недвижност или од продажната цена, која според правото на првенство може да ја наплати ако не му биде исплатен долгот.

Привилегија според Годе цивил е право што законото му го дава на доверителот во зависност од квалитетот на она што му се должи: тоа му овозможува да има првенство при исплаќањето.

Залогот (за кој ќе стане збор понатаму) според Годе цивил му дава на доверителот право со првенство да си го наплати она што му се должи од продажната цена на недвижноста што е заложена.
в) Реалните товари се блиску до помошните стварни права со истиот метод на расчленување на овластувањата кои извираат од сопственоста. Тоа се давања и чинења што му се наметнати на едно лице само затоа што е сопственик на некоја ствар. Тие давачки се наметнуваат сукцесивно на секој што ќе ја купи стварта. На ова прашање повторно ќе се навратиме.

Кога се зборуваше за феудалната сопственост, беше потенцирано дека доминиум утиле се состои во ограниченото сопственичко право на кметот, непосредниот држател на парчето земја, кој ги собира плодовите од неа, но за тоа е должен да исплати одредени давачки - реални товари спрема феудалецот, кој имал доминиум дирецтум.
2.2) Право на сопственост и други (ограничен или изведени) стварни права.

Класификацијата на стварните права на сопственост и други - ограничени или изведени стварни права се сретнува во хрватското, бугарското, македонското и во словенечката правна мисла.
а) Според Хрватскиот закон за сопственост и други стварни права од 1996 година, до другите стварни права се доаѓа по пат на изведување на овластувањата содржани во сопственоста.
 Тоа занчи, дека до другите стварни права се доаѓа по пат на изведување на овластувањата содржани во сопственоста. Другите стварни права (правото на службеност, на залог, на реален товар и на градење) Хрватскиот закон за сопственост ги именува како ,,ограничени стварни права”.
б) Бугарското право  односно Законот за сопствеността, поаѓа од поделбата на стварните права на ,,сопственост и други стварни права”. За ,,други стварни права’, односно ,,стварни права на туѓа ствар” (која формилација ја користи Законот), ги третира: правото на користење, правото на градење и службеностите. Залогот и хипотеката не се споменуваат како стварни права. Тоа од причина, што според бугарската доктрина хипотекарниот доверител единствено може да располага со заложената ствар само ако биде од неа намирен, а тоа ќе биде по одреден ред на првенство.
в) Во македонскиот закон за сопственост од 2001 година, ја сретнуваме класификацијата на стварните права на ,,сопственост и други-ограничени стварни права”. Тој употребува два назива ,,други” и ,, ограничени стварни права”. Називот ограничени стварни права се употребува само на едно место, во членот 4, а ,,други стварни права”, е присутен во целиот текст на Законот за сопстеност... 
 Притоа, македонскиот закон за сосптвеност...остава место и за други стварни права, определени со закон, како што е ,,правото на долготраен закуп на градежно земјиште

Со оглед на изнесеното, може да се заклучи дека, Според Законот за сопственост и други стварни права, покрај правото на сопственост (како главно - матично право), како ,,други стварни права - ограничени стварни права” се востановени:
· Правото на службеност;
· Правото на залог;
· Правото на реален товар и
· Правото на долготраен закуп на градежно земјиште - воспоставено со Законот за градежно земјиште.
2.3) ,,Стварни права на свои ствари” и стварни права на туѓи ствари”

Класификацијата на ,,стварни права на свои ствари” и стварни права на туѓи ствари”, наследена од римското право, ја сретнуваме и денес во хрватската доктрина. П. Клариќ и М. Ведриш, тврдат дека стварните права можат да се класифицираат на: а) ,,стварни права на сопствена ствар”; и на б) ,,стварни права на туѓа ствар” или ,,секторски права” – право на службеност, право на залог, право на реален товар и право на градење.
2.4) ,,Стварни права на недвижни и стварни права на подвижни ствари”
Класификацијата на ,,стварни права на недвижни и стварни права на подвижни ствари” се среќава во германското право и во словенечката правна мисла.

Според Германскиот граѓански законик, стварни права на недвижна ствар, покрај сопственоста с#: правото на градење; правото на првенство; реалните товари; хипотеката; земјишниот долг и земишната рента.


Стварни права на подвижна ствар, покрај правото на сопственост, е правото на залог (подразбирајќи го и правото на залог врз права).
2.5) Принцип на набројување на стварните права

Овој принцип го среќаваме во словенечкото позитивно право. Словенечкиот стварноправен Законик од 2002 година, децидно ги набројува во членот 2 стварните права. Стварни права с#: правото на сопственост; на хипотека, на земјишен долг,
 на службеност, правото на реален товар и правото на градење.
ГЛАВА ИИИ
СТВАРНОТО ПРАВО КАКО НАУКА
Стварното право како наука е дел од граѓанското право како наука. Тоа е научна дисциплина што за свој предмет на проучување ги има стварно-правните норми, односно стварното право како објективно право. Науката за стварно право има задача да го изучува објективното стварно право онака како што е нормирано во правните прописи и при тоа критички да ги оценува, односно анализира и систематизира. Таа тоа го прави де леге лата (врз нормите според постојниот закон) и дава свое мислење за законот- де лега ференда (за иднина, според законот што треба - или ќе се донесе), водејќи сметка за адекватноста на општествено - економските услови и цели на конкретната општествена заедница.

Општествено - економскиот систем во Република Македонија, според Уставот, е заснован на приватната сопственост. Во Република Македонија, иако е донесен Законот за сопственост и други стварни права, кој како генерален закон го уредува стекнувањето, заштитата и престанокот на правото на сопственост и другите стварни права (службеноста, залогата, реалниот товар и др.), с# уште не е потполно завршено прашањето што со понатаможниот развој на другите два основни облика на правото на сопственост - државната и на единиците на локалната самоуправа. За оваа и други прашања стварно-правната наука треба да изгради и помогне со свои стручни ставови и мислења. Таа секако ќе ги следи евентуалните промени во земјите на Европската унија кон која се стреми Република  Македнија и благовремено ќе укажува за потребата од усогласување на законските прописи со цел за хармонизација (усогласување) и унификација (изедначување, еднообразност) на македонското законодавство со она на Европската унија.

Во услови кога во Република Македонија се уште не е направена потполна кодификација на законодавството од областа на стварното право (покрај генералниот Закон за сопственост...,постојат и важат - како што беше напред истакнато и многу специјални закони кои го уредуваат правниот режим врз определени ствари, а кои во мошне значаен дел не се усогласени со генералниот закон), стврно-правата наука мора да даде свој придонес за понатамошна ефикасна хоризонтална хармонизација на ова законодавство и негова хармонизација со законодавството на Европската унија.

Другите стварни права, иако во основа се регулирани со Законот за сопственост..., исто така треба да бидат предмет на попродлабочено научно истражување. Ова особено се однесува на залогот врз недвижни ствари (хипотеката), како и долготрајниот закуп на градежно земјиште, во поглед на кои постојат научни сомнежи за нивната стварно и правна природа.

Науката за стварно право дава и треба и понатаму да дава свој придонес кон развитокот на стварното право како со своето учество во изготвувањето на текствоите од оваа област, така и со толкувањето на усогласеностите на одредбите од подзаконските акти и специјалните закони со генералниот Закон  за сопственост, кои при евентуална иницијатива се оценуваат од страна на Уставниот суд на Република Македонија.
ГЛАВА ИВ
СИСТЕМ НА СТВАРНО ПРАВО

Беше истакнато дека стварно-правните норми (објективното право) ги уредуваат облиците на владение на стварите - стварните субјективни права и дека облиците на владение на стварите т.е. стварните субјективни права содржински се поклопуваат со стварно - правните институти.

Стварните субјективни права како стварно - правни институти (кои во секој систем се законски определени) и останатите стварно -правни институти го претставуваат системот на стварно право.
1.) Сопственоста, службеностите, залогата, ,реалниот товар, правото на долготраен закуп на градежно земјиште и другите стварни права определени со закон како збир на норми со кои се уредуваат тие субјективни права во науката се нарекуваат ,,основен скелетна системот на ставрно право”.
Наведените стварноправни институте (стварните субјективни права) претставуваат облици на владение на стварите кои имаат исти карактеристики: стварноправност, законска определеност, апсолутност, трајност и специјалност. Секако дека меѓу нив постојат и разлики кои се должат на различните овластувања кои го одредуваат обликот на владение на стварта, така што тие овластувања (користење, располагање, управување и др.) ја определуваат нивната специфичност како посебни стварни субјективни права.

Покрај регистарот на стварни права, т.е. на стварно-правни -институти, системот на стварно право воопшто го сочинуваат и останатите стварно-правни институти, т.е. правните правила кои ги уредуват: а) стварите; б) владението; в) земјишното - книжно право; г) заштитата на владението, на правото на сопственост и на другите стварни права.

Присуството на овие правни норми дава обележје и на стварно- правната наука (дисциплина) која предвидува пет големи стварно и правни подрачја: ствари, стварни права, владение, земјишно и книжно право и заштита на владението и на стварните права.

Во текстот што следи, накратко само да ги споменеме останатите стварно -  правни институти (покрај стварните права), со кои подетално ќе се запознаеме во посебни делови од книгата.
a) Стварите се исклучив домен на стварното право затоа што стварно - правниот однос се сведува на непосреден - директен однос помеѓу носителот на стварното птаво и стварта, па затоа е потребна и неопходна правна регулатива на основните видови на ствари.
b) Владението не е субјективно право, туку фактичка власт на стварта. За разлика од правната власт која на субјектот му е дадена од субјективното стварно право, владението ја претставува онаа власт на ствара што му што субјектот фактички ја има во стварно-правниот однос. 
в) Земјишното - книжно право е дел од системот на сварното право кој претставува систем на правни норми со кој се уредува запишувањето на правата на недвижностите во јавните книги за запишување на тие права.
г) Нормите за заштита на владението, на правото на сопственост и на другите стварни права влегуваат во системот на стварните права. Правната заштита на сопственоста како основно стварно право не само што е темелна вредност на уставниот поредок на Република Македонија, туку е и ,,основна одредба” на Законот за сосптвеност....

ДЕЛ ВТОРИ

ПРАВО НА СОПСТВЕНОСТ

Вовед


Сопственоста е основна категорија на граѓанското (имотното) право, па и на стварното право. Меѓутоа, сопственоста е и основна општествена и економска категорија во секое општество.

Со оглед на тоа дека сопственоста значи групно или поединечно присвојување на средствата за производство и за потрошувачка, неопходни за човечкиот живот, таа го означува односот меѓу луѓето во однос спрема тие ствари, познат како основен производствен однос. Секоја општествено - економска формација има свои сопственички облици, поточно свој основен сопственички облик што ја карактеризира. Затоа и се вели дека, каков е сопственичкиот облик такви се и основните продукциони односи. Секоја револуционерна промена во прв ред се изразува во промената на владејачките сопственички односи. Така, феудалната соственост ја замени робовладетелската, буржоаската феудалната, а социјалистичката буржоаската сопственост, за да повторно т.н. капиталистичката сопственост ја замени социјалистичката сопственост, по распаѓањето на социјалитичкиот лагер, односно со транзиционите промени.
1. Сопственоста и присвојувањето 
За задоволување на своите потреби човек присвојува природни добра, било земајќи ги непосредно од неа (екстративна индустрија,
 лов, риболов), било со преработка на материи што се наоѓаат во природата. Според тоа, секое производство е присвојување на природата. Човекот никогаш не произведувал и не живеел сам, туку само како член на една определена заедница. Во овој поглед е позната Марксовата мисла дека ,,секое производство е присвојување на природата од страна на одделните лица во рамките на некој утврден општествен облик и со негово посредство” (од Капиталот, Вовед во критиката на политичката економија).

Прашање е, дали секое присвојување на стварите значи сопственост, т.е. сопственичко присвојување? Во науката преовладува сфаќањето дека секое присвојување не е сопственичко присвојување, не е сопственост. За сопственост може да се зборува само во случај кога субјектот ја присвојува стварта целосно, т.е. кога од присвојувањето сосема се исклучуваат другите лица. Ограниченото или делумното присвојување не е сопственичко присвојување. Така, закупецот, плодоуживателот или друг ограничен присвојувач на туѓа ствар не се сопственици на та ствар.

Присвојувањето по содржина се изразува на два начина: како користење и располагање со стварта или како едно од нив. Првенствен израз на присвојувањето е користењето на стварта, т.е. остварување на нејзините физички својства заради задоволување на  сопствените производни или потрошни потреби. Економски изразено користењето значи остварување на употребната вредност на стварта. Располагањето во прв ред значи пренесување на стварите врз други субјекти при добивање парична вредност како надомест за тоа пренесување. Располагањето доведува до економски и правен прекин на субјектот со стварта.
2. Сопственоста и трудот

Во извесна смисла сопственоста и трудот се неразделно сврзани. Сопственоста не може да настане без труд. Со трудот како целесообразна активност деловите од природата се оспособуваат за нивно користење од страна на човекот. Со трудот сопственоста постојано се обновува, служејќи како основа за ново производство.

Постои можност сопственоста да се одвои од трудот, т.е. еден да произведува, а друг да присвојува. Всушност, сите историски облици на сопственоста (до социјализмот, барем теоретски и декларативно) значат одвојување на сопственоста од трудот. Затоа тие облици на сопственост имаат експлоататорски карактер, се вели во марксистичката научна мисла.
3. Сопственоста и имот
Поимите сопственост и имот треба да се разликуваат. Во економска смисла присвојувањето се врши не само преку сопственоста како право, туку и преку други правни односи, какви што се побарувањата, авторските права, правата од индустриска сопственост и друго. Сопственоста значи само непосредно присвојување на стварта. Но, тоа е само донекаде точно, зашто стварите непосредно можата да се присвојуваат (во економска смисла) и низ други правни облици, како на пример закупот. Меѓутоа, имотот опфаќа и други права освен правото на сопственост врз ствари. Затоа е погрешно сопственоста да се идентификува со имотот.
Целиот имот не може да биде предмет на правото на сопственост, зашто дел од имотот се однесува на побарувања и други права што немаат стварен карактет. Исто така се мешаат поимите имот, како збир на права и обврски, имотна маса, како збир предмети врз кои постојат права.
Според В. Спаиќ, погрешно е сопственоста да се идентификува со имотот. Сопственоста е потесен поим од имототот и влегува во него.

ГЛАВА ПРВА
1. Содржина, правно дејство, ограничување и предмет на правото на сопственост според Законот за сопственост и други стварни права на Република Македонија

1.1) Правото на сопственост, како субјективно право е стварно право што во себе содржи најшироки овластувања во однос на користењето и располагањето со една ствар, што ја сочинува содржината на правото на сопственост. Нормалното функционирање на сопственоста како главно стварно право, а со тоа и остварувањето на правната сигурност (член 8 од Уставот - темелни вредности, владеењето на правото и правната заштита на сопственоста), во Република Македонија (по примерот на законодавствата во светот) се реализира на два плана: преку еден општ генерален закон како што е Законот за сопственост и други стварни права и преку посебни и специјални закони кои уредуваат одделни аспекти на сопственоста. 
Специјалните закони се однесуваат:
a) прво - на правната регуларива на одделни сопственички форми како што се државната сопственост и сопственоста на одделни видови правни лица (на пр. Законот за трговските друштва, Законот за установите, Законот за јавните претпријатија и др.;
b)  второ - на правниот режим на одделни видови ствари какви што се стварите од општ интерес за Република Македонија (како на пр. Законот за земјоделското земјиште
, Законот за градежното земјиште
, Закон за шумите, Закон за водите, Закон за заштита на културното наследство итн.; 
в) и трето - некои од другите стварни права, како што е правото на залог е уредено со специјален закон - Закон за договорен залог од 2003 година.
 

Правото на сопственост Законот за сопственост и други стварни права не го определува (дефинира) преку власта, како суштина на тоа право, туку преку типичните овластувања кои ја сочинуваат содржината на тоа право. Таа определба е изразена во ставот 1 од членот 8 на Законот: ,,Сопственикот има право својата да ја држи, целосно да ја користи и да располага со неа по своја волја, доколку тоа не е спротивно на закон или на некое право на друго лице.
 

Носители на правото на сопственост се правните субјекти, т.е. физички и правни лица. За да се биде носител на правото на сопственост, потребно е да се има општа правна способност,
 така што во тој поглед, во нашиот правен систем не постојат некои посебни ограничувања.

Право на сопственост можат да стекнат сите домашни и странски физички и правни лица, вклучувајќи ја и државата и единиците на локалната самоуправа, под услови и на начин предвиден со ЗСДСП и друг закон (член 2).

За стекнување на право на сопственост и други стварни права од страна на странски лица во ЗСДСП се содржани посебни одредби  во Дел четврти , во членовите 240 - 252, кои се изменети и дополнети со Законот за изменување и дополнување на ЗСДСП, Слубен весник на Р.М. бр. 92/08, за кое ќе стене збор во посебна глава - дел. 
1.2) Правно дејство 
Кога стануваше збор за апсолутност на стварните права, како една од основните карактеристики на стварните права, беше потенцирано дека непосредниот однос на носителот на стварното право се остварува на начин што сите други (трети лица) треба да ги почитуваат овластувањата што произлегуваат од содржината на тоа право. Секој мора да се воздржува од дејствија што значат попречување на тие овластувања. Односно (член 8, став 2 од ЗСДСП) ,,секој е должен да се вздржува од повреди на правото на сопственост на друго лице”. Со тоа стварното право добива апсолутен карактер, т.е. ги обврзува сите други лица или поточно правната власт на носителот на стварното право делува спрема сите (ерга омнес, цонтра партес).
1.3) Ограничување на правото на сопственост



Во минатиот период, пред осамостојувањето на Р. Македонија егзистиравме во еден поинаков систем, во кој постоеше, покрај другите карактеристики на тој систем, бројни ограничувања на правото на сопственост.
 Бројните и различните цели што се сакаа да се постигнат со ограничувањето на сопственоста (се мисли на приватната, индивидуалната сопственост) можат да се групираат во две основни групи: а) класни цели, што се сведуваат на укинување, односно стеснување на подрачјето на т.н. буржоаска сопственост, како материјална  и правна основа за експолоатација на човек од човек, на приватана акомулација. Овие ограничувања водеа кон создавање на еден друг облик на сопственост (покрај приваната, државната и сл.) социјалистичка сопственост. б) други општествено корисни цели, што не се непосреден израз на новите (во тоа време) социјалистички продукциони односи, но со кои се обезбедуват различни општествени потреби и интереси од економски, социјален, културен, безбедносен карактер и др.

Постоеја три основни правци на тие ограничувања: во поглед на субјектите, објектите и содржината на правата.
a) Ограничувањата со оглед на субјектите 
Во правото на поранешниот систем беа познати повеќе случаи на ограничување на правото на сопственост со оглед на својството на носителот на тоа право. На подрачјето на земишната сопственост, внатре во нејзините општи квантитативни граници, се ограничува правото на сопственост зависно од својството на сопственикот на земјата. Така, доколку лицето не е земјоделец по професија, т.е. доколку претежно  не живее од земјоделска дејност, според прописите, неговото право се сведува на три хектари земја, додека земјоделците имаат право на сопственост на земја до десет хектари. 
Сопственоста врз деловниот простор е второ подрачје каде што професионалното својство на титуларот игра улогога за обемот на правото. Ако сопствениокот на деловен простор во него ја врши својата дозволена дејност, тој може да има во сопственост деловни простории и поголеми од 70 м/2. Ако пак сопственикот на деловен простор не врши во него дозволена дејност, туку го дава под закуп, неговото право е максимирано со 70м2. 
Сопственоста врз средствата за производство исто така беше посредно условена со вршење на дозволена дејност. Имено, сопственоста врз едно средство за производство беше условена од околноста со него да се врши дејност лично од страна на сопственикот. Тоа значи, дека лицата не можат да имаат во сопственост средства  за производство што не им служат на нив, односно не можат да ги даваат на други за надомест.
Друго ограничување, се однесува на правата на странците во поглед на правото на сопственост на недвижности. Според нашето (тогашно право) странските државјани не можат да бидат носители на правото на сопственост врз недвижности. Според Законот за наследување, странските државјани можат да наследуваат од наши државјани и недвижности под услов на реципроцитет, т.е. под услов ако и правниот поредок на земјата тие државјани им го признава таквото полно право на наследување на нашите државјани во нивните земји. 
б) Ограничување на сопственоста со оглед на природата и големината на објектот на правото


Тоа ограничување всушност значи ограничување на приватната сопственост (социјалистичко начело) зашто на тој начин се врши ограничување на правото на сопственост врз средствата за производство.
Некои средства, во начело, се исклучени од можноста да бидат во индивидуална сопственост. Тука спаѓаат природните богатства, стварите во општа употреба, градежното земјиште и друго. Некои дејности не се дозволени, како такви, па преку таа забрана посредно се забранува и стекнувањето сопственост врз средствата за вршење на тие дејности (пр. приватна лекарска практика). 

Уставот, а со него и законите предвидуваат дека средствата за производсво што се веќе во општествена сопственост не можат да минат во приватна сопственост.

Основното ограничување на индивидуалната сопственост се однесува на големината што можат да бидат во сопственост на физичките лица. Начело е (беше) големите, (крупни) средства да не бидат во индивидуална сопственост. Такви средства бараат редовно и масовно ангажирање на туѓа работна сила и доведуваат до нејзина експолатација- оутуѓување на човекот од средствата за производство и од резултатите на неговиот труд. Затоа, социјалистичкото општество и правниот систем не ја дозволуваат таа крупна сопственост, бидејки претставува и се изразува како буржоаска, капиталистичка сопственост. Ситната сопственост, беше дозволена, бидејки не се сметаше за експлоататорска, иако во извесна мера се јавува како таква, бидејки во својата основа базира врз личен (или семеен) труд со сопствени средства и за неа имаше место во социјалистичкиот поредок. Не сметаше и малку капитализам во социјализмот (забелешка на авторот на овој труд). 
в) Ограничување на правото на сопственост по неговата содржина

Како што беше одбележено, целите заради кои се предвидуваа ограничувањата се од класен карактер, а во други прилики општокорисни. И овие ограничувања ќе ги прикажеме низ примерите на некои покарактеристични објекти на правото на сопственост без претензија подлабоко да навлегуваме во ова материја.
Земјоделски земјишта. Разликувањето на разните видови земјоделски земјишта од гледна точка на граѓанското право се огледа токму во разликите во поглед на содржината на правото на сопственост. Во предходниот систем, за секој вид на земјиште постоеше посебен режим на ограничувања. Основно ограничување на правото врз земјоделско, приватно, како и она што е во општествена сопственост, е обврската за негово рационално користење. Тоа е подвлечено и во уставот на СФРЈ од 1974 година, дека секое право треба да се остварува според својата природа и намена и сообразно со другите општествени интереси утврдени со закон. Уставот му препушта на законот да ги утврди како општествените интереси, така и начинот на управувањето, односно искористувањето на земјиштата од општествен интерес. За земјоделските земјишта постоеја низа законски обврски меѓу кои прва е она што бара од сопственикот, односно корисникот да го користи земјиштето како такво, т.е. да не му ја менува намената. За таа цел и земјишта што се прогласени за градежни (национализирани, но неизградени) постои принцип дека треба да се користат за земјоделски цели с# додека не бидат изградени. 
Друга обврска е дека сопственикот на земјиштето што се наоѓа на подрачје на хидромелиоративен систем мора да го користи  тој систем, односно обработката да ја прилагоди спрема планот на водостопанската организација.
Доколку сопственикот, односно корисникот на земјиштето не ги почитува обвските за рационална обработка на земјиштето законот предвидуваше како санкција за тоа привремено одземање на земјиштето и предавање на користење на некои општествено - правни лица или на друго физичко лице. Тоа е т.н. присилна управа врз земјиштето што може да потрае до 5 години, односно до 10 години, доколку се работи за земјиште на подрачје на хидромелиоративен систем.
Посебни закони предвидуваа посебни обврски во поглед на одделните култури како предмет на обработка (тутун, лози и др.). 
Во поглед на располагањето со земјиштето постоеше едно сериозно ограничување што имеше за цел да го стимулира јакнењето на општествените земјишни фондови. Така, доколку сопственикот сака да го продаде своето земјиште тој беше должен да го понуди прво на земјоделската организација на здружениот труд што стопанисува на подрачјето. Тоа важи и во однос на давањето во закуп како вид на ограничено располагање.
Шуми и шуско земјиште. Сопственоста врз шумите и шумските земјишта исто така беше ограничена во значителна мера и во однос на нејзината содржина. Остварувањето направото на сопственост врз шумите е ставено под општ надзор на општината. Најопшто речено и шумите, како добра од општ интерес, мораат да се користат рационално. Заради остварување на наведената цел сечењето на шумата е можно само по одобрување на органите на општината. Одобрението го одредува објектот на сечата според вид и количина.
Градежни земјишта доколку се во приватна сопственост, а такви можеа да бидат само надвор од градежните реони, можат да се користат како такви, т.е. врз нив да се гради во смисла и во рамките на јавно-правните одредби за градба (да се поседува градежна дозвола).
Стамбените и деловни згради - станови и деловни простории беа ограничени и во поглед на нивната сосржина за да може ова право да се сообрази со постојните општествени интереси од социјален, а донекаде и од класен карактер.
Споствениците на станови во основа сами одлучуваа како ќе го остваруваат своето сопственичко право врз стамбениот простор, т.е. дали сами ќе го користат или ќе го дадат на користење на друг. Ако го издава на друг сопственикот сам го избира својот договорен партнер.
Сопственикот на деловен простор над 70м2 може да биде сосптвеник само под услов ако сам го користи просторот. Да го издава на друг може само во случаите предвидени со закон (болест, војска и др). Деловен простор до 70м2  можеше да се дава во закуп без ограничувања.
Во поглед на располагањето со деловен простор постоеше одредба од законот што предвидува првенствено право на купување во корист на сосопственикот на просторијата, а ако нема таков, во корист на интересната заедница за станување што е општ носител на правата врз просторот во општествена сопственост.
Во поглед на културните споменици и природни реткости имателите беа должни да ги пријавуваат ваквите објекти, да ги одржуваат, да ги користат во сообразност со нивната цел, да не ги користат доколку со тоа ги оштетуваат, да ја дозволат јавноста, т.е. увидот, односно користењето, односно истражувањето на објектите во прашање. При продажба на вакви објекти постои право на првенство на купување во корист на општествената заедница.
Законската ограниченост на индивидуалната сопственост на историска сцена на СР Македонија и на СФР Југославија исчезнува со донесувањето на Законот за измени и дополненија на Законот за основните сопственосноправни односи од 1990 година. Со ова новела беше симната формулацијата ,,во границите со закон” и тоа за правото на сопственост на граѓаните на стамбени згради и станови, на деловни згради и деловни простории, на средства на трудот и на земјоделско и на шумско земјиште. Со овие одреби правото на сопственост во правниот систем на Македонија станува неограничено по обем субјективно стварно право.
1.3.1) Ограничување на правото на сопственост постои и со новиот Закон за сопственост...иако се променија опшествено-економските и  политичките пролики, односно завлеговме во еден подруг систем на економски односи (т.н. капиталистички односи), со парламентарна демократија.
Законот за сопственост... предвидува два вида ограничувања на правото на сопственост: а) општи ограничувања на правото на сопственост и б) посебни ограничувања на правото на сопственост.
а) Општите ограничувања се нормирани во член 9 од Законот каде стои: ,,Сопственикот го остварува своето право на сопственост во согласност со природата и намената на средствата, како и со општиот интерес утврден со закон,
Забрането е вршењето на правото на сопственост спротивно на целта заради која е со закон признаено и установено или спротивно на моралот на општеството.

Значи, вршењето на правото означува такво однесување на неговиот титулар кое одговара на содржината на правото, т.е. да се врши правото значи да се остварува неговата сосдржина.
Но, во врска со вршењето на правото се поставува и проблемот на неговата злоупотреба, т.е. недопуштеното, забранетото вршење на правото. Имено, при остварување на содржината на некое право, неговиот титулар наидува на извесни позитивно-правни граници, било тие да произлегуваат од субјективните права на други лица, било да се надредените и со позитивното право заштитени јавни интереси.
Постојат повеќе видови на злоупотреба на правото, односно видови на недопуштено вршење на правото, во зависност од причините коишто вршењето на правото го прават недопуштено. Така, според Водинелиќ, плуралитетот на видовите на таквата злоупотреба, е составен барем од осум различни видови на злоупотреба на правото, критериуми на недопуштено вршење на правото. Накратко ќе ги наведеме кои се тие, појаснети со по некој пример, што ќе овозможи на еклатантен начин да се разбере овој институт на забрана, кој е познат не само во стварното право, туку и во облигасионото право (член 6 од Законот за облигационите односи).
а) Шиканозно вршење на правото постои тогаш кога правото се врши само за тоа некому да му се наштети или првенствено за тоа. Субјективен елемент на ова злоупотреба на правото е намерата да се наштети и тоа како дирекна намера или како евентуална. Објективен елемет е наштетувањето некому, било како причинување штета, било како некое друго вознемирување, пречење, со постоење на причинска врска меѓу вршењето на правото и наштетувањето некому.
Примери за шиканосно вршење на правото во судските одлуки од бившата СФРЈ:
- засадување на дрвја на меѓата до соседната парцела, која прави сенка и го смалува приносот, што има за цел очигледно на соседот да му се нанесе штета;
- утужвање на сосема незначителен износ, со цел малтретирање на другиот со ангажирање на судскиот апарат;
- барање да се сруши зградата која незначително навлегува во земјиштето на титуларот, без да се прифати понудениот надомест во друго земјиште, кое е поголемо по површина од зафатеното. 

Примери на шиканозно право во споредбеното право:
- закачување крпи на кол, шамии, партали и сл. за да му се спречи видикот на соседот;
-  црпење на водата и пуштање да истече за да би се лишело соседовото земјиште од вода;
-  сидање на висок сид, непотребно, за да се спречи видикот на соседот;
-  намерно посадување на високо дрво за да би се скратило на соседовото земјиште осончувањето;
- месарот кој на своето куче му го дал името на конкурентот, и викајќи го по име, му упатувал погрдни зборови.

б) Бескорисно вршење на правото со намера да се напакости на друг, без да се задоволува никаков интерс. Примери на бескорисно вршење на правото во судските одлуки на бифшата СФРЈ:
- барање од страна на сопственикот да се спречи носителот на станарското право, на своја сметка, да ги подобри нужните услови на домувањето, без притоа да се нанесе било каква штета на станот;
- барање соседот да го затвори прозорецот на својот сид, кој прозор гледа во соседовиот двор, но при тоа му е потребен на сопственикот на куќата за користење на светло  воздух.

Примери на бескорисното вршење на  правото во споредбеното право:
· закупецот не му дозволува на сопственикот да помине низ станот за да закачи знаме на единственото за тоа погодно место;
· родителот без причина не дозволува видување на роднините со детето и други слични примери.

в) Несразмерно вршење на правото постои тогаш кога значително помалиот интерес се остварува за сметка на туѓиот значително повеќе вреден интерес. Пример: барање да се сруши зграда, затоа што со нејзиното сидање е зафатен и сидот од соседната зграда, или закуподавецот бара од закупецот висока договорна казна, макар што тој откако го испразнил станот, пропуштил од него да однесе неколку поситни предмети, и сл.

г) Противцелно вршење на правото - спротивно на целта заради кое е со закон признаено и установено, имаме на пример, кога се употребува правото на штрајк за да се изврши политички протест, е спротивно на целта на правото на штрајк кое е установено поради економски, социјални, производни, професионални и слични неприлики во работата; или, склучување на брак со партнер кој се наоѓа пред умирање, за да се стекне наследно право, односно за да се напакости на наследните права на останатите наследници.

д) Непримерно вршење на правото се однесува на злоупотреба на правото со оглед на начинот на неговото вршење. Примери за непримерно вршење на правото во судските одлуки од бившата СФРЈ: истакнување на фирма што ја затскрива фирмата на друга работилница; затварање премин, без да се остави примерен рок на дотогашните корисници, преминот да го решат на друг начин (тоа се примери од пресуди на врховниот суд по ревизија). Понатаму, отварање прозор од купатило и ВЦ спрема вратата на соседот, а може прозорот да се отвори на друга страна; барање да се замени купениот предмет поради мали недостатоци кои можат да се отстранат. Од споредбеното право: поднесување тужби за дел по дел од долгот, а не за целиот долг, за должникот да се изложи на поголеми судски трошоци; ставање ограда на свое земјиште и бојадисување така што да изгледа дека соседовата куќа, која се наоѓа зад оградата, е затвор.

ѓ) Противречно вршење на правото - идејата за противречно вршење на правото (венире цонтра фацтум проприум), лежи во тоа што титуларот на правото, вршејќи го правото, постапува поинаку отколку што предходно се однесувал, па така се изложува на опасност неговото актуелно однесување, под услови, да биде квалификувано како злоупотреба на правото. Пример: не може да се поништи договор за доживотна издршка само поради тоа што мајката не е потписник на договорот, а постоела нејзина молчелива согласност нејзиниот маж да располага со нејзиниот имот...; истакнување приговор дека договорот го склучило неовластено лице, а предходно со истиот содоговарач постојано се склучувани полноважни договори; таткото му подарува плац на синот, а откако синот ќе изгради куќа, а односите меѓу нив се нарушат - не му дозволува на синот да врви преку својот плац. Од споредбеното право: имателот на жиг знае дека друг неовластено го употребува неговиот жиг и ја толерира употребата, па дури после протек на подолг период побара жигот да се отстрани од стоката; сопстевеникот на земјиштето на кое е бесправно градено го злоупотребува правото да бара отстранување на зградата ако долго време одложувал да се спротивстави на градбата, или поднесе тужба кога градбата е скоро завршена.

е) Неморално вршење на правото - забренето е вршење на правото на сопственост (член 9 од ЗСИСП) и ако е спротивно на моралот на општеството. На пример; таткото сопственик му забранува на синот да доаѓа во паркот на дворецот за посета на гробот на својата мајка што тука се наоѓа, повикувајќи се на тоа дека како срцев болен му пречи средбата со синот со кој не е во добри односи; таткото сопственик, бара иселување на ќерката од неговиот стан, за на тој начин да постигне и иселување на неговата парализирана жена, бидејки таа зависи од ќерката која ја негува; должникот го наведе доверителот да не го врши своето право во рокот (да не поднесува тужба) ветувајќи му дека во прва прилика, во најкраток можен рок ќе го исплати долгот, а потоа истакнува приговор за застареност или преклузија.  

ж) Несправедливо вршење на правото како вод на злоупотреба на правото, всушност го повредува правилото: не му прави на друг зло кое што не сакаш други тебе да ти го прават. На пример, таткото, без дозвола на органот на старателство, кога таа била потребна, располагал со предмети на малолетникот, и потоа, откако му се нарушени односите со купувачот, побара поништување на договорот и враќање на предметите; продавачот на недвижности, после поништувањето на договорот за продажба, кога нему му е вратена недвижноста, не се согласува да ја врати пазарната вредност на недвижноста во време на донесувањето на пресудата, туку сака да го врати номиналниот износ на примената купопродажна цена, при услови на галопирачка инфлација.

 
Во член 9, став 3 од ЗСИДП е предвидено уште едно општо огранижување на правото на сопственост. ,,Правото на сопственост не смее да се врши со цел на друг да му се причини штета или тој да се спречи во остварувањето на неговото право”.
Во наредниот член 10 од Законот е предвидено дека ,,правото на сопственост може да се ограничи или да се одземе кога се работи за јавен интерес утврден со закон”.

б) Посебните ограничувања на правото на недвижност се однесуваат на тоа дека титуларот не може да прави што сака при користењето на својата недвижност, ако со тоа се отежнува користењето на други недвижности (ја загадува средината, предизвикува бучава и сл.), или ако ја користи недвижноста на начин со кој може или предизвикува штета на други. Попрецизно, во член 11 од Законот за сопственост е регулирано дека:,,Сопственикот на недвижност е доложен при користење на недвижноста да се воздржува од дејствија и да ги отстранува причините што потекнуваат од неговата недвижност, со кои се отежнува користењето на други недвижности (пренесување на чад, непријатни миризби, топлина, саѓи, потрес, бучава, истрекнување на отпадни води и слично), над мерката што е вообичаена со оглед на природата и намената на недвижноста и на месните прилики или со кои се причинува штета, ако со закон поинаку не е определено”.
 
1.4) Предмет на правото на сопственост

1.4 а) Поим на ствари

Кога се говори за стварта како објект на стварноправниот однос најчесто цивилистите го даваат следното определување: Во граѓанско-правна смисла стварта е дел од материјалната природа која се наоѓа во власт на човекот и на која постои право на сопственост или некое друго стварно право.

Законот за сопственост...во членот 12, став 2, ја дефинира стварта како ,,дел од материјалната природа што може да биде во власт на човекот и што може да се индивидуализира”.
Стварното субјективно право не може да постои без неговиот објект (предмет), а тоа е стварта. Таа е исклучиво домен на стварното право кој се должи на тесна поврзаност, т.е. на непосредната власт на човекот која се остварува (врши) на некоја ствар. Најчесто термините објект и предмет се синоними и се употребуваат наизменично. Ние ќе го употребуваме поимот ,,премет” кој го користи законодавецот (член 12 од ЗСДСП).
Од гореизнесеното произлегува дека за одреден предмет да има карактер на ствар во граѓанското право потребни се два услова: првиот е физички (да постои ствар во физичка смила на зборот), а вториот е правен (да станува збор за ствар во стварноправна смисла на зборот).
1) Ствар во физичка смисла претпоставува постоење на дел (предмет) од материјалната природа кој се наоѓа во власт на човекот. Во оваа смисла, не значи дека стварите мора да се наоѓаат во цврста агрегатна состојба. Тие може да се и во течна и во гасовите состојба (ако се затворени и бидат во власт на човекот). Дури и природните појави и природните сили, како што се гас, електрижна енергија (иако се нетелесни-неопределени ствари), науката смета дека се ствари во стварноправна смисла, доколку се во власт на човекот, односно доколку се совладуваат од страна на човекот. Од овде произлегува дека одредени ствари кои не можат да бидат во владение (фактичка власт или апрехензија) не се ствари во стварноправна смисла. Такви се капките дожд, снегулките, звездите, водата на морињата, езерата, реките, метеорите и сл.
2) Ствар во стварноправна смисла значи, на дел од материјалната природа да постои право на сопственост или некое друго стварно право или како некои автори велат ,,стварта да е стока” – да е во промет. Значи, ствари што се надвор од правниот промет (еџ цоммерциум) не претставуваат ствари  во стварноправна смисла. На пример, трговија со дрога (надвор од медицинска употреба), оружје, трговија со делови од човеково тело, трговија со бело робје, културно уметничко богатстви и сл. Исто така стварите во општа употреба (улици, паркови, плоштади и сл.) се надвор од промет, а кои ги користат сите.
3) Една ствар - повеќе стварни права


1. На една ствар, по правило, може да се заснова едно стварно право, но во одредени сличаи на една ствар може да се засноваат повеќе стварни права. Во оваа смисла Законот за сопственост... предвидува можност повеќе лица да склучиле правни дела заради стекнување право на сопственост или повеќе лица на една ствар да стекнат заложно право. Во првиот случај ,,кога повеќе лица склучиле посебни правни дела заради стекнување право на сопственост на иста подвижна ствар што е индивидуално определена, тоа право го стекнува лицето на кое прво му е предадена стварта. Кога на иста ствар постојат повеќе заложни права, редоследот по кој ќе се намируваат се определува според датумот на уписот во соодветната јавна книга.


2. Во правниот систем на Република Македонија, едно исто лице може да има две стварни права на една иста ствар. Така, носителот на правото на сопственост на градежно земјиште кој тоа земјиште го дал во долготраен закуп на друго лице, може истовремено да биде и носител на долготраен закуп доколку ова трето лице, на кое е пренесено правото на долготраен закуп, ова право му го пренесе на сопственикот на земјиштето.
4) Правото како ствар на стварното субјективно право


Во законодавствата на Европа како премет (објект) на стварното субјективно право во одредени случаи може да се јави и некое субјективно право. Тогаш тоа право се изедначува со стварта, односно за него важат одредбите од сопственичките закони (или одредбите од граѓанските кодекси). Станува збор за исклучоци кои, и покрај тоа што правото е нетелесна ствар (не е ствар во физичка смилса на зборот) го третираат за ствар во стварноправна смисла.


Нашиот Закон за сопственост децидно не укажува дека правото може да претставува ствар туку таквото значење на одредено право (како ствар) му го дава во одредени правни ситуации:
а) Според првата - правото на плодоуживање се третира како стварно право (лична службеност): ,,Правото на плодоуживање може да постои и на послужна ствар која е непотрошена, било подвижна или недвижна, како и на повеќе подвижни ствари, како и на право кое дава плодови или други користи” (член 210, ст.2, ЗСИДСП). ,,На правото на плодоуживање врз право, соодветно се применуваат одредбите на плодоуживање врз ствар” (член 220, ЗСИДСП).
б) Втората ситуација кога правото е објект на стварноправниот однос во нашето право е дадена во одредбата за можноста за засновање залог како стварно право: Правото на залог може да постои на подвижни ствари, недвижности и права. Врз правото на залог од став 1 на овој член се применуваат одребите за залог содржани во посебните закони (член 228, ЗСИДСП). Тоа е Законот за договорен залог од 2003 година, според кој ,,предмет на рачниот залог може да биде подвижна ствар, хартија од вредност, одредено имотно побарување или друго право, а предмет на хипотека само определена недвижност, односно ствар изедначена со недвижност” (член 4).
в) Трета ситуација кога едно имотно право се изедначува со ствар, ја предвидува Законот за градежното земјиште од 2008 година кој правото на долготраен закуп на градежно земјиште, кое е стварно право, го третира за недвижна ствар. Притоа, објектот кој е изграден на градежното земјиште врз основа на правото на долготраен закуп претставува прирасток на правото. По престанокот на правото, објектот станува прирасток на земјиштето.
ГЛАВА ВТОРА
Правен режим на стварите во Република Македонија

ГЛАВА ТРЕТА

Соседско право


Соседското право претставува посебна група на ограничување кое е сврзано со соседството на недвижностите и затоа е познато како соседско право. Овие ограничувања се разнородни, а заедничко им е тоа што се условени од односот на соседство меѓу два носители на права врз соседни недвижности. 


Имено, по својата природа недвижностите се пврзани едни со други, така што користењето на едната понекогаш е неможно без ограничување на другата. Овие ограничувања се по правило заемни, но можат да бидат и еднострани. 

Најчесто станува збор за ограничувања, но понекогаш соседскиот однос се сведува на разграничување на правата, односно на објектите на правата на два субјекта. Во такви случаи соседското право во основата е вид на колективна сопственост, односно сосопственост врз еден објект што е на границата на недвижностите што им припаѓаат на два субјекти (дрво на граница, ограда или сид меѓу две недвижности. На крајот, тука спаѓаат и службеностите како вид на ограничување на соседските односи, што добиле и своја посебна правна физиономија. Затоа, со право се подвлекува дека т.н. соседско право, всушност, е хетерогена правна категорија (Поп Георгиев), односно дека е тоа група на разни правни институти (сосопственички односи, облигациони односи, ограничување правото на сопственост во корист на соседот, службеност).

До донесувањето на Законото за сопственост... дел од односите што произлегуваат од соседството се уредуваа со административни прописи.

Законот за сопственост и други стварни права од 2001 година посвети посебана Глава ИИ – наречена ,,Соседско право” во која се уредуваат: односите меѓу соседите како сопственици на недвижности, меѓите, огради, дрвја на меѓи, влегување во туѓа недвижност, употреба на туѓа недвижност заради изведување на работи, поставување на вод и други уреди, создавање на опасност или штета за соседна недвижност и забрана да се менува природниот водотек. Накратко да се запознаеме поединечно со видовите соседско право, а подетално може да се види за секое од нив во посебните членови од Законот.
a) Уредување на односите меѓу соседите како сопственици на недвижности 
Законот се обидува да го дефинира соседското право како:
· Заемно и обзирно вршење на правото на сопственост;
· Одребите од Законот го овластуваат сопственикот на една недвижност, во врска со вршењето на своето право на сопственост да бара од лицето кое е сопственик на друга недвижност, тоа лице во негова полза да трпи, пропушта или да стори нешто што се однесува на неговата недвижност;
· Да бара и разграничување од соседната недвижност, како што е определено со закон.

Сопствениците на другите соседни недвижности кои за тоа имаат оправдан интерес овластени се од сопственикот што е предвидено нешто да трпи, пропушта или стори, тоа да го бараат како свое право и да го остваруваат во постапка пред суд, ако не е предвиден друг начин на заштита.

б) Меѓи


Соседните недвижности се одвојуваат една од друга со вештачки знаци познати под името меѓи или граници (камења, жбунови од шипци и сл). Меѓата е заедничка гранична линија со која се разделуваат соседните земјишни парцели. (член 18, став 1 од ЗСИДСП). Ако се случи меѓите да се загубат, отстранат (некој ги исекол или ги собрал камењата, колците), секој од соседите има право да бара меѓите повторно да се установат (обноват, вратат, постават или исправат) каде  што биле. Ако страните 
дирекно не се спогодат, тогаш е можна интервенција на судот во постапка за уредување на меѓи (вонпарнична постапка).

в). Огради


Како огради меѓу соседни недвижности, сидови, плотови, огради, живи огради и други огради или пречки, како и ствари кои служат како знаци, како меѓи се сметаат за заеднички огради. Како такви (заеднички огради) се во сопственост на соседите од двете страни на меѓата, освен ако не се докаже дека се во сопственост на еден од соседите (со посебни знаци, натписи или други докази).

Понатаму, Законот предвидува дека ,,не е делива сосопственоста врз стварите коишто служат како заедничка ограда или знаците кои се определени како меѓа.

Законот за сопственост... е многу прецизен и недвосмислен во поглед на трошоците за одржување на заедничката ограда, регулирајќи дека трошоците ги сносат нејзините сосопственици на еднакви делови. Понатаму, во поглед за штетата која на секое трето лице би му била сторена поради неодржување на оградата, сосопствениците на оградта се солидарно одговорни.

Меѓутоа, ограда која се наоѓа исклучиво на недвижност на еден сопственик, а е воспоставена за да се раздвои едно земјиште од земјиштето на соседите не е во сосопственост на соседите, туку во сопственост на оној на чие земјиште се наоѓа.

г) Дрва на границата или близу границата меѓу две недвижности


Ова прашање е посебно интерсено бидејки со состои од неколку нијанси кои во практиката доведуваат до забуна кај сопствениците на соседски недвижности, а поради незнаење често се случуваат конфликни ситуации. Затоа да разграничиме неколку ситуации:

 Прво, ако дрвото израснало на недвижноста на еден сопственик - тогаш стеблото на дрвото му припаѓа на него, т.е. на сопственикот на она недвижност од чиешто земјиште израснало дрвото. При тоа, не е важно каде се надвиваат гранките или каде се протегаат корењата на дрвото.

Но, при таква ситуација, (поради фактот дека тоа дрва прави сенка, може ги смалува приходите на соседот, туѓото дрво во случајот се храни од туѓа недвижност - корењата се протегаат на туѓа недвижност) Законот за сопственост... му дава за право на сопственикот, од своето земјиште да истргнува жили и корења на туѓо дрво или растение, како и да ги отсекува или поткаструва гранките на туѓи дрвја. Исто така, дел од стеблото кое се наоѓа во воздушниот простор  над неговата недвижност може да го исече и задржи за себе. Тој може да одлучи да не го прави тоа, туку да ги користи тие делови на туѓите дрвја, односно да ги собира плодовите - ако дрвото дава плодови (слива, цреша и сл.). Може да се случи, поради ветер и др. плодовите да паднат врз недвижноста на соседот, тој има право да ги собере од имотот на соседот. Штетата што протоа може да ја предизвика должен е да му ја надомести на соседот.

Втора ситуација е, кога дрвото коешто израснало на самата меѓа тоа е во сосопственост на соседите на обете страни на меѓите на земјиштето. Ова важи и за други растенија. Сметам дека е погрешно толкувањето за сосопственоста во вакви случаи, плодовите да ги собира сопственикот на земјиштето каде тие ќе паднат, бидејки може да се случи гранките да надвисуваат во голем дел на едното земјиште и плодовите претежно да паднат врз тоа земјиште. Правично е и во духот на законот, плодовите да се делат на ½ бидејки дрвото е на самата меѓа и е во сосопственост на соседите на обете страни на меѓите на земјиштето.

д) Влегување во туѓа недвижност


Со овој поднаслов законодавецот го регулира влегувањето на туѓи животни, рој пчели или други ствари кога тие ќе дојдат на туѓа недвижност. Во таквиот случај нивниот сопственик, односно владетел може во примерен рок да влезе на туѓото земјиште и да се ги земе назад. Законот за сопственост... вели ,,примерен рок” , за разлика од Српскиот граѓански законик, кој предвидува рок од 24 часа сопственикот да може да го собере пчелното семејство од местото каде што пчелите се прибирале. По тој рок сопственикот на дрвото или на недвижноста каде што ројот застанал има право да го присвои. Според Законот за основните сопственосноправни односи од 1980 година, овој рок изнесува 48 часа.

Со оглед на неприкосновеноста и неповредливоста на правото на сопственост, (сопственикот не сака никој да му влегува неповикано на имотот), Законот предвидува дека ,,сопственикот на недвижноста може да забрани пристап на својата недвижност, ако туѓите животни, ројот пчели или стварите веднаш ги предаде на нивниот сопственик, односно владетел.

Во ставот 3 од член 23 од ЗСИДСП, е предвидено уште едно специфично ограничување на правото на сопственост на стварите, во случај на предизвикување на штета. Така, ,,ако од животните, ројот пчели или од другите ствари што ќе се најдат на туѓа недвижност или од нивното движење настане штета за сопственикот на недвижноста на која тие ствари се нашле или префрлиле, или ако сопственикот на недвижноста имал нужни трошоци во врска со тоа, тој има право на надомест на штета и да ја задржи стварта с# додека штетата или трошоците не му бидат во целина надоместени. 
ѓ) Употреба на туѓа недвижност заради изведување на работи


Во секојдневниот живот не се ретки случаите кога сопственикот на една недвижност е приморан да употреби туѓо земјиште, заради извршување на работи потребни за употреба и користење на својата недвижност. Така, ако сопственикот на недвижноста (земјата и куќата) сака да изврши малтерисување на куќата или други санации на истата или поставување потпорен сид, а тие работи се нужни, тој е приморан (бидејки не може на друг начин да се изведе) и може привремено да употреби туѓо земјиште.

Законот ја дава таа можност, но веднаш предвидува и обврска на оној што употребил туѓа недвижност за наведените потреби, штом ќе престане потребата за таква употреба, да ја доведе недвижноста во состојба во која се наоѓала пред тоа, а настанатата штета да ја надомести според општите прописи за одговорност за штета, предидени во Законот за облигационите односи и други прописи.

е) Поставување на вод и други уреди


Поставувањето на електрични, камализациони, водоводни, гасоводни, топловодни, телекомуникациски и други уреди, не е спорно дека спаѓа во јавен интерес, без кои е незамисливо современото живеење. Затоа, сопственикот на земјиштето (туѓа недвижност) не може да го спречи тоа. Тоа е можно и без негова согласност, ако е во прашање јавен интерес утврден со закон, а во интерес на определено лице според одредбите на службеност.

ж) Создавање на опасност или штета за соседна недвижност


Законот предвидува уште една забрана (ограничување на правото на сопственост) во поглед на заштита на туѓата недвижност (соседовата недвижност), така што ,,не е дозволено сопственикот да го поткопува своето земјиште или на својата недвижност да прави нешто со што би се довела во опасност стабилноста на туѓата недвижност.


Понатаму, Законот во наредниот член 27 ја предвидува и регулира, (за да нема недоумици и нејаснотии) една сосема можна и реална опасност: ,,кога постои серизна опасност нечија зграда или некој друг дел од нечија недвижност целсосно или делумно да се урне од што би настанала опасност за соседската недвижност, соседот чијашто недвижност е во опасност може да бара од оној на кого е објектот да ги преземе сите потребни мерки за да се спречи настанувањето на штета, како и да бара осигурување од настанување на идна штета”. Свесни сме за реалноста, колку стари и руинирани објекти (куќи, племни, штали и сл) се напуштени објекти во селата, па дури и во градските населби, кои не се одржуваат (рушат или санираат), сопственикот не е заинтересиран, а претставуваат голема опасност за соседите (не само за објектите, туку и за луѓето). Од тие причини ова законска одредба има посебна тежина

з) Забрана да се менува природниот водотек


Законот за сопственост...предвидува уште едно, специфично ограничување на начинот на користење на правото на сопственост, во поглед на природниот водотек којшто протекува преку неговото земјиште или тече низ него како подземна вода.  ,,Сопственикот на земјиштето не смее на штета на друго земјиште да го менува правецот или силината на природниот водотек којшто протекува преку неговото земјиште или тече низ него како подземна вода” (член 29 од ЗСИДСП). Во врска со подземните води, како пример може да послужи однесувањето на сопственикот на начин што ќе ископа бунар на своето земјиште и ќе ги собере сите водени жици од околината и со тоа ќе пресушат подземните води (извори) на соседните земјишта или чешмата од која сите соседи и минувачи пиеле со векови вода. 

,,Сопственик на земјиште кое се наоѓа долж потоци, реки и езера, должен е земјиштето да го користи така што нема да го попречува нивниот природен тек, како и да не го загрозува, загадува коритото, брегот и објектите на брегот или покрај брегот и да не го спречува нивното одржување” (член 29 став 2 од ЗСИДСП). Само да потсетиме дека ,,водите” се ствари (добра) од општ интерес за Репулика Македонија (член 16 од ЗСИДСП).

ГЛАВА ЧЕТВРТА

Подоблици на правото на сопственост



За подоблици на правото на сопственост станува збор кога постои сопственост на повеќе лица врз еден објект, или кога на една или повеќе ствари има повеќе носители на правото на сопственост. Тоа значи дека повеќе лица заедно имаат исто стварно право на одредена ствар, но тоа право е неделиво, односно тоа се дели меѓу сите носители по обем, а не по содржина.

Напред беше истакнато дека во феудалното право беше можно

правото на сопственост врз еден ист објект (земја) да биде поделено

меѓу повеќе лица така што разни овластувања од сопственичи каракте

да им припаѓаат на разни лица (доминиум дивизум). 
 
Иако римската и буржоаската сопственост базира врз принципот на неподеленост и исклучивост, кои бараат едно право да му припаѓа на едно лице како целина. Но, сепак можно е и потребно да се пронајде начин еден објект да може да им припадне на повеќе лица како на сопственици, а притоа начелото на неподеленост на правото да остане неповредено. За таа цел се создадени институтите на сосопственост и заедничка сопственост, како сопственички облици во кои повеќе лица се носители на правото на сопственост врз еден ист објект.

Или, Законот за сопствненост...ги определува подоблиците на сопственост:,,Кога една проста или сложена ствар е предмет на правото на сопственост на повеќе лица, ова право се јавува како 1. сосопственост, 2. заедничка спственост или 3. етажна сопственост” (член 30 од ЗСИДСП).
1. Сосопственост



Сосопственоста е облик на сопственост кај која повеќе лица полагаат право врз една ствар. Или, Според член 31 од ЗСИДСП ,,Сосопственоста е сопственост на повеќе лица кои имаат право на сопственост на неподелена ствар на која делот на секој од нив е определен сразмерно според целината (идеален, сосопственички дел).

Самиот израз ,,сосопственост” јасно покажува дека сопственоста на дадена ствар им припаѓа на повеќе лица. Бидејки стварта не е реално поделена, секој од сосопствениците има идеален дел (идеална квота). Поради тоа сопственоста врз стварта им припаѓа на сите сосопственици. Одделен сосопственик не е сопственик на целата ствар, туку на нејзин идеален (замислен дел) кој ја изразува аликвотно со процент или со дропка. Пример, ,,е сопственик на ½,1/6 идеален дел, од целата неподелена ствар. Ако нивата е 12 декари, а некој купи 2 декари, тогаш тој е сосопственик со продавачот на 1/6 идеален дел. Или, друг пример, две лица купат еден премет и едниот во купувањето учествува со две третини (2/3) од нејзината вредност, сосопственичкит однос ќе биде 2:1, т.е. на едниот ќе му припаднат две третини, а на другиот една третина. Поделбата на правото, значи не се врши според содржината на правото, според овластувањето, туку според обемот. Во тој поглед, секој сосопственик го остварува правото врз целата ствар, врз сите нејзини физички делови. Овој став треба да се дообјасни. Така, ако објектот на правото е погоден само за целосно неподелено користење од страна на сите сосопственици, тогаш тие по договор ќе ја користат стварта само како целина (автомобил, комбањ, машина за шиење, трактор). Ако пак, користењето на стварта може да се подели и физички, така што секој сососпственик може да ја користи во одреден дел, тогаш користењето се остварува поединечно, врз одделни делови од стварта, така што целата ствар ќе ја користат истовремено сите, но не како целина, туку по нејзините делови, сразмерно на сосопственичкиот дел. Така на пример, ако еден стан што е во сосопственост на две или повеќе лица може по договор меѓу нив да се користи така што секој од сосопствениците ќе се настани во по еден дел од станот. Меѓутоа, ниеден од овие парцијални корисници на деловите од стварта (на пример, станот) со таквото користење не станува сопственик на делот што самиот го користи. Сите сосопственици остануваат сопственици на сите делови од целината во дадена сразмера.

Кога пак станува збор за природните или цивилните плодови кои ги дава заедничката ствар, тие се делат сразмерно на сосопственичките делови. Притоа, плодовите се делат по одбивањето на трошоците на користењето, управувањето и одржувањето на стварта. 
 
Ако сосопственичките делови на неподелената ствар не се определени се претпоставува дека сосопствениците имаат еднакви делови (член 31, став 3 од ЗСИДСП).

Притоа, правниот дел на секој сосопственик претставува самостојно стварно право и има правна природа на право на сопственост. Всушност, кај правото на сопственост постои заедница на лица кои имаат право на сопственост врз иста ствар која не е расчленета на меѓусебно поврзани делови. Притоа, ниеден од сосопствениците не треба да дојде во судир со другите сосопственици, зашто секој од нив е господар на својот (точно неодреден) дел. Но, исто така ниеден од сосопствениците нема право врз реален дел од заедничката ствар, зашто правото на сопственост се простира врз целата ствар  со сите нејзини составни делови. Токму поради тоа, ако дел од заедничката ствар пропадне (на пример, дел од заедничката куќа изгори во пожар), независно од тоа кој од сосопствениците го користел тој дел (на примет, кој живеел во изгорениот дел од куќата), останатиот дел од стварта им припаѓа на сите сосопственици сразмерно на нивните сосопственички делови. Тоа е последица на претпоставката дека секој сосопственик има идеален дел од секоја честица на заедничката ствар.


Да наведеме уште некои одредби од Законот за сопственост... кои се донесуваат на сосопственоста, притоа не навлегувајќи подлабоко во нивна анализа, од причина што овој труд не е практикум туку учебно помагало за да се разбере суштината на сосопственоста (а понатаму и суштината на другите подоблици на правото на сопственост).

Законот го регулира ,,вршењето на правото на сопственост” и пропишува дека ,,сосопсвеникот има право стварта да ја држи и да ја користи заедно со другите сосопственици сразмерно со својот дел, неповредувајќи ги правата на другите сосопственици”. 

,,Сосопственикот може да располага со својот дел (значи и да го продаде) без согласност на другите сосопственици. Во случај на продажба на сосопственичкиот дел другите сосопственици имаат право на првенствено купување (член 32 од ЗСИДСП). Во наредниот член, попрецизно Законот го регулира ,,правото на првенствено купување” и пропишува обврска ,,сосопственикот кој има намера да го продаде својот сосопственички дел е должен на другите сосопственици со подавка преку нотар да им го понуди за продажба (член 33 и 34 од ЗСИДСП).

Сосопствениците имаат право да управуват со сосопственичката ствар, односно право на учество во одлучувањето за с# она што се однесува на стварта која е во сосопственост (член 35-38 од ЗСИДСП). Управувањето значи организирање на вршењето на сосопственичките права врз стварта. Тука спаѓаат грижата за одржувањето на стварта, давањето на користење на други лица (на пр. закуп), засновање залог, собирање на плодовите и др. Управувањето се јавува како редовно и вонредно. Редовно е она управување што не ја менува суштината, односно намента на стварта, ниту пак, нејзината положба како објект на правото. Вонредното управување, значи видлива битна промена на физичката природа, односно на намената на стварите (пр. промена на културата на земјиштето) издавање на стварта во закуп, засновање залог, засновање стварна службеност, поголеми поправки и преправки и слично), или пак конечно располагање со стварта како објект на правото (отуѓување на целата ствар). 
 2. Заедничка сопственост



Заедничката сопственост е сопственост на повеќе лица на неподелена ствар кога нивните делови се определеви, но не се однапред определени. Веднаш може да се види разликата од сосопственоста каде исто така таа е сопственост на повеќе лица на неподелена ствар, но овде делот на секој сосопственик е определен однапред сразмерно според целината (идеален, сосопственички дел).

Овој облик на сопственост има сосем други причини на настанување од оние што ја создаваат сосопственоста. Така, во едни случаи таа произлегува од  природата на односите меѓу сопствениците на стварта. Таква е заеднчката сопственост на брачните другари, која што е плод на нивната рамноправност и заемност. Во други случаи заедничката сопственост и имотот е предизвикана со настанување на една наследничка заедница. Во трети случаји, таа е природна последица на неделивоста на една ствар како предмет на правото на сопственост. Таква е заедничката сопственост врз заедничките делови од стамбена зграда во етажна сопственост, за што ќе стане посебно збор. И покрај специфичностите на секој од споменатите облици на заедничка сопственост, меѓу нив постои и нешто што е заедничко и што ги врзува во еден заеднички институт. Меѓутоа, заедничката сопственост може да се преобрази во сосопственост така што помеѓу нив и не постојат некои остри граници. Имено, ако деловите на заедничарите се одредат како идеални делови и секој од нив се определи сразмерно според целината, тогаш заеднижката сопственост се претвара во сосопственост. На крајот, како и сосопственоста, така и заедничката сопственост може да престане со делба.


Спред член 60 од ЗСИДСП ,,Заедничарот може својот дел во заедничката сопственост да го пренесе само на друг заедничар на истата ствар, а не може полноважно да го пренесе на трето лице надвор од заедничарите.

Делот што заедничарот го има во заедничката сопственост на стварта преминува на неговите наследници.

За долговите заедничарот одговара и со својот дел во заедничката сопственост на стварта”.

Секој заедничар може да бара утврдување на делот во заедничката ствар, ако такво утврдување е допуштено и можно. Со определување на неговиот дел тој станува сосопственик. Утврдувањето на деловите на заедничарите во заедничката ствар може да се стори со договор, или со одлука на судот во вонпарнична постапка (Види член 63 од ЗСИДСП)..

Право да бараат да се утврди колкав сопственички дел му припаѓа на определен заедничар на име негов дел во заедничката сопственост на стварта имаат: доверителите во однос на делот на нивниот должник; наследниците во однос на делот на оставината и секој во однос на делот на секој заедничар, ако за тоа има правен интерес (Види член 64 од ЗСИДСП).

Заедничка сопственост постои кога се стекнува имот во а) брачна заедница, б) во вонбрачна заедница, в) во случај на здобивање имот во наследничка заедница, во г) семејна заедница и д) во други случаи определени со закон.

a) Стекнување имот во брачна заедница


Според Законот за сопственост...,,Имотот на брачните другари може да биде заеднички и посебен” (член 66).

,,Имотот кој брачните другари ќе го стекнат во текот на бракот претставува нивен заеднички имот” (член 67).

Овде се поставува едно интересно и во практиката многу чувствително прашање? Колкав е уделот во имотот на двата брачни другари. Тој е нивни заеднички имот, но уделот на секој од нив е неодреден. Најпрво се тргнува од претпоставката дека уделите на брачните другари се еднакви. Според оваа претпоставка би имало основа заедништвото на брачните другари да се квалификува како облик на сосопственост. Меѓутоа, оваа претпоставка може да се соборува од страна на секој од брачните другари, којшто смета дека неговиот придонес е поголем од придонесот на другиот брачен другар. 

Според законот за сопственост...,,За време на траењето и по престанокот на бракот брачните другари можат спогодбено да го поделат заедничкиот имот.

Со делба на заеднижкиот имот на брачните другари настанува режим на посебен имот” (член 74).

,,Ако не дојде до спогодба, делбата на заедничкиот имот, на барање на еден од брачните другари, судот ја врши во вонпарнична постапка.


При утврдувањето на деловите на брачните другари во заедничкиот имот, судот тргнува од фактот дека заедничкиот имот на брачните другари се дели на еднакви делови.

По барање на еден од брачните другари, судот може да определи поголем износ од заедничкиот имот, ако тој докаже дека неговиот придонес во заеднижкиот имот очигледно и значително е поголем од придонесот на другиот брачен другар” (член 75).


За обврските што еден брачен другар ги имал пред склучувањето на бракот, како и за личните обврски што ќе ги прими по склучувањето на бракот, не одговара другиот брачен другар.

,,Брачните другари одговараат солидарно за обврските што едниот брачен другар ги примил спрема трети лица за намирување на тековните потреби на брачната заедница, како и за обврските што според општите прописи ги товарат двата брачни другари” (член 79 од ЗСИДСП).


Брачните другари заеднички и спогодбено управуваат (како ќе го користат заедничкиот имот, грижата за одржувањето на стварта, давањето на користење на други лица - закуп, засновање залог, за поправки, опремување на куќа, стан, промена на култура на земјоделско земјиште и др.) и располагаат (дали ќе отуѓат дел од заедничкиот имот) со заедничкиот имот.

Со својот дел во заедничкиот имот пред тој да се определи брачниот другар не може самостојно да располага ниту да го товари со правно дело меќу живите.

Како и кај сосопственоста, при продажба на определн дел од заеднижкиот имот кој му припаѓа на едниот брачен другар се применуваат правилата за првенствено купување на сосопствениците. Тоа значи, со подавка преку нотар да го го понуди за продажба својот дел на брачниот другар (член 33).


Брачните другари, покрај нивниот заеднички имот можат да имаат и посебен имот. Така, според член 68 од ЗСИДСП ,,имотот кој едниот брачен другар го имал во времето на склучувањето на бракот претставува негов посебен имот”. Исто така, како посебен имот се смета и имотот и правото врз имотот по однова на наследство, легат, подарок, како и стварите стекнати во бракот, а кои исклучиво служат за задоволување на личните потреби на еден од брачните другари. Но тие ствари за лични потреби не треба да претставуват несразмерно голема вредност во споредба со вредноста на вкупниот заеднижки имот.

Секој брачен другар самостојно управува и располага со посебниот имот, доколку брачните другари во писмена форма поинаку не се договорат.

б) Стекнување имот во вонбрачна заедница


Од Законотот за сопственост... произлегува дека, во поглед на стекнувањето на заедничкиот имот, како и во поглед на управувањето и располагањето, утврдувањето на деловите на имотот и делбата на имотот законот ги изедначува брачната и  вонбрачна заедница.

Според член 81 од Законот за сопственост...,,Имотот кој вонбрачните другари ќе го стекнат во вонбрачна заедница се смета за нивен заеднижки имот.

Во поглед на управувањето и располагањето, утврдувањето на деловите на имотот стекнат во вонбрачна заедница и при делбата, на имотот во вонбрачната заедница соодветно се применуваат одредбите на овој закон за заедничкиот имот на брачните другари”. 

Тоа значи, дека при утврдувањето на деловите на брачните другари во заедничкиот имот, судот (ако не дојде до спогодба, на барање на еден од вонбрачните другари во вонпарнична постапка) тргнува од фактот дека заедничкиот имот на брачните другари се дели на еднакви делови, се разбира доколку еден од вонбрачните другари не докаже дека неговиот придонес во заедничкиот имот очигледно и значително е поголем од придонесот на другиот брачен другар. (види член 75 од ЗСИДСП). 

Што е вонбрачна заедница?, На тоа прашање одговор дава Законот за семејството, во членот 13, според кој ,,Заедница на живот на маж и жена која не е заснована во согласност со одредбите на овој закон (вонбрачна заедница) и која траела најмалку една година, е изедначена со брачната заедница во поглед на правото на меѓусебно издржување и имотот стекнат за време на траењето на таа заедница”.

Вонбрачната заедница не може да се докажува со јавна исправа -  венчаница (Извод од матичната книга на венчаните), туку се докажува дали навистина постоела вонбрачна заедница и дали траела најмакку една година, со други доказни средства. На пример, распит на вонбрачните другари, поширокото семејство кое живее во заедничко домаќинство (свекор, свекрва), распит на комшии или со потврда од месната заедница.
в) Заедничка сопственост на наследниците (наследничка заедница)

Наследувањето на една оставина од страна на повеќе лица создава еден вид заедничка сопственост, по правило од привремен карактер.

Заедничката сопственост во наследна заедница е имотот кој наследниците, што не се откажале од наследство, го имаат од моментот на смртта на оставителот до правосилноста на решението за наследување. Тие (наследниците) се викаат заедничари (член 82 од ЗСИДСП).

Заедничката сопственост на наследниците врз оставината до нејзината поделба помеѓу нив е таква сопственост кај кој е познат делот на секој наследник, па поради тоа оваа сопственоат е слична на сосопственоста. Тоа од причина што оставината на умрениот ја наследуваат пред сите неговите деца и неговиот брачен другар, кои наследуваат еднакви делови. Кога е позната оставината, таа ќе се подели на еднакви делови на наведените наследници. Оставината се уште не е поделена, но делот на секој од нив може да се определи стазмерно според целината.

,,Наследникот одговара за долговите на оставителот до висината на вредноста на наследениот имот” (член 83, ЗСИДСП). Од ова одредба произлегува дека долговите на оставителот не се наследуваат, туку тие претставуваат товар на оставината. За долговите на оставителот одговара наследникот и тоа со целиот свој имот, а не само со наследените добра, меѓутоа, до вредноста на наследениот имот. Така, според Законото за наследување
 ,,извршителот на тестаментот се грижи и за исплата на долговите (види член 114, ЗН). Грижата за чување на оставината се состои како во физичко обезбедување на оставината, така и во предлагање на судот да изврши попис и процена на оставината (види член 146-152 од Законот за вонпарнична постапка, Сл. в. На Р.М. бр. 9/08), како и да нареди привремени мерки за обезбедување на оставината (член 153, 154, 162 од ЗВП).  

,,Попис и процена на имотот се врши по одлука на оставинскиот суд, кога не се знае за наследниците или за нивното престојувалиште, кога наследниците се лица кои поради малолетство, душевна болест или други околности се неспособни, или се неспособни целосно сами да се грижат за своите работи, кога оставината треба да се предаде на Република Македонија, како и во други оправдани случаи. 

Попис и процена се врши и кога тоа го барат наследниците, легатарите или доверителите на умрениот.

Попис и процена ќе се изврши и без одлука на судот при составување на смртовницата, по барање на некои од наследниците или легатарита” (член 146 од Законот за вонпарночна постапка).

Треба да се прави разлика кога ,,наследникот се откажал од наследството и тогаш не одговара за долговите на оставителот”, од случјотот кога наследникот се откажал од наследството во корист на определен наследник и тогаш ,,откажувањето од наследството, во смисла на член 131, став 2, во корист на определн наследник не се смета како откажување од наследство, туку како изјава за отстапување на својот наследен дел. Наследникот што се откажал од наследството во корист на определен наследник, одговара како и секој друг наследник за долговите на оставителот. Затоа, а и од други причини, ова откажување важи доколку наследникот во чија корист е тоа сторено го прифати тој дел од наследството.

Понатаму, доверителот може да бара наплата на своето побарување од секој наследник, но ќе може да го реализира тоа свое побарување од наследникот од кого побарал намирување, само до висината на вредноста на имотот што тој наследник го наследил (види член 83, ст.3 од ЗСИДСП).

Секој наследник што платил повеќе за долговите на оставителот, отколку што сразмерно со целата оставина изнесува вредноста на имотот што го наследил, има право да бара од другите наследници платеното да му го вратат, сразмерно со вредноста на имотот што секој од нив го наследил, доколку со тестаментот поинаку не е определено (член 83, ст. 4 од ЗСИДСП). Според член 85 од ЗСИДСП, т.н. наследничка заедница трае се до донесувањето на решението за наследување и до делбата на наследството. Дотогаш, наследниците го користат и управуваат со наследството заеднички.
 По правосилноста на решението за наследување меѓу наследниците всушност се засновува еден сосопственички однос, бидејки наследството не е физички поделено меѓу наследниците (види член 87, ЗСИДСП).

,,Секој од наследниците за време на траењето на наследничката заедница има право на првенствено купување на делот од другите наследници” (член 86, ЗСИДСП). 

,,Делба на наследството може да бара секој наследник во секое време. Ова право не може да застари.

Ништавен е договорот со кој наследникот се откажува од правото да бара делба, како и одредбата од тестаментот со која делбата се забранува или се ограничува” (член 88, ЗСИДСП).


Во овој контекст, посебно е интерсно прашањето за правата на наследниците кои живееле или стопанисувале во заедница со оставителот


Тоа прашање беше регулирано во членот 142 од Законот за наследување, а со изментите од 2001 година, на ист начин само е префрлено во Законот за сопственост...

Според член 89 од ЗСИДСП - по барање на наследникот кој живеел или стопанисувал во заедницата со оставителот, може да му се остават одделни ствари, подвижни или недвижни, а вредноста на тие ствари да им ја исплати тој во пари, во рок што ќе го определи судот.

За така да одлучи судот треба да има економско оправдување за да се осигура економска база за натамошниот живот и стопанисување на наследникот што живеел и стопанисувал во заедница со оставителот. Судот донесува одлука по барање на таков наследник, ако се исполнети условите од став 1 на членот 89, дури и кога постои противење на останатите наследници и тоа во постапка за делба на наследниот имот. Во постапката за расправање на оставината може евентуално да стане збор за спогодбено предложена делба, спогодбата за која судот ќе ја внесе во решението за наследување.
 

Постои уште едно законско решение во корист на лицата кои живееле во заедница со оставителот и со својот труд, заработка или на друг начин му помагале во стопанисувањето. Такви лица имаат право да бараат од оставината да им се издвои делот кој одговара на нивниот придонес во зголемувањето на вредноста на имотот на оставителот.

Тој издвоен дел од оставината не спаѓа во оставината и не се зема во предвид при пресметувањето на нужниот дел, ниту му се засметува на наследникот во неговиот наследен дел (Види член 91 од ЗСИДСП).
г) Заедничка сопственост во семејна заедница


Семејство е животна заедница на родители и деца и други роднини (семејство во поширока смисла), ако живеат во заедничко домаќинство. (член 2 од Закон за семејството, Сл. в. На Р. М. Бр. 83/04).

Заедничка сопственост во семејна заедница е имотот кој во семејната заедница, освен брачните и вонбрачните другари, го стекнува секој за себе (посебен имот) што има наполнето 15 години од животот. Значи, во семејна заедница, по правило, не може да стекнува имот дете кое не навршило 15 години од животот. 

Големината на делот на секој член (ако не не утврден со договор) се утврдува врз основа на придонесот на членовите кои учествувале во стекнувањето на правото на сопственост, зависно од вложениот друд, заработувачката, водењето на домашните работи, грижата за одржување на имотот и секоја друга форма на работа и соработка во неговото управување, одржување и зголемување (Види член 92-94 од ЗСИДСП).
3. Етажна сопственост


Стамбената сопственост во одредени случаи создава еден вид стамбено заедништво на повеќе лица врз еден ист објект (зграда). Тоа е т.н. етажна сопственост , што по својот назив само приближно упатува на суштината на самата категорија, бидејки не се работи за сопственост врз етажи (катови), туку врз одделни станови, односно деловни простории, визби, гаражи и други посебни делови од стамбените и деловните згради. За етажна сопственост станува збор кога една стамбена или деловна зграда содржи повеќе одделни станови, односно деловни простории, или и едни и други, што претставуваат посебни објекти на правото.

Според нашиот Закон за сопственост...,,во етажна сопственост можат да бидат станови, деловни простории, визби, гаражи и други посебни делови од стамбени и деловни згради што имаат два или повеќе станови, односно деловни простории и други посебни делови можат да бидат во сопственост на разлижни физички или правни лица.

На посебен дел од зграда може да постои сосопственост врз идеални делови од посебните станови и другите посебни делови од зграда (види член 95 од ЗСИДСП).

Етажната сопственост е посебен подоблик на правото на сопственост, а не вид на заедничка сопственост, затоа што во себе опфаќа три вида на односи: 1. Права и должности на сопствениците на посебните делови во однос на тие делови (член 96-101, ЗСИДСП); 2. Права и должности на сопствениците на посебните делови од зградата во однос на заедничките делови на зградата во целина (член 102-107, и член 109-111, ЗСИДСП); и 3. Права и должности на сопствениците на посебните делови на зградата во однос на земјиштето (член 108, ЗСИДСП).

Накратко да наведеме некои законски решенија од горенаведените права и должности на сопствениците на посебните делови од зградата:

- Сопственикот на посебен дел од зграда има право по своја волја да го користи својот посебен дел од зградата и со него слободно да располага, како и со споредните делови кои му служат на неговиот дел од зградата (визба, гаража и сл. - член 96). Ако посебниот дел од зградата е во сосопственост на две или повеќе лица (идеални делови), сосопственикот којшто сака да го продаде својот дел, должен е да го понуди на другиот сосопственик. Доколку посебниот дел од зградата е деловна просторија, право на првенство на купување со сосопственикот има и закупецот (член 97). Сопственикот е должен да се грижи за одржувањето на својот дел од зградата. Сопственикот не може во својот дел да врши преправки што би можеле да го нарушат архитектонскиот лик на зградата...(член 98). При отуѓување на гаража што се наоѓа во составот на зградата или на градежното земјиште што на зградата и служи како целина или само на некои делови од зградата, во случај кога отуѓувањето се врши одделно од отуѓувањето на станот, првенствено право на купување имаат сопствениците на становите како посебни делови од зградата, а по нив закупците на становите во истата зграда.

- Со зградата чии делови се во сопственост на повеќе лица управуваат сопствениците на посебните делови на начин определн со закон и согласност со договорот за заемни односи склучен меѓу нив, доколку со посебни прописи поинаку не е определено (член 102 од ЗСИДСП).

Договорот за заемни односи (кој мора да биде составен во писмена форма) особено содржи: управувањето со зградата, начинот, условите и редот на користењето на заедничките простории и уреди во зградата, висината на износите и начинот на плаќањето на трошоците за инвестиционо одржување на заедниките делови од зградата што е во етажна сопственост и куќниот ред на зградата (член 103, ЗСИДСП).

Договорот за заемни односи што го склучиле повеќе од половината на сопственици на посебните делови од зградата задолжително се применува и на другите сосопственици на посебните делови од таа зграда, доколку во рок од 30 дена договорот не биде оспорен. Доколку дојде до спор одлука донесува судот во вонпарнична постапка. Одлуката на судот го заменува договорот за заемни односи во оспорениот дел (член 104, ЗСИДСП).

На заедничките делови од повеќестамбена зграда што се во состав на зградата како целина (темели, главни сидови, таван, фасада, скали, ходници, стан наменет за домарот, лифтови, електрична, канализациона, водоводна и телевизиска мрежа, телевизиски антени, бунари, простории за перење и сушење на облека, покрив, визба, уреди за затоплување, светларници, оџаци и слично) право на користење имаат сите сопственици на посебните делови (член 107 ЗСИДСП). 

Сопствениците на посебните делови се должни да учествуваат во тековното и инвестиционото одржување на заедничките делови од зградата сразмерно со вредноста на нивните посебни делови според вкупната вредност на целата зграда ...(член 109, ЗСИДСП).

Поправките и преправките на деловите од зградата во функција на зградата како целина, можат да се вршат врз основа на договорот за заемни односи, а ако не е склучен такво договор врз основа на непосредна сопогодба на мнозинството сопственици на деловите од зградата.

Поправките и преправките на деловите на зградата што се во функција само на определени делови од зградата (влезови), се вршат врз основа на согласност на мнозинството сопственици на тие делови од зградата. 

Ако меѓу сопствениците не дојде до согласност, надлежниот суд, по предлог на заинтересираните сопственици, ќе одлучи во вонпарнична постапка (види член 110, ЗСИДСП).

- Во однос на земјиштето на кое се наоѓа зградата, сите сопственици на посебните делови од зградата имаат право на наменско користење на земјиштето на кое е подигната зградата, односно кое е во состав на зградата.

Сопственикот на посебен дел од зградата не може да го користи земјиштето што е во состав на зградата како целина или на нејзините посебни делови на начин на кој на другите сопственици им го ограничува нормалното користење на тоа земјиште (член 108, ЗСИДСП).
ГЛАВА ПЕТТА
Стекнување, заштита и престанок на правото на сопственост
I Стекнување на правото на сопственост

Во правната теорија обично се прави разлика помеѓу оригинерно и деривативно стекнување како два основни вида стекнување на правото на сопственост. Оригинерно е она стекнување на право на сопственост, кај кое тоа право се стекнува изворно, а тоа значи - не се изведува од правото на сопственост на предходниот носител. Деривативно е она стекнување кај кое правото на сопственост на стекнувачот се изведува од правото на сопственост на неговиот предходник или, поточно речено, правото на сопственост од предходникот преминува врз стекнувачот.

Да ги појасниме овие два начина на стекнување право на сопственост. Под оригинерно стекнување се смета она стекнување, кое - доколку се однесува на ствари што порано му припаѓале на друг субјект (предходник) - не зависи од волјата на тој предходник, туку од волјата на прибавувачот на правото, односно на овлстениот орган на власта кој одлучува за преносот на правото.
 Доколку, пак, се однесува на нова ствар, оригинерноста се состои во чистиот факт дека правото првично се создава и неговиот носител е прв носител на правото (на пример, создавање на нова ствар). За разлика од оригинерното стекнување, деривативното стекнување е резултат на волјата на предходникот, се изведува од неа. Договорот за пренос на правото е најтипичен начин на деривативно прибавување на правото.

Правни основи на стекнување право на сопственост според Законот за сопственост ...се: 1) стекнување право на сопственост според закон, 2) врз основа на правна работа и 3) со наследување.

Право на сопственост се стекнува и со одлука на надлежен државен орган, на начин и под услови определени со закон.
1. Стекнување врз основа на закон

Според закон правото на сопственост се стекнува со:
· Создавање нова ствар;
· Со мешање и спојување;
· Со градење на земјиште;
· Со одржувачка;
· Со одвојување на плодовите;
· Со стекнување сопственост од несопственик;
· Со окупација;
· Со припојување и таложење;
· Со промена на коритото на водотек и 
· Создавање на остров
· и во други случаи определени со закон. (член 113, ЗСИДСП).
а) Создавање нова ствар(спецификација)

Со создавањето нови ствари се создаваат нови самостојни објекти на правото. Законот за сопственост...разликува три ситуации при создавањето на нова ствар:
Во првиот случај, кога едно лице ќе изработи од свој матетијал (а тоа значи од свои ствари) со свој труд нова ствар тогаш тоа лице стекнува право на сопственост на таа ствар.  Тој прибавува право на сопственот врз новата ствар зашто и материјалот и трудот се негови и затоа што тој тоа го сторил новата ствар да биде негова, што значи дека неговата волја била насочена кон присвојување на таквата ствар. Друго е прашањето дали тој новата ствар подоцна ќе сака да ја отуѓи.
Во вториот случај, кога друго лице врз основа на правна работа (а тоа значи врз основа на правно дело: договор за дело, договор за градење или друг соодветен договор) од материјалот на сопственикот изработил нова ствар за тој сопственик, таа ствар му припаѓа на сопственикот на материјалот зашто таа е изработена од негов материјал. Неговата волја и волјата на оној што стварта ја изработил врз основа на правно дело била насочена кон тоа, новосоздадената ствар да му припадне на сопственикот на материјалот, кој според самиот закон прибавува право на сопственост врз таа ствар.
Во третиот случај, кога двата производни фактори им припаѓаат на два различни субјекти (ствар, труд), т.е. кога стварта му припаѓа на едно лице, а друго лице го организира производствениот процес во свое име и за своја сметка, сопственичката ситуација се усложнува.

Кога некое лице од туѓ материјал изработил со свој труд нова ствар, стекнува право на сопственост врз таа ствар, но тоа ќе зависи од две околности: од вредноста на трудот и материјалот и од совесноста или несовесноста на тоа лице. Ако тоа лице е совесно и ако вредноста на трудот е поголема од вредноста на материјалот, тоа лице според самиот закон стекнува право на сопственост. Но, тоа лице има обврска, вредноста на материјалот да му ја надомести на неговиот сопственик. Ако пак, вредноста на трудот и на материјалот се еднакви, настанува сосопственост. Тоа значи дека лицето кое ја содало новата ствар и сопственикот на материјалот од кој таа ствар е создадена се здобиваат со право на сосопственост на еднакви делови. Меѓутоа, доколку лицето кое ја изработило стварта било несовесно, таа ствар пеминува во сопственост на сопственикот на материјалот, а лицето кое стварта ја изработило има право на надоместување на вложениот труд во висина што се определува според правилата на облигационото право кои се однесуваат на неосновано збогатување и на неповикано вршење на туѓи работи.

б) Мешање и спојување

Законот за сопственост...уредува два облика на прираснување на подвижни ствари. Тоа се измешувањето и спојувањето што доведуват до стекнување на правото на сопственсот според самиот закон.

Измешувањето постои тогаш кога подвижни ствари од суви и цврсти или течни состојци, што им припаѓаат на различни сопственици, така ќе се измешаат што веќе не можат да бидат раздвоени без несразмерни трошоци или без значителна штета по целата ствар или по нејзините делови. Таков е случајот, на пример, со куп жито или песок кој им припаѓа на различни лица, или вино во некоја цистерна кое им припаќа на повеќе лица, и слично.

Спојувањето постои тогаш кога две подвижни ствари на различни сопственици се соединат во единствена ствар така што веќе не можат да се раздвојат без значителна штета или без нестазмерни трошоци. Се поставува прашањето како да се реши конфликтот кој настанува помеѓу сопствениците на тие ствари од кои настанала новата ствар. Така, на пример, во еден апарат (телевизор, компјутер и сл) се вградени делови што им припаѓаат на повеќе лица.

Спојувањето и измешувањето доведува до тоа секој од дотогашните сопственици на споените или измешаните ствари, доколку тие се совесни, да стане сопственик на новонастанатата ствар, со дел кој е сразмерен на вредноста на неговата ствар во моментот на спојувањето или измешувањето.

Доколку некој од сопствениците бил несовесен, Законот (член 115, став 2) му дава можност на совесниот сопственик во рок од една година од денот на мешањето или спојувањето на стварите (кој рок е преклузивен) да може да бара: или нему да му припадне целата новонастаната ствар, или целата ствар да му припадне на несовесниот сопственик, а тој да му ја надомести вредноста на неговата ствар.

И на крајот, доколку едната од измешаните или споените ствари има значително поголема, а другата незначителна вредност, сопственикот на стварта која има значително поголема вредност има право да ја задржи за себе новонастанатата ствар (да стекне право на сопственост на новата ствар), а на сопственикот на стварта со незначителна вредност (кое лице го загубило правото на сопственост на стварта) да му ја надомести нејзината вредност.
 
в) Градење на земјиште

Градењето на туѓо земјиште претставува проблем кој многу често се појавува во практиката и кој во науката се вбројува во т.н вештачко прираснување на недвижностите. Законот за сопственост и други стварни права на прашањето за градење на земјиште му посветил посебно внимание со оглед на сложените ситуации кои можат да се појават и кои наложуваат и различни решенија.
в.1) Градење на сопствено или на туѓо земјиште со согласност на сопственикот на земјиштето

Ако сопственикот на земјиштето изгради градежен објект на тоа земјиште, во согласност со законските прописи за градежни објекти, стекнува право на сопственост и на градежниот објект кој го изградил на своето земјиште согласно со градежните прописи и со запишување на правото во јавните книги за запишување на правата на недвижностите.

Ако некое лице изгради градежен објект (градител) на туѓо земјишто но со согласност на сопственикот на земјиштето, стекнува сопственост врз објектот. Но, објектот треба да се изгради согласно со градежните прописи и со запишување на правото во јавните книги за запишување на правата на недвижностите (член 116, ЗСИДСП).
в.2) Градење на туѓо земјиште без согласност на сопственикот 
          (Совесен градител, а сопственикот знаел за градбата)

Со членот 117 Законот ја уредува ситуацијата што настанува тогаш кога градителот е совесен, а сопственикот на земјиштето несовесен зашто знаел за градењето и не се спротивставил веднаш. Притоа, градителот е совесен тогаш кога имал одобрение за градба од надлежен орган, а не знаел ниту пак можел да знае дека гради на туѓо земјиште на кое друг има право на сопственост. Во тој случај сопственикот на земјиштето не може да бара изградениот објект да биде урнат зашто таквото негово барање е во спротивност со начелото на совесност и чесност: тој знаел за градењето и свесно го толерирал, не спротивставувајќи му се веднаш. Токму заради тоа Законот предвидува совесниот градител во овој случај да стекне право на сопственост и на земјиштето на кое е изграден градежниот објект, како и на земјиштето што е во функција на објектот за редовна употреба. Тоа значи дека, принципот суперфициес соло цедит е заменет со обратниот принцип  според кој сопственикот на градбата станува и сопственик на земјиштето - суперфициеи солум цедит.


Законот предвидува дека ова се однесува и на ситуации кога ќе се утврди дека одобрениото за градба е дадено врз основа на неверодостојна исправа за правото на сопственост на земјиштето што подоцна ќе се утврди. (член 117, став 2, ЗСИДСП).

Во врска изнесениот случал, на сопственикот на земјиштето му припаѓа правото да бара од градителот да му ја надомести вредноста на земјиштето во висина на пазарната цена во време на донесувањето на судската одлука. Сопственикот на земјиштето тоа право може да го оствари во субјективен рок од три години кој започнува да тече од денот на дознавањето за извршената изградба на објектот, но најдоцна во објективен рок од десет години кој започнува да тече од завршената изградба. Тоа значи дека совесниот градител, всушност, стекнува право на сопственост врз таа зграда со откуп на земјиштето на кое зградата е подигната (Види член 117, став 3, ЗСИДСП).
в.3)  Несовесен градител и совесен сопственик

Со членот 118 Законот за сопственост ги регулира ситуациите кои настануваат кога градителот:
· Имал одобрение за градба;
· Знаел или можел да знае дека исправата за правото на сопственост на земјиштето не е веродостојна;
· Гради на туѓо земјиште;
· Сопственикот веднаш се спротивставил на тоа.
Сопственикот на земјиштето може да бара:
· Да му припадне правото на сопственост на градежниот објект, или;
· Градителот да го сруши изградениот објект и;
· Да му го врати земјиштето во првобитна состојба, или;
· Градителот да му ја исплати прометната цена на земјиштето.

Во овие случаи сопственикот на земјиштето има право и на надомест на штета.

Тоа се ситуации во кои градителот е несовесен, а сопственикот на земјиштето совесен. Всушност, со градењето несовесниот градител врши узурпација на туѓо земјиште и се обидува со изградбата на објектот и со неговата вредност да создаде дилема која нема правен основ, дека е општествено штетно да се сруши веќе изграден објект. 

За да не дојде до најекстремното решение - рушењето на изградениот објект, Законот предвидува исклучок, под одредени услови. Судот може да одлучи изградениот градежен објект да не се сруши, ако рушењето на градежниот објект со оглед на околностите на случајот, а посебно вредноста на објектот, имотните прилики на сопственикот на земјиштето и на градителот, како и на нивното однесување во текот на градбата, не би било општествено оправдано ((член 118, став 2, ЗСИДСП).
Овој исклучок, меѓутоа, треба да биде толкуван најрестриктивно, во спротивно, основното правило од членот 118, став 1, изнесено погоре, ќе страда и ќе дојде до ставање на привилегирана положба на несовесниот градител.


Понатаму, Законот го уредува и прашањето кога сопственикот на земјиштето бара да му припадне правото на сопственост на градежниот објект, тогаш тој е должен на градителот да му ја надомести вредноста на објектот во висина на градежната цена на објектот во местото во кое се наоѓа во време на донесувањето на судската одлука (член 118, став 4, ЗСИДСП).

Остварувањето на правото на избор на сопственикот на земјиштето од наброените случаи погоре, е врзано за преклузивен рок. Тој тоа може да го оствари најдоцна во рок од три години од денот на завршувањето на изградбата на градежниот објект. По протекот на тој рок, сепак, на сопственикот на земјиштето му останува правото да бара градителот да му ја исплати пазарната цена на земјиштето во време на донесувањето на судската одлука, а најдоцна за време од десет години од завршената изградба.
в. 4) Градителот совесен, а сопственикот не знаел за градбата

Ваквата ситуација ја регулира членот 119 од Законот за сопственост...Според првото решение:
· кога градителот е совесен (има одобрение за градба од надлежен орган, не знаел ниту можел да знае дека гради на туѓо земјиште);
· сопственикот на земјиштето не знаел за изградбата;
· вредноста на градежниот објект е значително поголема од земјиштето;
· тогаш, градежниот објект заедно со земјиштето му припаѓа на градителот;
· градителот, за земјиштето му должи на сопственикот на земјиштето надомест според пазарната цена на земјиштето.

Значи, тоа е ситуација во која се совесни и градителот и сопственикот на земјиштето.

Според второто решение, кога земјиштето вреди значително повеќе од градежниот објект, судот на барање на сопственикот на земјиштето, градежниот објект ќе му го досуди нему и ќе го обврзе да му ја надомести на градителот градежната вредност на објектот според градежната цена на објектот во местото во кое се наоѓа. Барање во таа смисла сопственикот на земјиштето може да поднесе во преклузивен рок од три години сметано од денот на завршувањето на изградбата на градежниот  објект (член 119, став 2, ЗСИДСП).

Според третото решение, кога вредноста на градежниот објект и вредноста на земјиштето е приближно еднаква, ако градителот е совесен, а сопственикот на земјиштето не знаел за изградбата, градежниот објект, односно градежниот објект и земјиштето, судот ќе му го досуди на сопственикот на земјиштето или на градителот, водејќи сметка за нивните потреби, а посебно за нивните стамбени прилики (член 119, став 3, ЗСИДСП). Во тој случај, на сопственикот на земјиштето, односно на градителот му припаѓа надомест за земјиштето, односно за градежниот објект според пазарната цена на земјиштето, односно градежната вредност на објектот според градежната цена на објектот во местото во кое се наоѓа (член 119, став 4, ЗСИДСП).
в.5)
Во ситуација кога некој врши градење врз основа на туѓо право на градење, односно кога градителот гради на земјиште на кое право на градење има друго лице, тогаш наградителот, односно имателот на правото на градење, во однос на стекнувањето на право на сопственост на градбата и земјиштето се применуваат одредбите од Законот за сопственост...кои се однесуваат на:
· градење на туѓо земјиште без согласност на сопственикот (совесен градител, а сопственикот знаел за градбата);
· несовесен градител и совесен сопственик и;
· градителот совесен, а сопственикот не знаел за градбата.
 
в.6) Градење без одобрение за градба
За ова мошне чувствително прашање кое е присутно масовно во практиката, Законот за сопственост...не остава правна празнина и го регулира со членот 121.

Доколку некој градежен објект е изграден без одобрение за градење, градителот со самата градба не стекнува сопственост. Со одлука на надлежен орган тој објект може да се легализира или да се донесе решение за рушење. С# дотогаш тој објект ужива соодветна судска заштита која му припаѓа на сопственикот, ако со закон поинаку не е определено.

Градителот на објектот изграден без одобрение за градење, кој го изградил на свое или на туѓо земјиште, под услови утврдени со Законот за сопственост... може да стекне сопственост на таков објект, односно градбата да се легализира под следните услови:
· објектот да се вклопува во урбанистичкиот план;
· градбата да се потврди со одобрение за градење од надлежен орган и
· градежниот објектот се запише во јавната книга за запишување на правата на недвижностите (член 121, став 2, ЗСИДСП).

Законот за сопственост, во наредниот став 3, ја разрешува и дилемата ,,што ако не постои урбанистички план за земјиштето каде што е изграден градежен објект без одобрение за градба”. Во таков случај, ако надлежниот орган утврди дека поминале десет години од изградбата на објектот и ја потврди градбата со одобрение за градење, градителот стекнува сопственост со упис во јавната книга за запишување на правата на недвижностите, ако со посебен закон поинаку не е предвидено. Значи, за да градителот се стекне со право на сопственост на изградениот објект потребо е да бидат исполнети три услови:
· надлежниот орган да утврди дека поминале десет години од изградбата на објектот;
· надлежниот орган да ја потврди градбата со одобрение за градење;
· кога се исполнети овие два услова, градителот ќе стекне сопственост со уписот во јавната книга за запишување на правата на недвижностите и;
· под услов ако со посебен закон (леџ специалис) поинаку не е предвидено.
в. 7) Доградби и надградби

Според Законот за градење
, ,,Реконструкција е изведување на работи на постојна градба со кои се влијае врз исполнувањето на основните барања за градбата и со кои се менува усогласеноста на градбата со проектот, според кои е изградена, со изведување на

доградба, надградба, менување на фасада, изведување на работи за пренамена на дел на градбата, промена на технолошки процес, санација на конструктивни елементи и слично”.

Законот за сопственост...изричито предвидува дека за доградба и надградба на зграда е потребно да постои детален урбанистички план и урбанистички проект.

Доградба и надградба има право да бара само сопственикот, односно сопственици на постојна зграда, а не и други лица. Тие, со доградбата или надградбата стекнуваат право на сопственост и врз доградбата, односно надградбата.

Кога се работи за зграда во етажна сопственост ( зграда со два или повеќе станови што им припаѓаат на две или повеќе лица), право на доградба, односно надградба имаат сопствениците на посебните делови од зградата.

За доградбата, односно надградбата одлучува мнозинството сопственици на посебните делови од зградата кои претставуваат повеќе од половината од вредноста на зградата. Значи, одлуката не се носи со мнозинство гласови од бројот на сопствениците на посебните делови од зградата (становите), туку е потребно тие (сопствениците) да претставуваат повеќе од половината од вредноста на зградата. На пример, ако зградата има десет стана, од кои три од по сто квадрати, а пет од по пеесет квадрати и два од по триесет квадрати или вкупно посебните делови изнесуваат 640 м2, валидна одлика можат да донесат тројцата сопственици од по сто квадрати и еден сопственик на стан од триесет квадрати.

Се поставува прашањето, кога е донесена валидна одлука за вршење доградба, односно надградба, на кого ќе припадне надградбата, односно доградбата? Законот за сопственост...дава одговор на ова праќање во членот 122, став 3: ,,ако за доградбата, односно надградбата има повеќе интересенти отколку што е предвидено да се изградат нови делови од зградата и ако за тоа не се постигне согласност меѓу нив, по барање на секој од заинтересираните одлучува судот, водејќи сметка за принципот на правичност”.

Во случај никој од сопствениците на посебните делови од зградата не се заинтересирани за доградбата, односно надградбата, правото на градење можат да им го отстапат на трети лица. Одлуката за тоа се носи со мнозинство гласови на посебните делови од зградата кои вредносно претставуваат повеќе од половината од вредноста на зградата. При тоа, градителите (инвеститорите) се должни да платат соодветен надомест за правото на градење врз туѓо земјиште, како и за штетите што можат да бидат предизвикани како резултат на градењето (член 122, став 4, ЗСИДСП). Тие (сопствениците на посебните делови од зградата и градителите) можат да се договорат надоместокот за правото на градење да биде и во изградба на нова кровна конструкција, фасадирање на зградата и сл.
в.8) Пречекорување на меѓа при градење

При изградба на зграда може да се случи да е заземен дел од соседовото земјиште. Тоа значи дека е извршено пречекорување на меѓата. Во таков случај се можни повеќе решенија кои ги предвидува законодавецот:
· сопственикот на земјиштето на кој му е заземен дел има право да бара воспостевување на поранешната состојба. С# додека не биде воспоставена поранешната состојба, се смета дека на сопственикот на зградата до отповикување му е допуштена стварна (куќна) службеност на делот од зградата што го зафаќа соседовото земјиште. 
·  Сопственикот на послужната ствар (делот од соседовото земјиште што е заземен со градбата на зградата) има право на надоместок за утврдената службеност, односно, сопственикот на земјиштето на кое се наоѓа делот од туѓата зграда има право на надоместок во вид на парична рента. Висината на рентата се утврдува во висина на закупнината за заземеното земјиште. Сопственикот на зградата е должен да ја плаќа на сопственикот на послужното земјиште се додека постои делот на зградата на тоа земјиште. Покрај закупнината, сопственикот на заземеното земјиште има право и на надомест на штета, ако таква штета постои; 
· Сопственикот на земјиштето на кое е изграден делот од туѓа зграда има право да бара сопственикот на зградата да го откупи целото негово земјиште по пазарна цена. Се поставува прашањето, што ако земјиштето е по површина многу големо, а вредноста на зградата е минорно помала во однос на вредноста на земјиштето, или пречекорената меѓа значи незначително навлегување во туѓо замјиште?
· Исто така и сопственикот на зградата има право да бара да го откупи земјиштето од неговиот сопственик, но под услов да бил совесен градител (ако не знаел ниту можел да знае дека со градбата на зградата е пречекорена меѓа). 
· Законот за сопственост..., правото на сопственикот на зградата да бара да го откупи земјиштето го условува, 1) сопственикот на земјиштето да барал воспсоставување на првобитна состојба, 2) тоа да не е можно без значителна штета за другиот дел од зградата или 3) воспоставувањето на првобитна сосотојба би значло несразмерно големи трошоци за сопственикот на зградата.
г) Стекнување право на сопственост со одржувачка (усуцапио)

Еден од начините на оригинерно стекнување на правото на сопственост е и одржувачката. Одржувачката е институција на граѓанското право и служи за усогласување на фактичката со правната состојба. Тоа усогласување е средство за јакнење на правната сигурност во областа на стварно правните односи. Цел на одржката е да ја отстрани трајната несогласност помеѓу владението и сопственоста и со тоа да ја поедноставни правната состојба на работите, како и да ја дополни заштитата на правниот промет.

Правната суштина, односно правното дејство на одржувачката се состои во тоа што подолготрајното и квалификувано владение на една ствар, на која друг има право на сопственост, минува во сопственост на владетелот на таа ствар. Кога ќе помине законскиот рок владетелот станува сопственик на стварта.

За одржувачка се потребни два  услови:
· Владение на туѓа ствар (туѓа - на која друг има право на сопственост. А, владението е фактичка власт на една ствар, т.е. остварување на економските својства на стварта во своја корист;
· Рок на одршка.

Но, секое владение не може да доведе до одржувачка. Потребно е во принцип квалификувано владение, а тоа значи владение стекнато на законски начин и совесно.

Законско владение е владение прибавено на еден од правно-важечките основи за стекнување право на сопственост, (на пример; договор за купопродажба, размена или подарок, легат,) и кога држателот го стекнал на начин дозволен со закон. Тоа значи да не го прибавил со сила, измама или злоупотреба на довербата, кое владението го прави манливо. Крадецот на една ствар има незаконско владение и затоа тој не може да стане сопственик на стварта по тој основ. Наследувањето не може да биде основ за законито владение зашто наследникот се става во иста положба во која бил оставителот. Поради тоа, доколку оставителот бил незаконит држател на стварта (на пример, ја украл сликата) незаконит држател ќе биде и неговиот наследник.

Совесно владение е владение при кое владетелот верува дека постои основ да ја владее стварта за себе. Владението е совесно, бидејки држателот не знаел и не можел да знае дека не е сопственик на стварта, туку дека на таа ствар тој има само владение, а тоа значи само фактичка власт. Совесноста, меѓутоа треба да постои за сето време потребно по пат на одржувачка да се стекне право на сопственост.

Совесноста на владенито се претпоставува. Таа претпоставка е соборлива. Совесноста престанува во моментот кога владетелот ќе дознае дека владението на му припаѓа (член 179, став 4 и 5, ЗСИДСП).

За редовна одрржувачка, кога стварта е подвижна се потребни следните услови: совесно и законито владение и протек на време од три години.

За редовна одржувачка, кога стварта е недвижна, се потребни истите услови кои се потребни кога стварта е подвижна, со таа разлика што рокот за одржувачка изнесува десет години.

За апсолутна одржувачка, кога стварта е подвижна, е потребно само совесно (а не и законито) владение, како и рок за одржувачка од десет годинини за подвижна ствар, а кога стварта е недвижна рокот на одржувачка изнесува дваесет години.

Наследникот станува совесен држател од моментот на отварањето на наследството и во случај кога оставителот бил несовесен држател. Значи, оставителот знаел и можел да знае дека не е сопственик на стварта, а наследникот тоа не го знаел ниту можел да го знае. Меѓутоа, времето за одржувачка почнува да тече од моментот на отварањето на наследството и не се засметува времето во кое оставителот ја држел стварта, односно од кога оставителот стапил во владение на стварта.

Законот за сопственост...(со членот 125) не дозволува дилеми во поглед на прашањето за пресметување на времето потребно за одржувачка. Тоа почнува да тече од од оној ден кога држателот стапил во владение на стварта, а завршува со истекот на последниот ден од времето потребно за одржувачка. Во времето потребно за одржувачка се засметува и времето за кое предходниците на сегашниот држател ја држеле стварта како совесни и законити држатели, односно како совесни држатели.

За прекинот, односно застојот на одржувачката, сообразно се применуваат одредбите за прекинот, односно застојот на застареност на побарувањата.

д) Стекнување право на сопственост со одвојување на плодовите
а) Сеење и садење растенија

Сопственикот на земјиштето, според Законот, е сопственик и на посеаните или засадени растенија што пуштиле корени на тоа земјиште. При тоа, не е од значање чие било семето или садницата. Сопственикот на земјиштето и сопственикот на семето или садницата односите ќе ги уредат според правилата на облигационото право (види член 126, ЗСИДСП).
б) Сопственост на плодовите

Плодовите се ствари кои плодоносната ствар ги дава периодично според својата намена. Плодоносна ствар во смисла на стварното право е онаа која дава други ствари - плодови. Животното е плодоносна ствар затоа што дава волна, крзно, млеко и сл. Земјоделското земјиште е плодоносна ствар кое дава трева, раѓа разни растителни плодови (јаболки, сливи, жита) итн. Значи, плодовите можат да бидат органски производи на плодоносната ствар (на пример, јајцето од кокошката, острижаната воклна и јагнето се плод на овцата, окосената трева, ожнееното жито, исечените дрвја и обраните плодови од дрвјата се плодови на земјата и слично). Плодови се и неорганските користити што ги дава плодоносната ствар (на пример, камењата од каменоломот, јагленот од рудникот и слично). Плодови се и парачните приходи што ги дава некоја ствар (цивилни плодови). Такви плодови се, на пример, каматата, закупнината, рентата, дивидендата и слично. Станот кој се издава под закуп е плодоносна ствар која дава закупнина. Акцијата е плодоносна ствар која дава дивиденда. 

Плодовите можат да бидат природни (непосредни) и цивилни (посредни - првни).

Природни или непосредни плодови се продукти од определена плодоносна ствар (волна, крзно, млеко - од животно како плодоносна ствар; јаболка, жита, трева - како плодови на земјиштето како плодоносна ствар).

Цивилни или граѓански - посредни - правни плодови се оние кои стварта ги носи не од неа дирекно, туку посредно, врз основа на одреден деловен однос или некое право. Каматата од кредитот е цивилен плод за кредиторот, закупнината на станот или земјиштето е цивилен плод за закуподавецот, бидејки се резултат на вредноста на парите дадени на заем, односно на вредноста на станот или на земјиштето дадено во закуп (а не од овие ствари). Пример, житото кое закупецот го добил од засадената (под закуп) нива е непосреден-природен плод, додека  закупнината која закупецот му ја плаќа на закуподавачот е граѓански (посреден, правен) плод за сопственикот на земјиштето, која е резултат на вредноста на вредноста на земјиштето.

Законот за сопственост...во уредувањето на правниот режим на плодовите поаѓа од фактот дека одвојувањето на плодовите е еден од видовите (начините) на стекнување на правото на сопственост врз основа на закон.
Во врска сопственоста на плодовите Законот за сопственост...е дециден - ,,правото на сопствененост на плодовите што ги дава срварта му припаѓа на сопственикот на стварта”. Притоа, правото на сопственост на плодовите настанува во моментот на нивното одвојување од плодоносната ствар. До тој момент тие се составен дел на таа ствар и ја делат нејзината правна судбина, односно до нивното одвојување се составен дел на стварта и му припаѓаат на сопственикот на стварта.

Но, во секојдневниот живот често се случува сопственикот на плодоносната ствар поради разни причини да не ја користи таа ствар. Тоа е случај кога некое друго лице има право да ја користи таа ствар и да ги собира нејзините плодови. На пример, кога плодоносната ствар е оптоварена со плодоуживање или кога е дадеа во закуп, или кога некое друго лице има некое друго право да ја користи таа ствар и да го собира нејзините плодови, или, кога некое лице има совесно владение врз стварта. Меѓутоа, доколку совесното владеење (совесниот држател), плодоуживањето, закупот или друго соодветно право престанат пред одвојувањето на плодовите, тие му припаѓаат на сопственикот на плодоносната ствар.


Исто така, плодовите на животното и другата корист од него (јајца од кокошка, млеко, крзно од овца и сл) му припаѓаат на неговиот сопственик. Но, совесниот држател, плодоуживателот и закупецот на стварта (животното) што дава плодови, стекнуваат право на сопственост на плодовите врз основа на соодветната правна основа во моментот на нивното одвојување.

Сопственикот на животното што оплодило туѓо животно нема право на плодот ниту на награда. Меѓутоа, оваа законска одредба нема задолжителен карактер бидејки дадена е можност сопствениците на животните поинаку да се договорат или ако тоа е вообичаено да следува награда, односно одреден надоместок.


Кај сосопственоста, како подоблик на правото на сопственост, Законот за сопственост...го регулира прашањето ,,кога предмет на правото на сосопственост се плодоносни ствари, плодовите и другите приходи од нив се распоредуваат меѓу сосопствениците сразмерно на големината на нивните делови, доколку поинаку не е договорено” (член 31, став 2).

Кај заедничката сопственост ,,плодовите и другите користи од заедничката ствар им припаѓаат на сите заедничари еднакво, доколку меѓу себе поинаку не се договориле (член 61, ст. 2).

Кај личната службеност како стварно право врз туѓа ствар, бидејки плодоуживателот
има овластување без надомест целосно да се служи со некоја ствар (послужна ствар), тоа значи дека тој има право на плодовите од таа ствар. Според Законот за сопственост...,,правото на сопственост врз природните плодови плодоуживателот го стекнува со нивно одвојување од послужната ствар, а цивилните плодови (камати, закупнини и слично), како плодови му припаѓаат на плодоуживателот срамерно на времетраењето на правото на плодоуживање (член 214, ЗСИДСП).

И правото на залог како стварно право се однесува на целата ствар, на идеален дел на стварта, на нејзините плодови се додека не се од неа одвоени, како и на нејзините составни делови и припадоци (член 230, ст.1).
ѓ) Припојување и таложење
Друг начин на стекнување право на сопственост според закон е припојување,, а тоа е случај кога водотек ќе одвои парче земјиште и ќе го припои на друго земјиште (ќе го нанесе на друго земјиште). Во таков случај законот го уредува тоа прашање на начин што му дава право на сопственикот на откинатото земјиште да го врати во рок од една година, доколку тоа е можно. Овој рок е преклузивен и по истекот на една година, откинатото парче земјиште останува составен дел на земјиштето на кое е припоено. За откинатото парче, на поранешниот сопственик не му следува надомест.

Друг сличен случај е таложење земјиште на брег како последица на водотек. Зголемената површина на земјиштето настаната со таложењето му припаѓа на сопственикот на крајбрежјето. За таа зголемена површина тој не е должен на никого да плати надомест.

е) Корито на водотек
Поради природни дејствија водотекот може да го помести коритото или да го напушти постојното корито. Поради тоа, може земјиштето на сопственикот на крајбрежјето да се намали. Затоа, законот му дава право во рок од три години, на свој трошок да го врати водотекот во старото корито. Враќањето на водотекот во старото корито не треба да е во спротивност со планот за регулација на водотекот, ниту со одредбите на посебен закон.

Сопственикот на крајбрежјето, чие земјиште се намалило, ако во рокот од три години не го врати водотекот во старото корито, а кој поради новиот водотек трпи штета, има право да му припадне оставеното корито според правилата за стекнување сопственост на остров, ако со посебен закон поинаку не е определено.

ж) Создавање на остров

Водотекот може да создаде остров во своето корито на начин што ќе се откине или заобиколи дел од земјиштето што му припаѓа на сопственикот на земјиштето од кое тој остров настанал.

Ако настане остров на средината на водотекот, тогаш островот прираснува на земјиштата што лежат во должината на земјиштето, а по ширина до половина на водотекот.

Затоа, пак, ако островот настане на едната половина од водотекот, сопственикот на поблискиот брег има исклучително право на островот создаден во коритото. За тоа законот предвидува да бидат исполнети два услови: островот да не е општо добро и со посебен закон не е предвидено нешто друго. 

Гореизнесеното законско решение за стекнување сопственост со прираснување на остров настанат во водотек, не се однесува за случаите кога ќе настане остров со: пресушување на вода; со делба на водата на повеќе кракови или во случаите кога земјиштето е поплавено.

з) Стекнување на сопсвеност со присвојување на подвижни ствари (окупација)

Окупацијата по својата суштина значи еднострано засновање на владение и сопственост на напуштени ствари.

За стекнување на сопственост со окупација може да стане збор само ако е во прашање 1. подвижна ствар; 2. нејзиниот сопственик да ја напуштил, односно на несомнен начин ќе изрази волја дека стварта не сака повеќе да ја држи. Во таков случај право на сопственост стекнува лицето кое ја зело таа ствар во владение со намера да ја присвои, ако со закон поинаку не е определено.

Окупацијата претставува едностран правен акт на стекнувачот, кој се состои во земање напуштена (дереликвирана) ствар во владение со намера таа ствар да ја присвои. Предходниот носител на правото воопште не влијае врз тоа дали некој друг субјект и кој субјект евентуално ќе ја присвои стварта. 

Притоа, подобна за окупација е само подвижна ствар, затоа што, во смисла на член 166 став 3 од ЗСИДСП ,,напуштената недвижност преминува во државна сопственост (сопственост на Република Македонија). Меѓутоа, за да се смета недвижноста за напуштена не е доволно сопственикот за неа да не се интересира со години, туку е потребно тој да даде изјава за откажување од сопственост, во форма на исправа подобна за упис на правото во јавната книга за запишување на правата на недвижностите. Откако тоа право ќе биде избришано, дури тогаш се смета недвижноста за напуштена (член 135, ЗСИДСП).

Напуштањето (дереликцијата) на стварта по својата правна природа е правно дело што може да го преземе само деловно способно лице, како и лице кое е способно да располага со стварта.  Тоа се состои од два елемента: од напуштање на владението на стварта (а тоа значи од одфрлањето на стварта); и од изразената волја дека стварта не сака повеќе да ја држи - значи тој се откажува од правото на сопственост на таа ствар.

Окупацијата на таквата ствар, не е правно дело, туку претставува засновање на владение на напуштената ствар со намера таа да биде присвоена. Поради тоа, за стекнување на право на сопственост на напуштена ствар со окупација не е потребна деловна способност, туку тоа може да го стори и деловно неспособни лица.


Окупацијата, како начин на стекнување на правото на сопственост може да биде слободна или врзана. Окупацијата е слободна кога со неа секое лице може да стекне право на сопственост на напуштената ствар. Притоа, слободната окупација е правило. Окупацијата е врзана тогаш кога само точно определени за тоа посебни овластени лица можат да вршат окупација на определен вид напуштени ствари. 

Напуштени ствари

Според Законот за сопственост...,,туѓото не може да се стекне во сопственост со присвојување” (член 134, ст.1, ЗСИДСП). ,,Беше истаканто дека ,,стварта се смета за напуштена кога нејзиниот сопственик на несомнен начин ќе изрази волја дека не сака повеќе да ја држи” (член 133, став 2, ЗСИДСП). ,,Во случај на сомневање се смета дека стварта не е напуштена” (член 134, ст.1, ЗСИДСП).

Законот за сопственост...го регулира и прашањето кога се смета дека е напуштено припитомено животно или рој пчели.  ,,За напуштено се смета припитомено животно (мечка, срна, елен, дива коза и други) ако само од себе изостане 42 дена, а ројот пчели е напуштен ако сопственикот не го видел два дена. Напуштениот сосопственички дел на подвижната ствар прираснува на деловите на другите сосопственици сразмерно на нивните сосопственички делови” (член 134, ст. 2 и 3, ЗСИДСП). Постои мислење дека за напуштање на сосопственичкиот дел треба изречна изјава на сосопственикот. Самото невршење на овластувањата не може да се смета за напуштање.
Изгубена ствар и наоѓач

Наоѓањето на изгубена ствар е специфична можност за стекнување на право на сопственост врз основа на закон. Но, за да наоѓачот се стекне со право на сопственост на изгубената ствар, потребно е да се исполнети повеќе строго утврдени законски услови.

Како најпрво, не престанува сопственоста на стварта која сопственикот ја изгубил или му е украдена.

Наоѓачот на изгубената ствар:
· должен е без одлагање да му ја предаде на оној што ја загубил, односно на сопственикот. Наоѓачот треба да се потруди според знаците на стварта или од други околности да сознае за сопственикот и веднаш да му ја предаде стварта ако тој е лесно достапен.
· Доколку наоѓачот најдената ствар не ја вратил на оној што ја изгубил, односно на нејзиниот сопственик, должен е без одлагање лично да ја предаде на надлежната служба или преку лицето во чии простории (превозно средство или слично средство) ја нашол, а кое во името на наоѓачот ќе ја предаде на надлежната служба. Пример, стварта е најдена во авион, автобус, на станица ,наоѓачот е должен да ја предаде на кондуктерот, стјуардесата или службено лице на станицата.
· Наоѓачот не е должен да ја предаде стварта на надлежната служба единствено ако нејзината вредност според општо уверување е занемарлива. 

Наоѓачот на изгубената ствар која е вратена или надоместена на сопственикот, има право на надомест за направените нужни трошоци, како и награда во висина од 15% од вредноста на стварта.

Наоѓач на стварта е оној што стварта прв ја видел и се обидел да ја дофати, иако некој прв ја зел. Ако повеќе лица заедно најдат ствар имаат право на награда на еднакви делови.

На наоѓачот кој не ја пријавил, односно предал на надлежната служба изгубената ствар, не му следува награда. Не им следува награда и на работниците вработени во јавни служби (кондуктери, возачи, чистачи, болничарки, келнери и сл), но само кога ќе најдат ствар вршејќи службена работа.

Законот за сопственост...предвидува можност наоѓачот на стварта да се стекне со владение на изгубената ствар, односно парите добиени со продажбата под следните услови:
· Лицето што ја изгубило стварта, а ниту сопственикот на стварта, не се јават во рок од една година од наоѓањето на стварта;
· Ако тие лица не го докажат своето право на стварта или одбијат да ја примат или се откажат - тогаш најдената стварта, односно парите добиени со подажбата, му се предава во владение на наоѓачот.

Наоѓачот може да се стекне сопственост на најдената ствар, односно за неа добиените пари, доколку се исполнети условите за стекнување на ствар по пат на одржувачка, под услов неговото владение да е совесно, а тоа по истекот на рокот од 10 години. Доколку наоѓачот не постапил на начин како што беше наведено погоре (не ја предал најдената ствар на надлежната служба и сл) не може да стекне право на сопственост со одржувачка, ниту има право на награда.

Стекнување сопственост на скриено богатсво и културно добро

За скриено богатство во смисла на Законот за сопственост... се сметаат пред с#: пари, злато, сребро, накит, драгоцени камења, ствари изработени од племенити метали и други драгоцености, кои скриени лежеле толку долго време, така што со сигурност не може да се утврди кој им е сопственик.

За културно добро се смета ствар која има општокултурно значење или е од јавен интерес и како таква се наоѓа под посебен правен режим заради неговата заштита и користење (споменик на културата, музејски материјал, библиотечен материјал, архивска граѓа, природна реткост и слично (член 142, ЗСИДСП).


Законот за сопственост...во врска скриеното богатство и културното добро, во случај ако не се најде сопственикот, предвидува дека тоа станува сопственост на Република Македнонија (државна сопственост).

Лицето што ќе го пронајде скриеното богатство, односно културното добро е должно веднаш да го пријави и да го предаде на надлежната служба во владение. До моментот на предавањето тоа лице е должно да преземе мерки кои се нужни за да не пропадне и да не се оштети или да се отуѓи. 

Наоѓачот и сопственикот на недвижноста во која е најдено богатството, односно културното добро имаат право на соодветна награда од Република Македонија. Висината на наградата законот ја определува на начин што таа не може да биде помала од наградата за најдена туѓа ствара (15% од вредноста на стварта), ниту поголеме од вредноста на најденото богатство, односно културното добро. Тие имаат право и на надомест на нужните трошоци. Половина од наградата му припаѓа на наоѓачот, а другата половина на сопственикот на недвижноста во која е најдено богатството, односно културното добро.

Доколку некој се обидел да го скрие или не го пријави веднаш најденото богатство, односно културното добро, тој нема право на награда ниту надомест.

Законот за сопственост... предвидува можност наоѓачот и сопственикот на недвижноста да се стекнат со владение и сопственост на најденото богатство или културно добро. Тоа е можно во случај Република Македонија ако се откаже од стварите (најденото богатство или културно добро) и им го предаде во владение. Во таков случај не следува награда и надомест на трошоци.

За стекнување сопственост на најдено богатство или културно добро, Законот за сопственост... бара да бидат исполнети истите услови за предавање ствар на наоѓачот и за стекнување сопственост на најдена ствар, кое беше појаснето. (член 140, 141 и 124 став 3 од ЗСИДСП).
 
2. Стекнување сопственост врз основа на правно дело

За разлика од оригинерното стекнување, деривативното стекнување е резултат на волјата на предходникот, се изведува од неа. Тоа е такво прибавување на право кај кое едно право се пренесува од еден врз друг субјект согласно со волјата на предходниот субјект на правото. Договорот за пренос на правото е најтипичен начин на деривативно прибавување на правото.
а) Деривативно стекнување на право на сопственост на подвижна ствар

Врз основа на допуштено правно дело, чија цел е стекнување сопственост, правото на сопственост на подвижна ствар преоѓа на стекнувачот со предавање на стварта во негово владение (фактичко предавање). Предавањето на стварта во владение на стекнувачот на сопственост е фактичко дејствие, тоа е реален акт чие правно дејсто зависи од постоењето на полноважно - допуштено правно дело кое е правен основ за стекнување на правото на сопственост врз подвижната ствар. Тоа предавање се состои во пренесување на непосредното владение врз стекнувачот. За него е потребно да дојде до промена на личноста на непосредниот држател. Не се бара правниот предходник да бил непосреден држател, ниту се бара тој сам да ја предаде стварта на стекнувачот. Тоа по негово барање може да го стори трето лице. Исто така, и предавањето не мора секогаш да му се изврши непосредно на стекнувачот. Така, продавачот кој нема владение врз стварта може да му наложи на својот лиферант стварта да му ја предаде непосредно на купувачот како стекнувач на правото на сопственост на таа ствар. Или, правниот предходник и стекнувачот можат да се спогодат стварта да му биде предадена на трето лице и да се смета како таа да му е предадена на стекнувачот.

Кога предавањето на стварта фактички е извршено, може да се заклучи само врз основа на посебните околности на конкретниот случај.


Предавањето на подвижната стар се смета за извршено и со предавање на исправата врз основа на која стекнувачот може може да располага со таа ствар, како и со врачување на некој дел од стварта, или со издвојување или друго означување на стварта што значи предавање на стварта. Тоа е т.н. симболично предавање. Значи, тоа е случај кога наместо предметот се предава исправа врз основа на која стекнувачот може да располага со тој предмет (на пример, за стоката што се превезува со брод се предава коносманот како традиционална хартија со која може да се земе стварта во местото на определувањето, за стоката што се превезува на друг начин тоа е товарниот лист, за стоката во јавно складиште тоа е складишницата и слично. Може да се предаде само дел од таа ствар како симбол (пример, клучевите од автомобилот).


Кога подвижната ствар се наоѓа во владение на стекнувачот по некоја правна основа тој стекнува право на сопственост на неа по друга правна основа во моментот на склучувањето на правното дело со сопственикот на стварта (традитио бреви ману). Тоа е фиктивно предавање на стварта.

Постојат три вида на фиктивно предавање.

Првиот вид постои, како што рековме, тогаш кога стварта се наоѓа во владение на стекнувачот по некоја (друга) правна основа (на пример, по основ на договор за закуп или договор за послуга). Во тој случај, стекнувачот стекнува право на сопственост во моментот на склучувањето на правното дело со сопственикот на стварта.

Вториот вид постои тогаш кога стекнувачот на правото на сопственост на подвижна ствар, стварта и натаму ќе ја остави во владение на пренесувачот како правен предходник, по некоја друга правна основа. Тој стекнува право на сопственост на неа во моментот на склучувањето на правното дело со сопственикот на стварта, врз основа на кое се стекнува право на сопственост. Тоа е т.н. цонститутум поссессориум.

Третиот вид постои тогаш кога подвижната ствар е во владение на трето лице по некој друг правен основ (на пример, по основ на догвор за закуп, договор за послуга и слично), па таа и натаму останува кај тоа лице се додека тоа има право да ја држи по соодветниот правен основ. Во тој случај, правото на сопственост врз таквата подвижна ствар преминува врз стекнувачот во моментот на склучувањето на правното дело со кое пренесувачот му го пренел правото да бара поврат на стварта. Тоа е познато како цессио вин дицатионис.


Во практиката често се случува повеќекратно договарање за отуѓување на иста подвижна ствар. Таквите случаи Законот за сопственост ги уредува на начин што правото на сопственост го стекнува лицето на кое прво му е предадена стварта, ако се исполнети и сите други претпоставки за стекнување на сопственост. Притоа, подвижната ствар треба да е индивидуално определена (на пример, возило, тип,  марка, број на шасија, број на мотор).

Другите лица со кои сопственикот на таа ствар исто така склучил договор или некое друго правно дело кое е основ за деривативно стекнување на сопственост, а тие не стекнале сопственост на подвижната ствар, можат од него да бараат само надоместување на штета заради неисполнување на тој договор, односно друго правно дело.

б) Стекнување право на сопственост од несопственик

Во граѓанското право е правило стекнувачот на некоја ствар да стане сопственик на таа ствар зашто и неговиот предходник бил сопственик. Законот за сопственост...предвидува исклучок од тоа правило, токоаш кога се иполнети условите пропишани во членот 147. Тој исклучок е стекнување право на сопственост од несопственик, кое доведува до тоа, на сопственикот да му престане правото на сопственост, иако тој не бил учесник во правното дело помеѓу отуѓувачот на стварта и третото совесно лице.

За стекнување на право на сопственост од несопственик, според член 147 став 1 од Законото за сопственост...треба да бидат исполнети три општи и еден посебен услов. Општи услови се:
· Стекнувачот да е совесен; а тој се смета за совесен ,,ако во моментот на склучувањето на правното дело или во моментот на приемот во владение не знаел, ниту со оглед на околностите, имал доволно причини да се посомнева во тоа дека стварта не му припаѓа на отуѓувачот”.
· стварта да е подвижна и;
· стекнувањето да е извршено со надоместување.

Посебен услое е: 
· стварта да е стекната од несопственик кој во рамките на својата дејност пушта во промет такви ствари, или;
· стварта да е стекната од несопственик кому сопственикот му ја предал  во владение врз основа на правно дело што не е основа за прибавување на правото на сопственост, или;
· стварта да е стекната на јавна продажба.


Овие услови (односно одредби од членот 147 став 1 од ЗСИДП, не се применуваат ако стварта од нејзиниот сопственик или лицето преку кое ја имал во владение била украдена или ја загубил, односно зафрлил,освен при стекнувње на готови пари, хартии од вредност на донесувач или јавна продажба (член 147 став 4).

Законот дава можност (член 147 став 3) поранешниот сопственик, на кој му престанало правото на сопственост поради стекнување на тоа право од несопственик, да може да бара од новиот сопстевеник (од совесниот стекнувач) да му ја врати стварта, ако бидат исполнети следните два услови:
· за поранешниот сопственик таа ствар да има посебно значење; и
· должен е на новиот сопственик да му плати надомест според прометната цена на таа ствар.

Барање во таа смисла не може да се постави по изминувањето на рокот од една година од стекнувањето на правото на сопственост на стварта. Тој рок е преклузивен.
в) Стекнување на недвижност
б1 Запишување на сопственост во јавна книга

Законот за сопственост... содржи одредби за деривативно стекнување на правото на сопственост на недвижност, односно за запишување на сопственост во јавна книга и за постапката на тоа запишување.

За стекнување право на сопственост на недвижност е потребно:
· недвижноста веќе да е во сопственост на некое лице;
· своето право на сопственост тоа лице да го пренесе врз друго лице; 
· до тоа пренесување да дошло како со волја на лицето кое го пренесува правото на сопственост (правен предходник), така и со волја на лицето на кое се пренесува правото на сопственост (правен следбеник), а тоа значи правен основ;
· пренесувањето да е извршено со запишување во јавната книга за запишување на правата на недвижности или на друг соодветен начин определен со закон, а тоа значи на законски начин.

Правен основ е најчесто соодветен договор кој води кон пренесување на правото на сопственост на недвижноста од едно лице на друго. Такви се договорите за продажба, за размена и подарок. Но, со самиот договор како правен основ не се засновува стварно право на недвижноста што е предмет на (купо) продажба. Тој е само основ за упис во јавните книги.


Законски начин е уписот во јавната книга за запишување на правата на недвижностите или друг соодветен начин определен со закон. На подрачјата на кои се устроени земјишни книги, законски начин е укнижувањето (уписот во главната земјишна книга). На подрачјето на кое е во сила тапискиот систем тое е преносот на тапијата. Притоа, за правилно разбирање на укнижувањето и преносот на тапијата како законски начин на стекнување на правото на сопственост на недвижжности треба да се има предвид суштината и структурата на системот на земјишни книги и на тапискиот систем, за што ќе стане збор во посебна глава.

Согласно законот за сопственост...(член 148, ст. 2) ,,основањето, запишувањето и одржувањето на јавната книга за запишување на правата на недвижностите, се врши на начин и постапка пропишана со закон. Тоа е најновиот Закон за катастар на недвижности (Службен весник бр. 40/2008) на кој ќе се задриме во посебната глава.

,,Ако не се исполнети сите претпоставки што се бараат за запишување во јавната книга на правата на недвижностите, а е побарано запишување, стекнувањето на правото ќе се предбележи”. (види повеќе член 149, ЗСИДСП).

Законот за сопственост... го прокламира принципот на ,,верба во јавната книга” и се смета дека јавната книга за запишување на недвижностите вистинито и точно ја одразува фактичката и правната состојба на недвижноста. Оттука, нормално е секој во добра верба да се потпира на запишаното во јавната книга (и да се одлучи да склучи некој договор за стекнување на сопственост на недвижност). Затоа, ако некој незнаејќи дека она што е запишано во неа не е точно или дека е различно од состојбата надвор од јавната книга, има право на заштита според одребите предвидени со закон.

Тоа би значело дека, купувачот кој при склучувањето на делото бил во уверување дека недвижноста што ја купува е сопственост на продавачот не може да стане сопственик на таа недвижност, ако истата не била сопственост на продавачот туку на трето лице, освен ако се исполнети условите за стекнување сопственост со одржувачка.

Нема обврска стекнувачот да ја испитува состојбата надвор од запишаното во јавната книга и не може да му се префрли недостиг на добра верба.

Стекнувачот секогаш бил во добра верба ако во времето на склучувањето на делото и во моментот кога барал запишување не знаел ниту од околностите имал доволно причини да се посомнева во тоа дека стварта не му припаќа на отуѓувачот.

Тоа значи, дека за правната важност на стекнувањето на сопственост на недвижност е потребна совесност на купувачот и тоа не само во времето на склучување на делото, туку и во моментот кога барал запишување на правата на недвижност во јавната книга. Ако нема совесност, тогаш нема ни правно важно стекнување на сопственост, па и поранешниот купувач, кој врз основа на правно дозволена работа стекнал сопственост надвор од јавната книга и имал владение на недвижноста има право да бара подоцнешниот купувач да се брише како сопственик од јавната книга и да трпи, така што поранешниот купувач да се запише како сопственик во јавната книга.
б.2. Повеќекратно договарање за отуѓување на иста недвижност

Како што во практиката често се случува повеќекратно договарање за отуѓување на иста подвижна ствар, кога таквите случаи Законот за сопственост... ги уредува на начин што правото на сопственост го стекнува лицето на кое прво му е предадена стварта, така кога повеќе лица склучиле со отуѓувачот правни дела заради стекнување сопственост на иста недвижност, сопственост ќе стекне она лице кое во добра верба прво побарало кај надлежниот орган запишување во јавната книга (катастарот) на недвижности, доколку се исполнети и сите други претпоставки за стекнување на сопственост.


Меѓута, бришење на запишаната сопственост  во корист на лицето кое во добра верба прво побарало запишување во јавната книга и запишување во своја корист може да бара лице на кое отуѓувачот:
· му отуѓил недвижност;
· му ја предал во владение;
· и ако докаже дака стекнувачот (кој прв побарал запишување во јавната книга) не бил во добра верба, бидејки во моментот кога го склучил правното дело со отуѓувачот знаел дека недвижноста веќе е уредно отуѓена на друг и предадена во владение.

Законот предвидува преклузивен рок за поднесување на барање за бришење на запишаната сопственост и запишување во своја корист и тоа може да се поднесе во рок од три години од денот на извршеното запишување.

Кога е во прашање повеќекратно договарање за отуѓување на иста недвижност ,,односот на отуѓувачот и лицата со кои ги склучил правните дела, а тие не стекнале сопственост на недвижноста, се уредува според одредбите на облигационото право.

3. Стекнување со наследување

Според законот за сопственост...,,правото на сопственост на ствар се стекнува со наследување во моментот на отварање на наследството на имотот на умрениот, ако со закон поинаку не е определено” (член 153, став 1,ЗСИДСП). Тој момент е моментот на смртта на одредено лице кое тогаш станува оставител и над чиј имот се отвара наследство. Тоа право е во согласност со Законот за наследување од 1996 година, според кој ,,со смртта на едно лице се отвара неговото наследство”, (член 120), а ,,оставината на умреното лице преминува, по сила на законот, врз неговите наследници во моментот на неговата смрт”.


Меѓутоа, ако наследниците се стекнале со правото на сопственост на стварта во моментот на отварањето на наследството на имотот на умрениот, тоа не значи дека тие и правно се стекнале со сопственост. Така, со членот 153, став 2 од Законот за сопственост...дури ,,по правосилноста на решението за наследување, наследникот има право да побара запишување на правото на сопственост на недвижност во јавна книга”, (бидејки правото на сопственост на недвижност се стекнува со запишување во јавната книга за запишување на правата на нервижност, а самото правосилно решение за наследување, е само правен основ кој не заснова стварно право на недвижноста. Решението е само основ за упис во јавната книга).

4. Стекнување со одлука на државен орган

Самиот назив зборува дека право на сопственост може да се стекне со одлука на суд или на друг орган, но во случаи и услови предвидени и определени со посебен закон. Значи, со Законот за сопственост...,како леџ генералис, не се предвидени конкретни случаи на стекнување право на сопственост на овој начин.

Тоа се разни основи на премин на ствари од општествена во приватна сопственост познати под општиот назив апропријација. Тука спаѓаат преминувањето од општествена во приватна сопственост по основ на аграрна реформа,
 експропријација, арондација, комасација.
 По правило апропријацијата е друга страна на попштествувањето. На пример, со арондација
едно приватно земјиште преминува во општествена (државна) сопственост со тоа што едно друго, општествено (државвно) земјиште му се дава во сопственост на лицето од кое се арондирало неговото земјиште. Така е и во случајот на експропријацијата.

Овде треба да се спомне и случајот на т.н. реприватизација на стварите, т.е. враќање на стварите на поранешните сопственици од кои еднаш биле одземени по некој правен основ. Ако тој правен основ подоцна отпадне стварта му се враќа на поранешниот сопственик. Така, постојат: деекспропријација, денационализација, деконфискација на стварите.
II Заштита на правото на сопственост

Заштитата на правото на сопственост означува - со правниот поредок загарантирана и уредена интервенција против евентуалните повреди на постојните соспственичко-правни односи, како би им се овозможило на титуларите на правото на сопственост непречено вршење на нивните сопственичко-правни овластувања.

Загарантираната, со правниот поредок интервенција за заштита на правото на сопственост е предвидена во основните начела (,,се гарантира правната заштита на сопственоста”,член 7), а посебно во апсолутното начело во став 2 од член 8 од ЗСДСП, дека ,,секој е должен да се воздржува од повреди на правото на сопственост на друго лице”.

Одредбите во Законот за сопственост...за ,,заштита на правото на сопственост” (членовите 156 - 163) се однесуваат на т.н. стварно- правна заштита на правото на сопственост која се постигнува преку сопственички тужби и тоа:
· Сопственичка тужба за поврат на стварта – rei vindicatio;
· Тужба на претпоставениот сопственик – actio Publiciana;
· Тужба поради вознемирување на сопственоста – actio negatoria.

Заштитата на правото на сопственост е регулирана и со други прописи кои, исто така, спаѓаат во доменот на граѓанското право или постојат во некои други гранки на правото, како што се:
· Тужба за утврдување на правото на сопственост - деклараторна тужба, регулирана во член 177  од Законот за парничната постапка;

· Кондематорна тужба, тужба за осуда - со која се бара судот со пресуда да му наложи, да го обврзе тужениот врз основа на определен пропис содржан во материјалното право, нешто да стори, да трпи, или да пропушти.

· Конститутивна тужба, правно - преобразувачка тужба - со која се бара со пресуда да се создаде некоја промена во определен правен однос, која промена, по правило, без пресуда не би можела да се изврши.
· Тужба за главно замешување, предвидена со чл. 188 од ЗПП;

· Излачна тужба, регулирана со чл.    од Законот за извршување;

· Тужба за бришење на запишаните права на недвижностите, предвидена во чл. 177 од Законот за катастар на недвижностите;
 и други.

1. Сопственичка тужба за поврат на стварта - rei vindicatio 
Според законот за сопственост..., член 8, ст.1 сопственикот има право својата ствар да ја држи, целосно да ја користи и да располага со неа по своја волја..., па е сосема оправдано тој да има и право на правна заштита на таквото негово држење на стварта, ако тaа му биде противправно одземена или задржана од друго лице. Во таков случај сопственикот не може нити да ја користи или да располага со стварта.
Во тој случај сопственикот може со тужба да бара од држателот поврат на индивидуално определна ствар, без оглед на тоа дали стварта е подвижна или недвижна.
Сопственичката тужба за поврат на стварта ја поднесува сопственикот кој нема владение против држателот кој не е сопственик на стварта. Притоа е без значење околноста зошто сопственикот нема владение врз стварта: дали тој стварта ја изгубил, или таа му е украдена, или тој сам стварта  му ја предал во непосредно владение на друго лице, а самиот останал посреден држател на стварта, и слично. Целта на таа тужба е поврат на стварта, а тоа значи пренесување на непосредното владение.
Начелото на специјалност на стварното право - една ствар и едно право на сопственост - применето врз сопственичката тужба за поврат на стварта, значи дека барањето може да се постави за секоја поединечна ствар. Во тужбеното барање (петитумот на тужбата) треба точно да се означи стварта чиј поврат се бара. Збир од ствари како целина (на пример, библиотека, стадо овци и слично) не може да биде предмет на оваа тужба, туку тоа можат да бидат само стварите што го сочинуваат соодветниот збир од ствари.
Оваа тужба е кондематорна - на осуда и петитумот на оваа тужба не е насочен кон утврдување на постоење на правото на сопстевност на стварта, туку кон враќање на стварта во владение на сопственикот.
Со оваа ревиндикациона (rei vindicatio) тужба сопственикот - тужителот мора да докаже дека врз стварта чиј поврат го бара  а) има право на сопственост, дека тој е сопственик на стварта, б) дека стварта се наоѓа во фактичка власт на тужениот, в) како и на уверлив начин да докаже дека тоа е стварта која ја бара - идентитетот на стварта, а тоа е можно ако стварта е индивидуално определена.
За сопственичката тужба за поврат на стварта не е доволно тужителот да наведе дека е сопственик на стварта, туку тој мора да го докаже своето право на сопственост на таа ствар. Кога е во прашање недвижна ствар, докажувањето запишано во јавна книга е релативно лесно и едноставно и тоа се врши со соодветен препис од јавната книга или друг доказ, определен со закон (имотен лист). Ако недвижната ствар не е запишана во соодветна јавна книга, или ако стварта е подвижна, тужителот мора да докаже дека правото на сопственост на таа ствар го стекнал по оригинерен пат. Ако тој тоа право не го стекнал по оригинеен пат, тогаш мора да докаже дека неговиот предходник, односно предходникот на неговиот предходник итн., тоа право го стекнал по оригинерен пат. Тоа, и такво докажување е тешко и сложено (затоа често се нарекува ,,ѓаволско докажување”), па поради тоа и самата тужба ја прави комплицирана.
Сопственикот кој поднесува барање за поврат на стварта тој може да ја бара од држателот кај кого таа се наоѓа во моментот на поднесување на тужбата, а тоа значи од непосредниот држател како тужен. Ако тужениот ја држи во туѓо име (на пример, ако тој е закупец и како таков непосреден држател на стварта), тој може да се одбрани од тужбата ако го именува предходникот во чие име ја држи стварта (на пример, ако го именува сопственикот на стварта како посреден држател - член 198 од Законот за парнична постапка). Тоа е т.н. nominatio austorisно. Во тој случај, во понатамошниот тек на постапката непосредниот држател на стварта како тужен излегува од постапката и спорот продолжува да се води помеѓу тужителот и именованиот предходник.
Целта на сопственичката тужба за поврат на стварта е нејзино предавање, заедно со сите плодови што ги дала, на нејзиниот сопственик, како и надоместување на штетата предизвикана со пропаѓањето на стварта или со вложувње на нејзината состојба. Притоа, враќањето на стварта е со различни последици за совесниот, односно несовесниот држател (види, член 157, 158 и 159 од Законот за сопственост...).
Со оглед на тоа што правото на сопственост не застарува, сопственичката тужба за поврат на стварта може да се поднесе секогаш, бидејки за неа не важат никакви рокови на застареност.

2. Тужба на претпоставениот сопственик – actio Publiciana -  Публицианска тужба

Лицето кое прибавило определена ствар врз правна основа и на законски начин, а не знаело и не можело да знае дека не станало сопственик на стварта (претпоставен сопственик), има право да бара нејзин поврат и од совесниот држател кај кого таа ствар се наоѓа без правна основа или по послаба основа (член 160, ст. 1, ЗСИДСП).

Тужбата со која се штити претпоставеното право на сопственост настанала уште во римското право. Тоа е познатата публицијанска тужба (actio Publiciana) по која на квалификуваниот држател на стварта, кој го загубил владението врз таа ствар, му се давала иста заштита како и на сопственикот по основ на виндикациона тужба спрема ,,полошиот” држател на стварта, а тоа значи спрема држател кој стварта ја држи без правна основа или со послаба правна основа.

Од законскиот текст може да се констатира дека за успех на тужбата со која се штити претпоставеното право на сопственост е потребно тужителот кој го изгубил владението врз ствара како основа за нејзино враќање да докаже дека бил квалификуван држател на таа ствар, а тоа значи:
· Дека стварта ја држел по правна основа која води кон стекнување право на сопственост;
· Дека бил совесен при прибавувањето на стварта;
· Дека еднинствен недостаток поради кој не го прибавил правото на сопственост е тој, што стварта ја стекнал од несопственик;
· Срварта се наоѓа кај несовесен или совесен држател без правна основа или со послаба основа;
· Стварта треба да биде идентификувана и;
· Дека стварта се наоѓа кај (во владение) тужениот.

Во спорот помеѓу претпоставениот сопственик и држателот на стварта се спротивставуваат правните основи за владението на таа ствар и сопственосна заштита добива оној кој има посилна правна основа за владение. Во овој спор тужителот мора да ја докаже законитоста на своето владение,
 а тоа значи да докаже дека владението го стекнал врз основа на полноважно правно дело подобно да биде и правна основа за стекнување на правото на сопственост на таа ствар. Својата совесност
 тужителот не мора да ја докажува, зашто таа се претпоставува, со тоа што таа претпоставка е соборлива (а тоа значи дека тужениот може да докажува дека тужителот е несовесен). Притоа, тужен во овој спор е секогаш држателот на стварта.

Кога две лица се сметаат за претпоставени сопственици на иста ствар (значи, кога и тужителот и тужениот се квалификувани држатели на стварта затоа што имаат полноважна правна основа и се совесни), посилна правна основа има лицето кое стварта ја стекнало товарно во однос на лицето кое стварта ја стекнало безтоварно. Ако правите основи на овие лица се со иста јачина, првенство има лицето кај кое се наоѓа стварта. Правото за поднесување тужба не застарува (член 160, став 2 и 3, ЗСИДСП).


Кај овие спорови, од самата конструкција на тужбата произлегува дека всушност се работи за спротивставени правни основи на владението на две лица, од кои секое тврди дека има појака правна основа на своето владение. Тој судир на правните основи Законот за сопственост... го решава на начин што ги определува правилата за тоа која правна основа е посилна, кој одредба, меѓутоа не е целосна.

3. Тужба поради вознемирување на сопственоста – actio negatoria 

Законот за сопственост...предвидува заштита на правото на сопственост не само тогаш кога тоа е повредено на тој начин што на сопственикот или претпоставениот сопственик му е одеземена стварта, туку и тогаш кога нив ,,трето лице неосновано” ги вознемирува ,,на друг начин”. Во тој случај, тие со тужба можат да бараат да ,,престане вознемирувањето”.

,,Ако во остварувањето на правото трето лице го вознемирува сопственикот или претпоставениот сопственик на друг начин, а не со одземање на стварта, сопственикот, односно претпоставениот сопственик може со тужба да бара да престане со тоа вознемирување (член 161, ЗСИДСП).

Тужбата со која се бара престанување на тоа вознемирување е позната како негаторна тужба. Тоа име таа го добила уште во римското право, во кое таа тужба сопственикот ја поднесувал кога некое лице сакало неосновано да стекне некое права на ствар на која сопственикот имал право на сопственост, а сопственикот со поднесувањето на таа тужба ги негирал претензиите на тоа лице.

Значи, овде правото на сопственост не се доведува во прашање, ниту пак стварта се одзема од владение на сопственикот. Па сепак, ако правото на сопственост се ограничува со вознемирување во неговото користење или со претензии за некое ограничено право на стварта (на пример, службеност), ова право се повредува на некој начин.

Негаторна тужба може да поднесе, а тоа значи - тужител може да биде - сопственикот или претпоставениот сопственик.

Негаторна тужба може да се поднесе против она трето лице, кое, непосредно го вознемирува сопственикот или претпоставениот сопственик на друг начин, а не со одземање на стварта. Во прв ред тоа е лицето кое само го врши вознемирувањето преземајќи соодветни дејствија кон тоа. Но, тоа исто така може да биде и лицето по чиј налог се врши вознемирувањето (на пример, работодавачот му дава налог на работникот да презема соодветни дејствија со кои се врши вознемирувањето. Притоа, третото лице може да биде тужен доколку вознемирувањето што го врши е неосновано. Доколку тоа лице вознемирувањето го врши основано, против него тужителот не може да успее во спорот. Значи, тужениот има можност да го штити своето право со докажување на правниот основ за неговото постоење. Тужениот, на пример, ќе докаже дека има право на службеност врз туѓата ствар.

Дејствијата со кои трето лице неосновано може да го вознемирува сопственикот или претпоставениот сопственик се мошне разнообразни. Тие можат да бидат насочени кон попречување на сопственикот да ја употребува или да ја користи својата ствар (на пример, да го употребува својот автомобил или да го користи своето земјиште). Тие може да бидат насочени и кон соодветна претензија на трето лице да врши некое право (на примет, право на службеност) што ја оптоварува стварта на сопственикот, иако тоа лице нема основа за вршење на тоа право. 
Дејствијата на неосновано вознемирување можат да бидат и негативни, да се состојат во пропуштање трето лице да стори нешто што било должно да стори. Дејствијата може да се состојат и во фрлање камења, смет, земја или шут на соседно земјиште, во неовластено сидање преку границите на соседно земјиште, во заорување браздата на соседно земјиште, во пуштање стока на соседно земјиште, во поткопување на своето земјиште со кое се нарушува стабилноста на соседовото земјиште, во поставување реклама врз туѓ sид, а особено во различни видови штетни имисии (пренесување на чад, непријатни миризби, топлина, саѓи, потрес, бучава, истекување на отпадни води и слично, член 11 од ЗСИДСП) и други дејствија.

Тужителот кај оваа тужба треба да докаже дека:
· Е сопственик односно квалификуван владетел на стварта;
· Постои неосновано вознемирување и;
· Тужениот е тој кој го извршил (врши) актот на вознемирување.

Со негаторската тужба може да се бара заштита на правото на сопственост од вознемирување само доколку тоа е неосновано, а тоа значи доколку третото лице нема правна основа за преземање на дејствието со кое вознемирувањето се врши. Меѓуто, ако лицето кое го врши вознемирувањето има правна основа за тоа (на пример, тоа има право на службеност или склучило договор за закуп со сопственикот на стварта), вознемирувањето е основано и со него правото на сопственост не е повредено.

Тужбеното барање овде би било насочено кон тоа да престане вознемирувањето, односно да му се наложи на тужениот да престане со вознемирувањето, со опишување во што се состои тоа, а евентуално и да му се наложи да преземе определени мерки за да го спречи вознемирувањето во иднина. 


Во извесна смисла, ова тужба може да кореспондира и со тужбата да се отстрани опасност од штета (еколошка тужба) според член 143 од ЗОО).


Треба да се има во предвид и одредбата од членот 161, став 2 од Законот за сопственост... според која ,,кога со вознемирувањето е причинета штета, сопственикот има право да бара надомест на штета според општите правила за надомест на штета”.


Цел на негаторната тужба е да се попречи вознемирувањето и да се забрани натамошно пречење во остварувањето на правото на сопственост. Меѓутоа, присвојувањето на овластувања на туѓа ствар може да предизвика и штета за сопственикот на стварта. Затоа некои автори наведуваат дека барањето за надомест на штета претставува споредно барање на негаторната тужба. Според други автори, негаторната тужба не може да се смета дека го опфаќа и барањето за надомест на штета. За него треба да се подигне посебна тужба.


Надоместокот на штета може да биде не само парична туку и натурална реституција што води кон воспоставување на поранешната состојба во нејзиниот натурален вид. Така, на пример, ако дошло до прскање на цевка за гас, поради кое гасот излегува и го загадува земјиштето, во тој случај, со негаторна тужба сопственикот на земјиштето може да бара поправка на цевката и на тој начин остранување на причините на неоснованото вознемирување, но и надомест на штета. 
4. Тужба за заштита на сосопственоста, односно заедничката сопственост

Според одребите од член 162 од ЗСДСП, ,,сосопственикот, односно заедничкиот сопственик, има право на тужба за заштита на правото на сопственост на целиот премет”.

Со овие одредби сосопственикот, односно заедничкиот сопственик има право, против трети лица, да ги поднесува сите видови сопственички тужби, кои се предходно содржани во Законот за сопственост... и тоа: тужба за поврат на стварта; тужба на претпоставениот сопственик; тужба поради вознемирување на сопственоста; деклараторна и излачна тужба; бришечките тужби, а исто така и предлозите за враќање на предмет во кривичната постапка како оштетен.

Сосопственикот, односно заедничкиот сопственост, иако при тоа настапува без полномошно на останатите сосопственици, односно заеднички сопственици, ќе може, доколку се работи за враќање на предмет, да бара судот да го задолжи тужениот предметот да му го врати нему поединечно, или пак на сите сосопственици, односно заеднижки сопственици иако тие не учествувале во парницата. Во извршувањето, пак, на таквата пресуда, извршителот ќе може да го одземе предметот од тужениот - должникот во извршна постапка, по барање на кој и да било сосопственик, односно заеднички сопственик доколку тој е спомнат во пресудата - извршната исправа, иако тој не учествувал во парницата, или само на тужителот, и предметот ќе му го предаде на доверителот во извршната постапка доколку некој од сосопствениците, односно заеднижите сопственици не побара предметот да му биде вратен, заедно со доверителот и нему.

Доколку се работи, пак, за негаторна тужба или за тужби со кои не се бара враќање на предметот, туку само за утврдување на извесни права и правни односи, тогаш извршувањето на таквите пресуди ќе се спроведе преку сообразување на правните состојби со изреките на пресудите на барање на кој и да било сосопственик, односно заеднички сопственик спомнат во пресудата.

Правото сосопственикот да го штити својот дел од засегнувањата на друг сосопственик, произлегува од одредбата од член 32 од ЗСДСП - сосопственикот има право стварта да ја држи и да ја користи заедно со другите сосопственици сразмерно на својот дел, неповредувајќи ги притоа правата на другите сосопственици.

III ПРЕСТАНОК НА ПРАВОТО НА СОПСТВЕНОСТ
Во зависност од тоа дали правото на сопственост се гаси и престанува да постои во правниот живот или престанува да постои само за дотогашниот сопственик, сите начини на престанок на правото на сопственост се делат на апсолутни и релативни.
А). Апсолутен престанок на правото на сопственост постои кога правото на сопственост се гаси. Тоа е во случај кога стварта ќе постане res nulius (ничија ствар), или пропадне, или ја изгуби својата индивидуалност (на пример, подвижната ствар ќе стане потполно инкорпориран составен дел на недвижноста).
 Значи, правото на сопственост престанува да постои тогаш кога ќе престане да постои објектот на тоа право. Стварта што е објект на правото на сопственост може да престане да постои со нејзиното потрошување, ако таа е потрошна (на пример, правото на сопственост на бензинот сипан во резервоарот на автомобилот престанува да постои кога бензинот, во текот на возењето на автомобилот ќе биде потрошен. Стварта може да престане и со нејзиното пропаѓање. Можно е по пропаѓањето на стварта да нема никакви остатоци од неа (на пример, палтото изгорело), а можно е и по нејзиното пропаѓање да има остатоци од стварта (на пример, да има остатоци од изгорениот автомобил).
Врз остатоците од автомобилот, сопственикот го задржува правото на сопственост.
Стварта може да ја потроши нејзиниот сопственик, но тоа може да го стори и трето лице. Можно е стогот сено да го запали трето лице, или во него да удари гром и од тој удар сеното да се запали.
Иако во Законот за сопственост...е утврдено дека „правото на сопственост престанува со пропаѓање на стварта, под таа одредба треба да се подведе и престанувањето на правото на сопственост со потрошување на стварта, зашто и во тој случај стварта веќе ја нема и таа, така да се рече, и во тој случај „пропаѓа„.
 
Б). Релативни начини на престанок на правото на сопственост се оние кај кои доаѓа до промена на сопственикот, така да правото престанува само за дотогашниот имател, што може да биде во согласност со неговата волја (продажба, дар, трампа) или независно од неговата волја (одржувачка, стекнување од несопственик).
Пренесување на правото на сопственост со правно дело е најчест начин за престанување на правото на сопственост. Смртта на субјектот на правото исто така. Меѓутоа, овие два начини на престанок на правото на сопственост имаат релативен карактер, зашто тука правото престанува само за предходникот, а не воопшто како во предходниот случај. Правото како такво останува, само се менува неговиот носител.
Според Законот за сопственост (член 165) „правото на сопственост што определено лице го има врз определена ствар, престанува (за него) кога друго лице ќе го стекне тоа право”. Другото лице правото на сопственост на таа ствар може да го стекне врз основа на закон (создавање нова ствар, со мешање и спојување, со градење на земјиште, одржувачка и друго); врз основа на правно дело (правна работа); со наследување и со одлука на државен орган (аграрна реформа, експропријација, деекспропријација, денационализација и друго). Тоа значи, дека другото лице правото на сопственост на стварта може да го стекне било на оригинерен начин, било на деривативен начин, кога сопственоста преоѓа од дотогашниот сопственик на стекнувачот, било со наследување, кои прашања беа елаборирани.
В). Правото на сопственост престанува со откажување на сопственикот од правото на сопственост на таа ствар, односно ја напушта стварта. Таквата изјава се вика дереликција, а самата таква ствар дерелинквирана ствар.. Ако напуштената ствар е подвижна, таа станува ничија и како таква таа е подобна на неа да се стекнува право на сопственост со окупација.
 
Стварта се смета за напуштена и престанува правото на сопственост на таквата ствар доколку се исполнети следните услови: нејзиниот сопственик на несомнен начин да ја изразил својата волја дека не сака повеќе стварта да ја држи, а тоа значи дека тој се откажал од својата ствар; и да престанало држењето на таа ствар од страна на сопственикот.
Напуштената недвижност преминува во државна сопственост.

ЗАШТИТА НА ВЛАДЕНИЕТО СОПСТВЕНОСТА И ДРУГИТЕ СТВАРНИ ПРАВА

ЗЕМИШНО КНИЖНО ПРАВО

ДЕЛ ТРЕТИ

ВЛАДЕНИЕ

ДЕЛ ЧЕТВРТИ

ДРУГИ СТВАРНИ ПРАВА

ДЕЛ ПЕТТИ

ЗЕМЈИШНО КНИЖНО ПРАВА И КАТАСТАР

ДЕЛ ШЕСТИ

СТВАРНИ ПРАВА НА СТРАНСКИ ЛИЦА










� Според учебникот Имотно (граѓанско) право, втор дел - Стварно право од Д-р Асен Групче, од 1985 год. од кој ќе користме делови во понатамошнот излагање на оваа материја, ,,стварното право е систем на норми, создадени или признаени од државата, за уредување на одредени имотноправни односи меѓу луѓето. Меѓу имотното (граѓанското) право како целина и стварното право постои однос на цело спрема дел. Со оглед на тоа што имотното право содржи повеќе делови, потребно е да се утврди односот на стварното право не само спрема целината (граѓанското право), туку и спрема другите делови на истата целина и облигационото и наследното право.


	Ако се направи обид за споредување на содржината на горенаведената дефиниција, која е продукт на учењето на модерната цивилизација за објективното стварно право, и оваа цитирана во фуснотата, ќе се забележи дека првата зборува за ,,остварување на непосредната - дирекна власт на стварите, призната од државата,, (значи, власта на (врз) стварите) да биде призната од државата, а втората зборува за стварно право како систем на норми, создадени и признаени од страна на државата, (значи, системот на норми да биде создаден и признаен од државата).


�. 	Според Димитар П. Горгиев (поранешен прифесор на Правниот факултет во Скопје, ,,предмет на облигационите односи може да биде само соодветно дејствие кое се состојат во давање, сторување, несторување и трпење,,. Притоа, секој облигационен однос мора да има барем ,,едно дејствие,,.


Споре Гале Галев и Ј. Дабовиќ-Атанасова: ,,Донесувањето на Законот за сопственост и други стварни права од 2001 година има дирекни импликации за уредување на облигационите односи затоа што уредувањето на ,,статиката,, (сопственоста и другите стварни права) се јавува како претпоставка за динамиката т.е. за правниот промет што е уреден со облигационото право,,.Тргнувајќи од оваа теза авторите облигационото право го нарекуваа ,,динамика на граѓанското право,,.


� Според Законот за индустриска сопственост (Служен весник на Р.М. бр.40/04, во член 2, како ,,права од индустриска сопственост е: патент, индустриски дизајн, трговска марка, ознака на потекло и геогравска ознака. Со патент се штити пронајдок, со индистриски дизајн се штити нова форма на тело  (модел - надворешна форма на определен индустриски или занаетчиски прпизвод, и моста - нова слика или цртеш кој може да се пренесе на определен индустриски или занаетчиски производ. Правата од индустриска сопствност се интелектуални творби.


	Овие права од индустриска сопственост се отстапуваат (пренесуваат на корисници  со договор за лиценца (понов термин - договор за пренос - трансфер  на технологија


Според Законот за авторското право и сродните права, Службен весник бр.47/96, според член 1 ,,Со овој закон се уредува правото на авторите над нивните дела од областа на книжевноста, науката и уметноста (авторско право) и правата на изведувачите, на фонограмските и филмските продуценти, на радио и телевизиските организавии и на издавачите (сродни права), над нивните изведби и предмети на родни права, како и остварување и заштитата на авторското право и сродните права. Авторско дело е интелектуална творба од областа на книжевноста, науката, уметнота и од други области на творештото...





� 	,,Се гарантира правот на сопственост и правото на наследување”,член 30 ст.1;  Од оваа одреба, бидејки наследуваат само физички лица, произлегува дека се гарантира само индивидуалната приватна сопственост.


� 	,,Со закон се уредуваат начинот и условите под кои определени добра од општ интерес за Репуликата можат да се отстапат на користење”, член 56 став 2. Од оваа одредба произлегува дека штом Републиката ,,отстапува добра од општ интерес на користење”, таа е сопственик на овие ствари.


� 	Темелни вредности на уставниот поредок на Република Македонија се: покрај владеењето на правото и другите темелни вредност и ,,правната заштитан а сопственоста”, член 8, алинеа 6.


� 	Право на сопственост можат да стекнуваат сите домашни и странски физички и правни лица, вклучувајќи ја и државата и единиците на локалната самоуправа, под услови и на начин предвидени со овој и друг закон. (член 2 од ЗСДСП).


� Деклараторната тужба т.е. тужба за утврдување на правото на сопственост е предвидена во член 172 ? од Законот за парничната постапка од    година / Сл. Весник на РМ бр. , а во Законот за сопственост во членот 163. Излачната тужба е предвидена со членовите од Законот за извршување Сл. Весник на РМ бр.  и во членот 163 од Законот за сопственост...


� Така на пример следната пресуда:


,,Само сопствениците на станови во стамбена зграда и тоа сите сопственици заедно, можат да располагаат со правото на заедничка сопственост на заедничките делови во зградата, па вселувањето на лице во заедничка просторија врз основа на таков акт на располагање (договор за закуп) не може да се смета за бесправен”, Пресуда на Врховниот суд на РМ У.бр. 879/98, ЗСО ВИИИ, Одлука 53.


� 	Почести се вторите одлуки на Уставниот суд кои доведуваат до укинување на позитивните стварноправни одредби, на пример укинување на дозволена самопомош од страна на Уставниот суд во случај кога некое лице диво се всели во туѓ стан, или пак укинување на задолжителната трансформација на правото на трајно користење, од страна на Уставниот суд, во случај на продажбан на градежен објект


�	 ,,Секој сопственик може да го загради своето земјиште со ограда која се наоѓа исклучиво на неговото земјиште на начин како што е определено со посебен пропис или пак да не е спротивно на месние обичаи”. член 20, став 2, од Законот за сопственост...


� 


� 	Стручната терминологија на Законот покажува дека работната екипа за изработка на Законот ги прифати терминате ,,ствар” наместо ,,предмет”, односно ,,владение” наместо ,,посед”. Терминот ствар конечно е усвоен во Законот за сопственост (за разлика од ЗОСПО и другите закони) затоа што овој термин има добиено граѓанство во Македонија (Речник на македонскиот јазик, 1986 година.) Терминот ,,нешто” што се среќава на одредени места во Законот за сопственост како замена за поимот ,,ствар”треба во иднина да се прецизира, односно адекватно да се замени со терминот ,,ствар”.


� 	Во тој случај во македонското право станува збор за сосопственост, заедничка сопственост или етажна сопственост. (,,Сосопственост е сопственост на повеќе лица кои имаат право на сопственост на неподелена ствар на која делот на секој од нив е определен сразмерно според целината (идеален, сосопственички дел”) член 31, став 1, од Законот за сопственост...; Заедничката соспственост е сопственост на повеќе лица на неподелена ствар кога нивните делови се определиви, но не се однапред определени” , член 59, став 1, Ибид. Заедничка сопственост постои во случај на стекнување имот во брачна заедница, во вонбрачна заедница, во случај на здобивање имот во наследничка заедница, во семејна заедница и во други случаи определени со закон”, член 59, став 1, Ибид.; ,,Станови, деловни простории, визби, гаражи и други посебни делови од стамбени и деловни згради што имаат два или повеќе станови, односно деловни простории и други посебни делови можат да бидат во сопственост на различни физички или правни лица (етажна сопственост)” член 95, ст. 1, Ибид


� 	,,Правото на сопственост што определено лице го има врз определена ствар, престанува (за него) кога друго лице ќе го стекне тоа право”, член 165, Ибид.


,,Правото на сопственост престанува со напуштањето на стварта”


Напуштената недвижност преминува во државна сопственост”, член 166, Ибид.


,,Правото на сопственост престанува со пропаѓањето на стварта. 


Врз остатоците од стварта, сопственикот го задржува правото на сопственост”, член 164 Ибид.


� 	Правото го заштитува фактичкото владение со правни средства. Во македонското право тоа се: владетелские (посесорните) тужби и самозаштитата. Според член 182 од Законот за сопственост...,,Владетелот на ствари и права има право на заштитан а владението од смеќавање или одземање”. Според став 2 ,,Владетелот кој владението го стекнал со неовластено одземање од друг со сила, закана, заблуда, со измама или со злоупотреба на доверба има право да го штити своето владение. Тој нема право да го штити само од она лице од кое неовластено го одзел, но откако владението ќе му стане мирно, ќе може да го штити и од него.


� 	Станува збор за институтот одржувачка (усуцапио) кој предвидува фактичкиот владетел, доколку неговото владение е квалификувано (совесно и законско или совесно и незаконско) по протек на одреден рок, да може да стане носител на правната власт на стварта, односно носител на едно стварно субјективно право. Во македонското право за стекнување право на сопственост по пат на одржувачка да се видат членовите 124-125 од Законот за сопственост... За стекнување на право на службеност по пат на одржувакча да се видат членовите 199, 213, 222 и 224 од Законот за сопственост...


� 	,,Сопственикот има право својата ствар да ја држи, целосно да ја користи и да располага со неа по своја волја, доколку тоа не е спротивно со закон или на некое право на друго лице. 


	Секој е должен да се воздржува од повреди на правото на сопсвеност на друго лице” - член 8, став 1 и 2 од Законот за сопственост...Со ставот 1 е определна содржината на правото на сопственост како правен однос. Содржината на тој однос ја сочинуваат правото на сопственикот својата ствар да ја држи, да ја користи и да располага со неа.


� 	Со оглед на нивната природа, стварите можат да бидат подвижни и неподвижни. Неподвижните ствари можат да се појавуваат како земјишта, згради, посебни делови од згради и како други недвижни ствари. Земјиштата можат да бидат земјоделски, шумски, градежни, рударски, утрини, пасишта и сл. При таквата состојба на работите, правото на сопственост не се остварува на еднаков начин врз стварите кои по својата природа се различни.


� 	Намената на стварите може да биде различна. Таа зависи од категоријата на стварите. Можно е, меѓутоа, ствари од иста категорија да служат за различни намени. Така, на пример, по својата намена, станот служи за живеење, а деловната просторија за вршење деловна дејност. Но, можно е станот делум или целосно да служи и за вршење на деловна дејност, деловната просторија за живеење. Исто така, можно е градежното земјиште да се користи за земјоделски цели, а земјоделското земиште за градежни цели.


� 	Според член 9, став 2 од Законот за сопственост ,,Забрането е вршење на правото на сопственост спротивно на целта заради која е со закон признато и установено, или спротивно на моралот на општеството”. Со една пресуда на Врховниот суд, ,,Кога сопственикот отвара прозор на сидот од својата куќа, кој овозможува поглед во куќата и дворот на соседот, нема злоупотреба на правото”. 


� 	Право на сопственост и други стварни права се остваруваат врз основа на слободна диспозиција со нужни ограничувања предвидени со Уставот и законите. Општи ограничувања на правото на сопственост - видете членовите 9 и 10 од ЗС, а за посебните ограничувања на правото на сопственост член 11 од Законот за сопственост,,,





� 	Суштината и појавниот облик на стварното право може мошне добро да се прикаже преку познатата Марксова формула за стварите и нивните чувари коишто едни со други мараат да се признаваат како сопственици на стоките за да може непречено да се одвива прометот. 


	,,Стоките не можат сами да одат на пазар нити да се разменуваат сами. Затоа треба да ги најдеме нивните чувари, стопаните на стоките. Стоките се предмети и затоа безотпорни спроти човекот. Ако не сакаат милом, тој може да употреби сила, инаку речено  да ги земе. За да ги доведуваат овие предмети во однос еден спрема друг како стоки, нивните чувари мораат да се држат еден кон друг како лица чија волја обитава во овие предмети, така што едниот само со волјата на другиот, значи секој од нив само врз заеднички акт на волјата на обајцата може да присвојува туѓи стоки и со тоа да ги отуѓува своите сопствени. Затоа тие мораат да се признаат еден со друг како приватни сопственици. Овој правен однос, чија форма е договорот, било да е оваа форма законски развиена или не, е еден однос на волјите во кој се изразува економскиот однос. Лицата овдека постојат едно за друго само како претставници на стоките и со тоа како стопани на стоки”. (Капитал, Мисла, Скопје, 1975, стр. 45-46).


� 	Видете повеќе Закон за градежно земјиште, Сл. Весник на РМ. Бр. 82/08.


Ова право е стварно затоа што изградениот објект е сопственост на носителот на долготрајниот закуп (сопствен објект - законска формулација), но и затоа што тоа децидно стои во членот 10, т.е. во Општите одредби на Законот за градежно земјиште:,,


1) Објектите изградени на површината на градежното земјиште, над или под


површината, со намена таму трајно да останат, се дел од тоа градежно земјиште


се додека од него не се одделат, освен ако правно ги одделува од тоа земјиште стварно право, кое носителот на тоа право го овластува на туѓо земјиште да има објект во своја сопственост или ако врз основа на концесија носителот на тоа право го овластува на него да има објект во своја сопственост.


2) Времен објект не е дел на градежното земјиште и врз основа на времен објект не се стекнуваат стварни права врз градежното земјиште”.





Тоа стварно право е правото на долготраен закуп пропишан со членот 21 на Законото за градежното земјиште.


� ,,Стекнувањето, заштитата и престанокот на правото на сопственост и на другите стварни права се уредува со закон”. - член 7 од Законото за сопственост...


� 	Стварните права, поточно правото на сопственост како главно стварно право во феудализмот се дели по содржина така што сопственоста била поделена - доминиум дивисум. Основни нејзини делови се: доминиум еминенс односно право на владетелот кој имал врховно право на сопственост над целокупната земја. Доминиум дивисум е сопственичко право на феудалецот да го продаде и подари феудот под определени услови и доминиум утиле е право на кметот да ја користи земјата и ги собира нејзините приходи. Повеќе за тоа видете кај М. Поленак-Аќимовска, Римско право и развојот на правото на сопственост, ,,Сдудентски збор” , Скопје, 1990, страна 90-92.


� 	Доминиум утиле (ограничено сопственичко право на кметот), заедмо со доминиум еминенс (врховно право на сопственост на владетелот) и доминиум дирецтум (сопственичко право на феудалецот) претставуваат составни делови на поделената сопственост (доминиум дивизум) во феудалното општество. Доминиум утиле се состои во ограниченото сопственичко право на кметот, непосредниот држател на парчето земја, кој ги собира плодовите од неа, но за тоа е должен да исплати одредени давачки - реални товари спрема феудалецот, кој имал доминиум дирецтум.


� Андрија Гамс, Основи стварног права, Београд, 1971.


� Војислав Спасиќ, Граѓанско право, Општ дио И стварно право, Сарајево, 1961.


� Д-р Димитар Поп Георгиев, Граѓанско право, Скопје, 1966.


� Драгољуб Стојановиќ, Стварно право, Београд, 1968.


� Мартин Ведриш, Основе имовинског права, Загреб, 1971.


� 	Општествената сопственост е сечија, бидејки не е ничие сопственичко право. Тоа е сопственост која е индивидуална, будејки е задничка, а заедничка е затоа што е индивидуалан. Сопственост која не го отуѓува човекот од средствата за производство и од резултатите на трудот...


	Видете повеќе, Уставно право, Јован Ѓорѓевиќ, Савремена администрација, Београд, 1975, стр. 129-140.


� Според член 242 од ЗЗТ ,,Општествените средства се во правен промет.


Општествените средства, кога е тоа со закон определено, се во ограничен правен промет или се надвор правниот промет”.


 Во членот 243, стои ,,Општествените правни лица имаат право да во правниот промет со општествени средства  склучуваат самоуправни спогодби и договори и вршат други правни работи и дејствија, во рамките на својата правна способност.


Во остварувањето на правото на располагање, општествено правните лица ги пренесуваат општествените средства на други општествено правни лица, прибавуваат средства во општествена соственост од носители на право на сопственост, отуѓуваат општествени средства од општествена соспственост, даваат општествени средства на привремено користење, заменуваат општествени средства и по други основи располагаат со општествените средства”.


�- Правото на сопственост на својот носител му  дава сите прерогативи: јус утенди, јус фруенди и јус абутенди;


- Плодоуживањето, дава само јус утенди и јус фруенди. Сопственикот плодоносната ствар, на кој има друг право на плодоуживање, има право да ја продаде или подари;


- Право на употреба е неограничено. Неговиот носител располага со јус утенди и


јус фруенди само во границие на она што му е неопходно на него и на неговото семејство;


-Правото на хабитација е поограничено од употребата - тоа се однесува само на семејно користење на живеалиштата;


-Стварните службености или земјишните услуги се право на сопственикот на една недвижност да користи извесни повластици на некој друг имот, а сопственикот на соседната недвижост мора да го поднесува вршењето на таа службеност;


-Правото на концесија се однесува само на специфични области: рудник, или водопат и други добра (ствари) од општ интерес;


-Правото на површина се среќава кога една недвижност е поделена меѓу две лица од кои едното има право на почвата и она што е под неа, а другото има право на она што е над почвата: насади и градби. Тоа е стварно сопственичко право што го ужива сопственикот на површината врз насадите и градбите. Ова право е времено, само во времето додека трае закупот;


-Закупот на рехабилитација е стварно право со кој закупецот се обврзува да врши мелиоративни зафати (да ја подобрува плодноста на обработливото земјиште и го оспособува за одгледување на култури преку исушување, наводнување, дренажа, заштита од поплави и одронување и сл.) на недвижноста на закуподавачот и да ја зачува истата во добра и одржана состојба со намера да ја закупува за стамбено користење.


� 	Во член 1, точка 4, според Хрвадскиот закон...,,Кога сопственикот мора нешто да трпи или пропушта кај својата ствар, тогаш тоа треба да го прави и носителот на другото стварно право на истата ствар кој своето право го изведува од неговото, доколку нешто друг оне произлегува од законото”.


� 	,,На ствар на која постои право на сопственост можат да се засноваат ограничени стварни права, како што се правото на службеност, правото на залог, правото на реален товар и други стварни права, под услови определени со закон”. 


� 	Правото на долготраен закуп на градежно земјиште е востановено со Законот за градежно земјиште од 2008 година. Види, членовите: 12 и 19-38.


� 	,,Еден недвижен имот може да биде оптоварен на таков начин да тој во чија корист е товарот може да бара оутѓување и наследно право на градење над или под површината на недвижниот имот” (суперфициес).


	,,Недвижниот имот може да биде оптоварен на тој начин да тој во чија корист е товарот, во случај на поделба на имотот има право на првенство спрема сопственикот” (право на првенство).


	,, Недвижниот имот може да биде оптоварен на таков начин да треба постојано да бидат извршувани престации од сопственикот на недвижниот имот во корист на оној заради кој се оптоварува недвижноста” (реални товари).


	


� 	Според словенечкиот Стварноправен законик, земјишниот долг е право да се бара наплата на одреден паричен износ од вредноста на недвижноста пред другите запишани. При тоа, плаќањето на земјишниот долг не смее да биде врзано за спогодба туку него го востановува сопственикот на недвижноста врз основа на негова еднострана изјава на волја, со упис во земјишните книги и со изготвување на земјишно писмо.


� 	Темелни вредости на уставниот поредок на Република Македонија  се: владеење на правото и правната заштита на сопственоста (член 8, алинеа 3 и 6).


	Стекнувањето, заштитата и престанокот на правото на сопственост и на другите стварни права се уредува со закон (чл. 7, ЗСДСП).


� Вадење, црпење, издвојување на добра од природата и нивна преработка.


� Секој труд од една страна е потрошок на човечката работна сила во физиолошка смисла и во ова својство на еднаков човечки или апстрактен човечки труд ја создава вредноста на стоката. Од друга страна, секој труд е потрошок на човечка работна сила во посебна целесообразна форма, а во ова својство на конкретен полезен труд тој произведува употребни вредности. Карл Маркс, Капитал, Мисла, Скопје, стр.53.


� За сопственоста воопшто може да се види : Имотно (граѓанско право), втор дел Стварно право, Д-р Асен Групче, Култира, Скопје, 1985, стр. 33-48.


� Со овој закон се уредува користењето, располагањето, заштитата и


пренамената на земјоделското земјиште (член 1).


Целите на овој закон се:


− рационално користење на земјоделското земјиште како ограничен природен ресурс;


− заштита на земјоделското земјиште и


− обезбедување правна сигурност на сопствениците и корисниците на


земјоделското земјиште (член 2).


Земјоделското земјиште како добро од општ интерес за Републиката ужива посебна заштита и се користи под услови и на начин утврдени со овој закон (член 3).


1) Земјоделското земјиште може да биде во државна и приватна сопственост.


2) Правото на сопственост врз земјоделското земјиште, создава права и


обврски и служи за доброто на сопственикот и на заедницата (член 7).


Земјоделското земјиште во државна сопственост не може да се користи без


склучен договор за закуп, односно за плодоуживање, во писмена форма (член 10).


Видете, Закон за земјоделско земјиште, Службен весник на Р.М. бр. 135/07.


� Член 2


1) Градежното земјиште е добро од општ интерес за Републиката и ужива


посебна заштита на начин и услови утврдени со овој закон.


2) Уредувањето на градежното земјиште е дејност од јавен интерес.


Член 4


1) На градежното земјиште може да се стекнува право на сопственост, други


стварни права определени со овој и друг закон.


2) На правото на сопственост на градежното земјиште и на другите стварни


права се применуваат прописите за сопственост и другите стварни права, за


договорен залог, за облигациони односи, за запишување на правата на


недвижностите и други прописи.


Член 6


Градежното земјиште може да биде во сопственост на Република Македонија


и во сопственост на домашни и странски физички и правни лица, под услови


утврдени со овој закон и друг закон.


Закон за градежно земјиште Сл. в. бр. 82/08.


� Законот за договорен залог Сл. в. Бр. 5/03, со Измени од 2005, Сл.в. бр. 4/05 и Измени од 2007, Сл. В. Бр. 87/07.


� 1. Законот за сопственост и други стварни права Собрането на Република Македонија го донесе на 20 фефруари 2001 година (Службен весник на Р.М. бр. 18/01), а почна да се применува во рок од шест месеци од неговото влегување во сила.


Законот не само што е општ сопственички закон, туку претставува  прв кодификациски акт од областа на сопственосните односи затоа што во себе инкорпорира голем број имотно-правни норми, кои до неговото донесување беа содржани во одделни специјални закони. Такви се имотно-правните одредби содржани во Законот за наследување (член 35 и членовите 137-143), во Законот за семејството (членовите 203-218) и Законот за домување (членовите 48-50).


2. Законот за сопственост е работен врз основа на повеќе извори. Пред с# тој е работен врз основа на домашните извори: Уставот од 1991 година и тогаш важечките ЗОСПО и неговата Новела од 1990 година, како и други важечки закони на Република Македонија.


Од странските извори неспорно е влијанието на Хрватскиот закон за сопственост и други стварни права од 1996 год. кој со својата концепција (начела, структура и одредени одредби) е присутен во македонскиот Закон за сопственост. Од споредбеното право земени се во предвид: Германскиот граѓански законик од 1896 година, Францускиот граѓански законик од 1804 година, Швајцарскиот граѓански законик од 1912 година, Бугарскиот закон за собственоста од 2000 година, Рускиот граѓански законик од 1994 година и други закони и законици на Европа.


� Да подсетиме дека, (како што е познато од Граѓанското право-општ дел), апстракна можност да се биде носител на права и обврски им припаѓа на сите физички лица во правото и општата правна способност настанува со чинот на раѓање на секое физичко лице, а завршува со неговата смрт.


� Авторот на овој труд се одлучи да ги појасни, на кратко, овие ограничувања на правото на сопственост, со цел студентите, и евентуално, другите читатели, да знаат во какви прилики, или општествено-економски и политички услови живеевме, (вашите татковци и мајки) пред неполни две децении, и сами да ја отцените суштината на системот, кој беше заменет со денешниот, ,,наводно” потврден и проверен како поефикасен и поправичен.


� Во науката се смета дека теоријата за злоупотреба на правото настанала во Франција, прво во судската практика (со одлука на судот во Колмар од 1855 година, во спор во кој е утврдено дека сопственикот на недвижност направил лажен оѓак што немал отвор за дим, за да му ја одземе светлоста на соседот), поради ограничување на апсолутистичкото и неограничено право на приватната сопственост. Потоа тоа учење се протегнало на сите субјективни права, како би нивното вршење се подложило на контрола од стојалиште на целта и духот на правото.


� Во врска со ,,забраната на злоупотреба на правото” може да се види повеќе кај  д-р Кирил Чавдар, Закон за облигационите односи - коментари, објаснувања, практика и предметен регистар, Агенција ,, Академик” - Скопје, 2001 година


� Не може и не треба да се дозволи сопственикот на недвижноста среде населба да отвори пилана за бичење трупци во која се предизвикува неподнослива бучава. Не треба да се дозволи во дворот комшијата на направи кочина и да чува свињи, со кое на комшиите и пошироко предизвикува неподнослива миризба. Не треба да се дозволи некој во својата недвижност да отвори сервиз за коли и да го испушта улјето во поточето или реката од кои дури и стоката пие вода.





� Види член 146 и член 232 од ЗСИДСП.


� Така, според Општиот австриски законик од 1844:	,,Се што е различно од луѓето , а на луѓето им служи за употреба се вика ствар во стварноправна смисла”. 


Соред Германскиот граѓански зконик:,,Ствари во смисла на законот се само телесните предмети”.


� Види член 17 од ЗСИДСП.


� Види член 18 од ЗСИДСП.


� Види член 19 и 20 од ЗСИДСП.


� Види член 21 и 22 од ЗСИДСП.


� Види член 24 од ЗСИДСП.


� Види член 25 од ЗСИДСП.


� Види член 26 од ЗСИДСП. 


Во членот 9, став 3, Општи ограничувања на правото на сопственост, Законот предвидува (како што беше елаборирано понапред) дека ,,Правото на сопственост не смее да се врши со цел на друг да му се причини штета или тој да се спречи во остварувањето на неговото право”.


� Од судската пракса: 


	1.Моторно возило може да биде во сопственост на две и повеќе лица, иако кај надлежен орган е регистрирано, односно собраќајната дозвола гласи на едно лице.


	2. Кога странките се договориле заеднички да изградат деловна просторија од привремен карактер и ја изградиле, иако градежната дозвола гласи на името на едната од странките, двете странки се сосопственици на објектот се додека тој постои, а не само на материјалот од кој објектот е изграден. (Пресуда на Врховниот суд на Македонија, ГЗЗ бр. 51/74, објавена во Збирка на судски одлуки на истиот суд).


	


� За заедничката сосптвеност може да се види повеќе кај д-р Асен Групче, ибид., страна 160-168.


� Види член 59.


Кога стварта е во заедничка сопственост на тоа нема влијание фактот што во јавната книга таа е запишана како сопственост само на некој од нив...член 59, ст. 3.


�  Законот за вонпарнична постапка, Службен весник бр. 9/08, постои посебна глава ИЏ, ,,Делба на заеднички предмет или имот”, Според членот 213 ,,Во постапката за делба на заеднички предмети или имот, судот одлучува за начинот и условите на делбата на заедничкиот предмет или имот”.


	Ако нема спор за начинот и условите за делба, делбата се врши кај нотар во форма на нотарски акт.


член 215 ,,Предлог за делба на заеднички предмет или имот може да поднесе секој од носителите на правата на заедничкиот предмет или имот и со него мораат да бидат опфатени сите носители на правото (заедничари). 


член 217 ,,Судот, постапувајќи по предлогот за делба, ако утврди дека е спорно правото на заедничкиот предмет, односно имот, големината на делот или е спорен предметот на делбата, ќе ја прекине постапката, а предлагачот ќе го упати да поведе парнична постапка во определен рок”.


� Придонесот во заедничкиот имот на брачните другари е фактичко прашање и затоа законот бара тоа да се докаже. На пример, мажот ќе рече дека имал висока плата, земал кредити и направил куќа со негови средства, а жената - домаќинка ќе рече, јас ги чував децата и твоите родители, правев ручек на мајсторите итн. Или, мажот работи во странство, праќа пари за семејството, но истовремено заштедил и купил стан. Или, едниот брачен другар ќе докажува дека неговиот родител помогнал околу изградбата на куќата, давал пари за градежен материјал, ги платил мајсторите и сл. 


	За делбата на заедничкиот имот види членовите 76-78 од Законот за сопственост...


� Брачната другарка која била во тек со дејствата што нејзиниот сопруг ги преземал за извршување на приватната дејност и за таа цел е земен кредит, обезбеден со хипотека врз заедничкиот стан, стекнат со договор за продажба на име на сопругот, не може да бара издвојување на својот дел и по тој основ да бара извршувањето за тој дел од станот да се прогласи за недопуштено. Пресуда на Врховниот суд на Р.М. Реф. Бр. 65/99 од 09.03.2000.


� За управувањето и располагањето со заедничкиот имот види попрецизно и повеќе членовит 70-73 од ЗСИДСП


� Види член 68 од ЗСИДСП.


� Закон за наследување, Службен весник на Р.М. бр. 47/96, и Законс за измени и доплнувања во Сл. в. бр. 18/01, со кои поглавјето за Одговорноста на наследникот за долговите на оставителот и поглавјето за делба на наследството се бришани, а тие


прашања се ргулирано со Законот за сопственост и други стварни права. 


� Според член 84 од ЗСИДСП ,,доверителите на оставителот можат да бараат во рок од три месеци од отварањето на наследството оставината да се оддели од имотот на наследниците.


	Во тој случај наследникот не може да располага со предметите и правата од оставината ниту неговите доверители можат од нив да се наплата, додека не се наплатат доверителите кои барале одделување.


	Доверителите на оставителот кои го барале ова одделување можат да ги наплатат своите побарувања само од од средствата на оставината.


� Одредбата од став 1 на членот 88 од ЗСИДСП се однесува на ситуацијата кога е веќе донесено правосилно решение за наследување, бидејки пред тоа не е извесно не само кои лица се огласени за наследници, туку и колку кој наследник наследил од оставината.


	Секој наследник може да бара делба, без оглед дали се работи за законски, тестаментален или нужен наследник. Евентуално, ако нужниот наследник својот дел треба да го добие во пари, тогаш тој може само да бара неговиот дел да му се исплати во пари.


	Лице кое не е наследник, не може да бара делба на наследството.


	Делбата на наследството можат да ја извршат наследниците спогодбено вонсудски или во постапка пред суд. Според член 213 од ЗВП ,,во постапката за делба на заеднижки предмети или имот, судот одлучува за начинот и условите на делбата на заедничкиот предмет, односно имот.


	Ако нема спор за начинот и условите за делба, делбата се врши кај нотар во форма на нотарски акт.


� Замислете случај кога наследници се двајца браќа, и една сестра,(синови и ќерка на оставителот) од кои едниот брат и сестрата живеат и работат во Скопје или друг град (службеници), а одат на село кај таткото (оставителот) и другиот брат само за викенд. Наследникот, синот на оставителот кој живее заедно со него и заедно стопанисувале со години (чувале стока, житарици, создавале овоштарници, и за тоа кристеле, земјоделска опрема и алати - трактор и друго). Наследникот кој живеел и стопанисувал во заедница со оставителот, за својата егзистенција и понатаму продолува да работи како и порано.Праведно и логично е нему да му припаднат одделни предмети.


� Посојат релативно голем број на оригинерни начини на стекнување на правата на сопственост. Некои од нив се класични и меѓу нив спаѓаат создавање нова ствар и одржувачката. Дугите се мерки од општа корист - интерес (експропријација, арондација, реквизиција, а трети се казнени мерки (конфискација и слични на неа).


� За создавање нова ствар види член 114 од ЗСИДСП).


� За мешање и спојување види член 115 од ЗСИДСП.


� Во овој случај не доаѓа во примена римското начело дека градежниот објект ја дели правната судбина на земјиштето на кое е изграден - суперфициес соло цедит. Сопственикот на земјиштето би имал право да бара и отстранување на градбата од него, ако градителот бил несовесен 


� 	Кога на лицето, кое почнало да сида зграда врз земјиште за кое е спорно правото на сопственост, оваа градба со привремена наредба од судот се забрани па истото и покрај тоа продолжи со сидањето, а сопственичкиот спор го загуби, тоа нема право на откуп на земјиштето дури ни тогаш кога вредноста на зградата е поголема од вредноста на земјиштето, бидејки ваквото сидање е не само несовесно, туку и спротивно на одлуката на судот.


	Самата околност што спорната куќа има поголема вредност од вредноста на дворното место не е доволен основ за стекнување право на сопственост по основ на градба врз туѓо земјиште, ако градителот бил несовесен и ако градењето е извршено и покрај противењето на сопственикот на земјиштето.


	Поранешни пресуди на Врховниот суд.


	


� Вид повторно членовите 117; 118 И 119. ЗСИДСП.


� Службен весник на Р . М. бр. 51/05.


� За стекнување на сопственост со одржувачка, види член 124, ЗСИДСП.


За застојот на застареноста на побарувањата, види членовите 370-375; за прекинување на засатрување, види членовите 376-382 од Законот за облигационите односи, Службен весник на Р. М. бр. 18/2001.


На пример, застарувањето не тече (прекин) меѓу: брачните другари; родителите и деца додека трае родителското право; штитеник и неговиот старател...; две лица кои живеат во вонбрачна заедница додека постои таа заедница.


Застарувањето се прекинува поради признавање на долг од страна на должникот; подигање на тужба и друго.


� Види член 127, ЗСИДСП.


� Види член 128, ЗСИДСП.


� Види член 129, ЗСИДСП.


� Види член 13о, ЗСИДСП.


� Сметам дека враќањето на водотекот во старото корито не треба да биде на товар на сопственикот на крајбрежјето чие земјиште поради тоа е намалено. Трошоците за враќање на водотекот во старото корито треба да ги сноси државата. Тоа од причина што, согласно член 16 од Законот за сопственост...,,сите природни богатства, растителниот и животинскиот свет, стварите во општа употреба, градежното земјиште, шумите и земјоделското земјиште, пасиштата и водите...се ствари од општ интерес за Републиката” и се предмет на право на сопственост на државата.


Согласно Законот за водите, член 2 (Сл. в. Бр. 4/98) ,,водите, водотеците и езерата како добра од општ интерес на Р. М. Уживаат посебна заштита и се во државна сопственост”.


� Види член 131, ЗСИДСП.


� Види член 132, ЗСИДСП.


� Според правните правила на граѓанско правното законодавство на стара Југославија, правото на сопственост со окупација можеше да се стекне и врз т.н. ничии ствари. За такви беа сметани дивечот во слободната природа, како и рибите, школките и раковите во реките, езерата и морињата. Според нашето право, тоа не се ничии ствари туку ствари од општ интерес за Република Македонија и се во државна сопственост. Врз нив може да се стекне право на сопственост со улов врз основа на административна дозвола за лов или риболов, а тоа значи по пат на своевидна апропријација.


� За окупација види, член 133, ЗСИДСП.


,,Не може да се стекне сопственост со присвојување на подвижни ствари кои со посебен закон можат да бидат само во сопственост на Р. Македонија или на единиците на локалната самоуправа, освен ако со закон или посебна дозвола од надлежен орган присвојувањето се врши во границите на таа дозвола”(дозвола за лов, односно риболов). Тоа е т.н. право на окупација на ствари. Објект на ваквото стекнување на правото на сопстевност се природните богатства во државна сопственост какви што се: дивечот, рибите и други видови животни што живеат во вода или на суво (желки, змии, жаби, пијавици и др) и минерални суровини (глина, песок, камен и сл). Овие ствари под одредени услови и со одобрение на надлежните органи или организации, можат да станат објект на приватна сопственост.


� За изгубена ствар и наоѓач, види член 136-141, ЗСИДСП.�


� Од Законот за заштита на културното наследство (Службен весник на Р. М. Бр. 20/04).


Културно наследство


Член 2


Културно наследство во смисла на овој закон се материјални и


нематеријални добра кои што, како израз или сведоштво на човековото


творештво во минатото и сегашноста или како заеднички дела на човекот и


природата, поради своите археолошки, етнолошки, историски, уметнички,


архитектонски, урбанистички, амбиентални, технички, социолошки и други


научни или културни вредности, својства, содржини или функции, имаат


културно и историско значење и заради нивната заштита и користење се


наоѓаат под правен режим согласно со овој и друг закон.


Основни поделби на културното наследство


Член З


(1) Културното наследство во смисла на членот 2 на овој закон, според


неговите својства, може да биде: недвижно, движно и духовно.


(2) Културното наследство во смисла на членот 2 на овој закон, според


неговото значење, може да биде: од особено и од друго културно и


историско значење (во натамошниот текст: значајно културно наследство).


(3) Културното наследство во смисла на членот 2 на овој закон, според


степенот на неговата загрозеност, може да биде : незагрозено и загрозено


(во натамошниот текст: културно наследство во опасност).


Цели на заштитата


Член 4


(1) Основна цел на заштитата е:


1. Зачувување на културното наследство во изворна состојба;


2. Создавање на што поповолни услови за опстанок на културното


наследство и за задржување на интегритетот на сите податоци што тоа ги


носи во себе како сведоштво, извор или своевиден документ;


3. Ширење на сознанијата за вредностите и значењето на културното


наследство и за неговата улога во културната идентификација и


4. Оспособување на културното наследство, според неговата намена и


значење, да служи за задоволување на културните, научните,


едукативните, естетските, верските, економските, туристичките и другите


потреби на граѓаните и на општеството.


(2) Оперативна цел на заштитата е преземање на активности за


спречување на дејства, појави и влијанија со кои се врши или може да


настане оштетување, уништување, растурање, исчезнување, деградирање и противправно присвојување на културното наследство.


(3) Крајна цел на заштитата е пренесување на културното наследство на


идните генерации.


Право на сопственост на културно наследство


Член 10


(1) Предмет на правото на сопственост може да биде недвижно и движно


културно наследство.


(2) Културното наследство од ставот (1) на овој член може да биде во


сопственост на Република Македонија (државна сопственост), на


единиците на локалната самоуправа и на други правни лица и физички


лица.


(3) Културно наследство и добро за кое основано се претпоставува дека


претставува културно наследство што ќе се најде во земја или вода, без


оглед дали е извадено, се смета дека е во државна сопственост. Во


други случаи, во поглед на правото на сопственост се применуваат


прописите за стекнување на сопственост на најдени ствари.


(4) Културно наследство во државна сопственост се смета и:


1. Движно културно наследство чиј сопственик на несомнен начин ќе


изрази волја дека не сака повеќе да го држи, односно дека го напушта;


2. Недвижно културно наследство, за кое правото на сопственост ќе биде


избришано врз основа на изјава за откажување од сопственост дадена од


сопственикот во форма на исправа погодна за упис на правото во јавната


книга за запишување на правата на недвижностите, при што правото на


сопственост на Републиката ќе биде запишано врз основа на таквата


изјава, по извршеното бришење на правото на дотогашниот сопственик и


3. Културно наследство чиј сопственик не е познат, во рок од десет години


доколку се работи за недвижно добро, односно во рок од три години,


доколку се работи за движно добро, сметано од денот на донесувањето на


решението за определување старател на таквото добро.








� За стекнување сопственост на скриено богатство и културно добро вид член 142 И 143 од ЗСИДСП.


� На пример, се смета дека е извршено предавање на стварта кога продавачот, во спогодба со купувачот, продаденото дрво го довезол на местото во шумата определено за транспорт и дрвото го обележил со свои знаци, и слично. Понатаму, доколку стварите се сместени во просторија што се заклучува, предавањето на клучевите од таа просторија значи и предавање на стварите во таа просторија.


Предавањето најчесто се врши од рака на рака - фактичко предавање. Меѓутоа, правниот предходник може да дозволи стекнувачот сам да ја земе стварта. На пример; да остави пари и да се земе весник. Исто така, стварта може да биде предадена и преку автомат. Ставиш пари добиваш кафе по избор.


За фактичко преавање на стварта: член 145, став 1 од ЗСИДСП.


� Симболично предавање на стварта: член 145, став 2, ЗСИДСП.


� За фиктивно предавање на стварта: член 145, став 3, 4 и 5, ЗСИДСП.


� За повеќекратно договарање за оутѓување на иста подвижна ствар, член 146, ЗСИДСП.


Во случај, ако сопственикот подвижната ствар не ја предал на ниедно од повеќето лица, право на сопственост на таа ствар ќе стекне она лице на кое прво ќе му ја предаде сопственикот сопственикот на таа ствар, без оглед на тоа кога тоа лице и сопственикот го склучиле договорот или другото правно дело, како и без оглед на тоа дали лицето било совесно, а тоа значи дали знаело дека сопственикот таков договор или друго правно дело порано склучил со некое друго лице. Тоа е последица на околноста дека за деривативното стекнување на правото на сопственост се птребни правен основ и законски начин. Со оглед на тоа што и правниот основ (согласноста на волјите) и законскиот начин се присутни во однос на лицето на кое прво му е продадена стварта, тоа го стекнало правото на сопственост врз таа ствар по дреивативен пат.


� Стекнување право на сопственост од несопственик, како правна основа за стекнување на правото, имаме, на пример, кога се врши пренесување од физички или правни лица во рамките на нивната дозволена дејност (трговци, занаетчии). Комисионот како договор за вршење трговски услуги во свое име, а по налог и за сметка на некој комитент овозможува да се врши продажба на туѓи ствари. Значи, овде имаме правни однос помеѓу комисионерот и трети лица (купувач), а не помеѓу сопственикот (продавачот) и купувачот. Потоа, тука спаѓа и продажбата од страна на судот или друг орган и од страна на лице на кое стварта му е доверена.


	Според мислење на проф. Асен Групче, во овие случаи, макар што, по правило се работи за пренесување на право врз основа на правно дело, стекнувањето на правото е оригинерно, зашто кај сите нив недостасува волјата на предходникот.


Цитирано дело, ибид, страна 201.


	Стекнувањето право на сопственост од несопственик, по својата правна природа, според мислење на други автори, не е ни оригинерно, ниту деривативно стекнување, туку тоа е посебно свевидно стекнување на правото насопственост.


Цитиран Коментар на ЗОСПО, ибид, страна 111.


� Правото на сопственост на недвижност врз основа на правно дело, се стекнува со запишување во јавната книга за запишување на правата на недвижностите или на друг соодветен начин определн со закон. (член 148, ст.1, ЗСИДСП).


� Види член 150, ЗСИДСП.


�  “Катастар на недвижности” е јавна книга во која се врши


запишување на правото на сопственост и на другите стварни права


на недвижностите, на податоците за недвижностите, како и на други


права и факти чие запишување е утврдено со закон;


 “Недвижности” се земјишта, згради, посебни делови од згради и


други објекти, како и други недвижности што се запишуваат во катастарот на недвижностите во согласност со закон;


(Член 2,т.2 и 3 од Законот за катастар на недвижности, Сл. Весник на бр. 40/2008.











� За повеќекратно договарање за оутѓување на иста недвижност, види член 152, ЗСИДСП.


� Со смртта на едно лице се отвара неговото наследство, а бидејки оставината на умреното лице преминува, по силата на законот, врз неговите наследници во моментот на неговата смрт, произлегува дека во нашиот правен систем не е прифатена категоријата на ,,лежечка оставина (наследство)”. Со категоријата ,,лежечка оставина”, која потекнува од римското право и е прифатена во некои романски права, се означува оставината од смртта на оставителот, до нејзиното врачување на наследниците. Таквото наследство од моментот на неговото отварање до моментот на неговото полноважно прифаќање од страна на наследниците е ,,без господар”, а тоа значи имот без носител.


� Стекнувањето на правото на сопственсот со наследување има обележје и на оригинерно и на деривативно стекнување на тоа право. Тоа е слично на оригинерното стекнување на тоа право по тоа што, и кај законското и кај тестаменталното наследување наследникот го стекнува тоа право во моментот на делацијата (        ) по силата на законот, под услов да не се откаже од наследството. Стекнувањето на тоа право со наследување, пак, му е слично на деривативното стекнување по тоа, што и кај едното и кај другото правото на сопстевност на стекнувачот се изведува од правото на сопственост на предходникот.


� Аграрна реформа значи, одземање на земјата од велепоседниците и да им се даде на оние што ја работат, како што беше запишано во првиот Устав на ФНРЈ од 1946 год.


� На арондацијата е многу слична комасацијата, која исто така е мерка со која се постига окрупнување на земјоделското земјиште. Тоа е мерка со која еден голем комплекс на земјиште, едно релативно широко подрачје на едно село, па дури и на цела една општина, се прераспределува меѓу сите поранешни сопственици и други носители на стварни права, така што сите сопственици во начело ја задржуваат целата своја површина на земја, но добиваат помал број поголеми парцели отколку што имале пред комасацијата. Значи, комасацијата е општо окрупнување на целата површина на земјоделско земјиште без оглед на сопственичките облици.


Во практиката арондацијата е редовно применувана мерка, додека комасацијата на подрачјето на македонија не е применета ни во еден случај. Се смета дека е тоа скапа мерка, а веројатно постојат и други приични.


� Арондација е еден од оригинерните начини на стекнување на општествена (државна) сопственост врз земјоделските и шумски земјишта. Економска цел на арондацијата е создавање на покрупни земјишни парцели. Тоа може да се постигне со подржавување на парцелите во приватна сопственост со тоа што во замена за нив на сопствениците им се даваат други парцели од државните земјишни фондови.


За овие мерки види повеќе Арсен Групче, цитирано дело, страна 176-186 и 207-208.


� Тужбата за утврдување, деклараторна тужба, е таква тужба со која се бара (судот да пресуди) утврдување постоењето односно непостоењето на некое право или правен однос, или вистинитост, односно невистинитост на некоја исправа. Значи, со неа не се бара тужениот да биде задолжен нешто да стори, трпи или пропушти, или пак, еден правен однос да се преобрази, да се конституира во некој друг правен однос. На пример, со тужба за утврдување може да се бара да се утврди само кој имот претставува оставина на оставителот чиј наследник е тужителот, тогаш тоа е тужба за утврдување, а за постоење на таа тужба не е потребно и барање за сторување, кое треба да го изврши спротивната странка. Со тужба за утврдување може да се бара да се утврди вистинитост, односно невистинитост на една исправа, а тоа значи само да се утврди дека исправата потекнува или не потекнува од лицето кое е означено како нејзин издавател. Приемр, на тужба за утврдување на право на сопственост по основ на договор за продажба, или на заеднички имот на брачни другари стекнат во брак. 


� Сопственичката тужба за поврат на стварта е кондематорна тужба.


� Тужба за главно замешување е тужба против други лица меѓу кои тече парница, за тоа  судот да утврди дека на пример, тужителот (вмешувачот) има право на сопственост на некоја нива. 


� Со тужба за остварување на излачно право во стечај, тужителот може да бара, на пример) судот да утврди дека тој има право на сопственост и право на издвојување од стежајната маса на тужениот на една ствар и да го задолжи тужениот во одреден рок да му ја предаде на тужителот стварта (пр. камионот).


� Секое лице кое има правен интерес може да бара бришење на запишаното од катастарот на недвижностите во рок од три години од издавањето на потврдата за запишување... 


� Actio Pauliana – тужба која ја подигнува доверителот побивајќи ги должниковите правни дејствија. Во Јустинијановиот кодекс е речено дека со Паулијанската тужба се отповикува  сè она што е оттуѓено поради оштетување на доверителите како да ништо не било оттуѓено. 


Actio Popularis – кај барањето за отстранување опасност од штета, член 143 од ЗОО. 


� Сопственичка тужба за поврат на недвижност, како пример, имаме кога тужителот во петитумот на тужбата бара да му се усвои тужбеното барање и да се задолжи тужениот да му го предаде во владение на тужителот источниот дел од зградата - дуплекс на ул.______, Скопје изградена на КП бр. _________КО, запишана во Имотниот лист бр______и да му овозможи заедничко користење на дворното место сето тоа во рок од 15 дена од приемот на пресудата.


	Како доказ тужителот приложува: Договор за заедничка градба; Употребна дозвола за зградата и Имотен лист.


	Сопственичка тужба за поврат на подвижен предмет имаме, на пример, кога тужителот (сопственик на велосипед или друга подвижна ствар) бара од судот да му го усвои тужбеното барање и да го задолжи тужениот да му го предаде на тужителот велосипедот марка______со следните карактеристики (плава боја и сл.) во рок од 15 дена и во истиот рок да му ги надомести на тужителот парничните трошоци според трошковникот. (тужителот му го предал велосипедот да го однесе на брат му,,а тој си го однел дома и вели го купив). Како доказ се предлага: сослушување на сведоци и сослушување на странките, бидејки нема посмен договор.


� Владението е законито ако владетелот има полноважна правна основа што е потребна за владение, а вистинско и мирно е ако не е прибавено со сила, измама или злоупотреба на довербата. (член 179, ст.1, и 2, ЗСИДСП).





�Владението е совесно ако држателот не знае или не можел да знае дека нема правна основа да врши фактичка власт врз стварите. (член 179, ст. 3, ЗСИДСП).


� Пример за тужба на претпостевен сопственик: Со писмен договор тужителот купува нива од лицето________ и ја обработува три години. Нивата е означена како КП бр. _____КО ______бр. (значи идентификувана). Меѓутоа, продавачот на нивата умира. Потоа неговиот син _________наследник на продавачот, врз основа на поседовен лист кој гласел на негово име по донесувањето на решението за наследување, со писмен договор заверен кај нотар, нивата му ја продал на друг (првотужен) и врз основа на тој договор извршена е и промена во катастарот. По склучувањето на ваквиот договор, првотужениот со сила му ја одзел нивата на тужителот и сега тој ја држи. Со тужбата тужителот бара да се усвои тужбеното барање и да се утврди  спрема тужените дека тужителот има посилна правна основа за правото на сопственост и владение на нивата осначена како КП бр. ___КО__________ од ________м2 запишана во Поседовен лист Пл. Бр. __________на име на тужениот.


Тужителот бара, да се задолжи тужениот да му ја предаде во сопственост и владение нивата опишана предходно, да трпи промена во јавните книги во кои се запишува сопственоста...


� Купувачот кому сопственикот му го продал и му го предал во владение предметот, појак е во правото од лицето на кое сопственикот му го отстапил истиот предмет со договор за подарок, ако при склучувањето на договорот за купопродажба и при примањето на владението бил совесен, и без оглед на тоа што договорот за подарок е склучен порано.


Кога сите купувачи на недвижност се совесни, а ниту на еден од нив недвижноста не му е предадена во владение, ниту го остварил правото на запишување на правото на сопственост во јавните книги, појака правна основа има поранешниот купувач.


Правно правило на имотното право е дека при постоење на два договори за продажба на иста недвижност на која како продавач се јавува исто лице, а купувачите се ралични, појака правна основа има оној купувач кој прв го склучил договорот. Меѓутоа, совесниот стекнувач кому предметот му е предаден во владение, е појак во правото независно од тоа кога е склучен договорот.


� Од судската пракса во врска со негаторната тужба, да наведеме некои правни стојалишта:


дирекните имисии кои се без правен основ секогаш се забранети па и тогаш не ги преминуваат вообичаените граници. Тоа, на пример би биле: одвод на отпадни води преку соседно земјиште, поставување на светлосни и звучни апарати на чии имисии соседното земјиште непосредно и трајно изложено и слично.


Изведувачот на работите кој прокопал ново корито на реката, одговара за штетата што ќе ја претрпат сопствениците на крајбрежното земјиште поради попуштање на земјишниот sид и кога штетата ќе настане после примопредавањето на извршените работи.


Градејќи објект без градежна документација и на непрописно растојание од куќата на тужителот, причинувајќи при тоа стварна штета и опасност од идна штета на куќата на тужителот, своето право на сопственост тужениот не го остварува во склад со природата и намената, туку напротив сопственичкото право го злоупотребува на штета на тужителот.


� Пример на тужба на сосопственик за заштита на своето право спрема друг сосопственик: тужителот и тужениот имаат право на сосопственост на заеднижка ливада која ја користат за напасување на својот добиток, а и за откос на сено. Доказ: Имотен лист со сите податоци за ливадата. Денес тужениот почна да ја ора ливадата и кога го прашав зошто тоа го прави, тој рече дака сака ливадата да ја претвори во ораница за засејување на друга култура која ќе биде подоходовна за странките. На тоа му се спротивставив и му реков дека нема право тоа да го чини затоа што јас не сум согласен со промена на културата на ливадата. Доказ: увид на лице место; сослушување на странките.


Според одредбите оде член 32 и 35, 36 и 37 од ЗСДСП, тужениот нема право да ја променува културата на ливадата и за тоа тужителот е принуден да ја поденесе оваа тужба и му предлага на судот, по одржување на главната расправа и изведување на доказите, да донесе пресуда: се усвојува тужбеното барање. Се утврдува дека тужениот на ден________ година го нарушил правото на сосопственост на тужителот на ливадата КП бр.________ КО__________ запишана во Имотен лист бр. ________ во Агенцијата за катастар на недвижности со тоа што отпочнал со орање на ливадата. Се задолжува тужениот да престане со ваквото вознемирување на правото на сосопственост на тужителот и да ја воспостави првобитната состојба, на начин што изораниот дел повторно ќе го засее со трева, односно ќе го претвори во ливада и тоа во рок од три дена од приемот на оваа пресуда.


� Правото на сопственост престанува со пропаѓањето на стварта.


Врз остатоците од стварта, сопственикот го задржува правото на сопственост (член 164 од Законот за сопственост и други стварни права).


� Не е на одмет во Законот за сопствененост да се рече дека „правото на сопственост престанува со пропаѓање и со потрошување на стварта„.


Некое лице купи пиперки за печење ајвар. Тој е сопственик на пиперките. Но, кога пиперките ќе ги испече и ќе ги претвори во ајар, се создава нов сопственички однос кон нова ствар (ајварот), а престанува правото на сопственост на пиперките, бидејки стварта е потрошена.








� Види насловот: Стекнување на сопственост со присвојување на подвижни ствари (окупација).


� Види член 166 ЗСИДСП.


За престанување на правото на сопственост, види повеќе „Коментар на Законот за основните сопственосноправни односи” од д-р Димитар Поп Георгиев и др. НИО „Студентски збор” – Скопје, 1982, стр. 146-152, како и „Стварно право” д-р Обрен Станковиќ и д-р Миодраг Орлиќ, Правен факултет Београд, 2004, стр. 131-132.

